
[image: ’n Egpaar studeer saam op ’n tablet]
’n Egpaar studeer saam en gebruik ’n tablet






Voorgestelde aanbiedings




DIE WAGTORING




[image: Die Wagtoring Nr. 3 2016 | Wanneer ’n geliefde sterf]


Vraag: Dink jy dat hierdie woorde ooit waar sal word?

Teks: Op 21:3, 4

Aanbod: Hierdie Wagtoring bespreek hoe God dié belofte sal vervul en wat dit vir jou kan beteken.







DIE WAGTORING (agterblad)


Vraag: Kyk asseblief na hierdie vraag. [Vestig die aandag op die eerste vraag en moontlike antwoorde in die artikel op bladsy 16.] Wat dink jy?

Teks: Ps 83:18

Aanbod: Hierdie artikel bespreek wat die Bybel nog oor God se naam sê.






LEER BYBEL




[image: Wat leer die Bybel werklik?]


Vraag: Party mense dink dat God in beheer van die wêreld is. Maar het jy geweet dat die Bybel nie so sê nie?

Teks: 1Jo 5:19

Aanbod: Hierdie boek verduidelik wat die Bybel werklik oor hierdie onderwerp en baie ander onderwerpe leer.







BEREI JOU EIE AANBIEDING VOOR


Gebruik die voorbeelde om jou eie aanbiedings voor te berei.









^ (Op. 21:3, 4) Toe het ek ’n harde stem van die troon af hoor sê: “Kyk! Die tent van God is by die mensdom, en hy sal by hulle woon, en hulle sal sy volke wees. En God self sal by hulle wees. 4 En hy sal elke traan van hulle oë afvee, en die dood sal daar nie meer wees nie, en ook verdriet en angsgeroep en pyn sal daar nie meer wees nie. Die vorige dinge het verbygegaan.”



^ (Ps. 83:18) Sodat mense kan weet dat u, wie se naam Jehovah is, U alleen die Allerhoogste oor die hele aarde is.



^ (1 Joh. 5:19) Ons weet dat ons ons oorsprong by God het, maar die hele wêreld lê in die mag van die bose.








2-8 Mei

JOB 38-42





	  Lied 63 en gebed



	  Inleidende kommentaar (3 min. of minder)










SKATTE UIT GOD SE WOORD


	  “Dit behaag Jehovah wanneer ons vir ander bid”: (10 min.)

	Job 42:7, 8—Jehovah het verwag dat Job vir Elifas, Bildad en Sofar moet bid (w13 6/15 21 ¶17; w98 5/1 30 ¶3-6)



	Job 42:10—Jehovah het Job genees nadat hy vir hulle gebid het (w98 5/1 31 ¶2)



	Job 42:10-17—Jehovah het Job ryklik geseën vir sy geloof en volharding (w94 11/15 20 ¶19-20)







	  Soek na geestelike skatte: (8 min.)

	Job 38:4-7—Wie is “die môresterre”, en wat weet ons omtrent hulle? (bh 97 ¶3)



	Job 42:3-5—Wat kan ons doen om, net soos Job, God te sien? (w15 10/15 7, 8 ¶16-17)



	Wat leer hierdie week se Bybelleesgedeelte my oor Jehovah?



	Watter punte uit hierdie week se Bybelleesgedeelte kan ek in die veldbediening gebruik?







	  Bybelleesgedeelte: (4 min. of minder) Job 41:1-26










LÊ JOU TOE OP DIE VELDBEDIENING


	  Berei hierdie maand se aanbiedings voor: (15 min.) Bespreking. Speel die video van elkeen van die voorgestelde aanbiedings en bespreek waarom dit doeltreffend is. Verwys kortliks na “Gebruik JW Library” wanneer jy die gebruik van ’n elektroniese toestel bespreek. Herinner die gehoor daaraan om elke maand te rapporteer hoeveel keer hulle ’n video in die bediening gespeel het. Spoor verkondigers aan om hulle eie aanbieding voor te berei.










DIE CHRISTELIKE LEWENSWYSE


	  Lied 60



	  “Gebruik jy JW Library?”: (15 min.) Gebruik die eerste vyf minute om die artikel te bespreek. Speel dan die video Begin JW Library gebruik en bespreek dit kortliks. Doen dan dieselfde met die video’s Laai publikasies af en organiseer dit en Kies jou voorkeure. Spoor almal aan wat kan om JW Library op hulle elektroniese toestelle te installeer en om publikasies af te laai voordat die deel “Gebruik JW Library” gedurende die week van 16 Mei bespreek word.



	  Gemeentelike Bybelstudie: (30 min.) ia hfst. 14 ¶14-22, en hersiening van hoofstuk



	  Hersiening gevolg deur ’n oorsig van volgende week se vergadering (3 min.)



	  Lied 77 en gebed















^ (Job 42:7, 8) En nadat Jehovah hierdie woorde met Job gespreek het, het Jehovah vir Eʹlifas, die Temaniet, gesê: “My toorn het teen jou en jou twee metgeselle ontvlam, want julle het nie die waarheid oor my gepraat soos my kneg Job nie. 8 En neem dan nou vir julle sewe bulle en sewe ramme en gaan na my kneg Job toe, en julle moet vir julle ’n brandoffer bring; en my kneg Job sal vir julle bid. Net sý aangesig sal ek aanneem, sodat ek geen skandelike dwaasheid met julle begaan nie, want julle het nie die waarheid oor my gepraat soos my kneg Job nie.”



^ (Job 42:10) En Jehovah het ’n omkeer in die gevange toestand van Job gebring toe hy vir sy metgeselle gebid het, en Jehovah het boonop alles wat Job voorheen gehad het, in dubbele mate begin gee.



^ (Job 42:10-17) En Jehovah het ’n omkeer in die gevange toestand van Job gebring toe hy vir sy metgeselle gebid het, en Jehovah het boonop alles wat Job voorheen gehad het, in dubbele mate begin gee. 11 En al sy broers en al sy susters en almal wat hom vroeër geken het, het na hom toe bly kom, en hulle het saam met hom brood in sy huis begin eet en met hom gesimpatiseer en hom vertroos oor al die rampspoed wat Jehovah oor hom laat kom het; en hulle het hom elkeen ’n geldstuk en elkeen ’n goue ring gegee. 12 Wat Jehovah betref, hy het die einde van Job meer geseën as sy begin, sodat hy veertienduisend skape en sesduisend kamele en duisend spanne beeste en duisend eselinne gekry het. 13 Hy het ook sewe seuns en drie dogters gekry. 14 En hy het die eerste Jemiʹma genoem en die tweede Kesiʹa en die derde Keren-Happug. 15 En in die hele land is geen vroue so mooi soos Job se dogters gevind nie, en hulle vader het hulle ’n erfdeel onder hulle broers gegee. 16 En Job het daarna nog honderd-en-veertig jaar gelewe en sy kinders en sy kleinkinders gesien—vier geslagte. 17 En Job het uiteindelik gesterf, oud en versadig van dae.



^ (Job 38:4-7) Waar was jy toe ek die aarde gegrondves het? Vertel my, as jy verstand het.  5 Wie het sy afmetings bepaal, as jy weet, Of wie het die meetsnoer oor hom gespan?  6 Waarin is sy voetstukke neergelaat, Of wie het sy hoeksteen gelê,  7 Toe die môresterre saam van vreugde uitgeroep het En al die seuns van God begin juig het?



^ (Job 42:3-5) ‘Wie is dit wat raad verduister sonder kennis?’ Daarom het ek gepraat, maar sonder om begrip te hê Van dinge wat vir my te wonderbaar is, wat ek nie weet nie.  4 ‘Hoor asseblief, en ek sal praat. Ek sal jou uitvra, en lig jy my in.’  5 Van hoorsê het ek van u gehoor, Maar nou sien my eie oog u.








SKATTE UIT GOD SE WOORD | JOB 38-42

Dit behaag Jehovah wanneer ons vir ander bid




Jehovah het verwag dat Job vir Elifas, Bildad en Sofar moet bid


42:7-10



[image: Elifas, Bildad en Sofar bring ’n brandoffer terwyl Job vir hulle bid]


	  Jehovah het vir Elifas, Bildad en Sofar gesê om na Job te gaan en ’n brandoffer te bring



	  Job moes ten behoewe van hulle bid



	  Nadat Job vir hulle gebid het, is hy geseën










Jehovah het Job ryklik geseën vir sy geloof en volharding


42:10-17

	

[image: Job is weer gesond]


  Jehovah het Job se beproewing verwyder en hom weer gesond laat word



	

[image: Job word vertroos]


  Job se vriende en familielede het hom vertroos oor al sy lyding



	

[image: ’n Trop skape]


  Jehovah het Job weer voorspoedig gemaak en hom alles wat hy verloor het, in dubbele mate gegee



	

[image: Job en sy vrou en hulle kinders]


  Job en sy vrou het nog tien kinders gehad



	

[image: Job en sy vrou saam met hulle familie]


  Job het nog 140 jaar geleef en kon vier geslagte van sy nakomelinge sien













^ (Job 42:7-10) En nadat Jehovah hierdie woorde met Job gespreek het, het Jehovah vir Eʹlifas, die Temaniet, gesê: “My toorn het teen jou en jou twee metgeselle ontvlam, want julle het nie die waarheid oor my gepraat soos my kneg Job nie. 8 En neem dan nou vir julle sewe bulle en sewe ramme en gaan na my kneg Job toe, en julle moet vir julle ’n brandoffer bring; en my kneg Job sal vir julle bid. Net sý aangesig sal ek aanneem, sodat ek geen skandelike dwaasheid met julle begaan nie, want julle het nie die waarheid oor my gepraat soos my kneg Job nie.” 9 Toe het Eʹlifas, die Temaniet, en Bildad, die Suhiet, en Sofar, die Naämatiet, gegaan en gedoen net soos Jehovah vir hulle gesê het, waarop Jehovah Job se aangesig aangeneem het. 10 En Jehovah het ’n omkeer in die gevange toestand van Job gebring toe hy vir sy metgeselle gebid het, en Jehovah het boonop alles wat Job voorheen gehad het, in dubbele mate begin gee.



^ (Job 42:10-17) En Jehovah het ’n omkeer in die gevange toestand van Job gebring toe hy vir sy metgeselle gebid het, en Jehovah het boonop alles wat Job voorheen gehad het, in dubbele mate begin gee. 11 En al sy broers en al sy susters en almal wat hom vroeër geken het, het na hom toe bly kom, en hulle het saam met hom brood in sy huis begin eet en met hom gesimpatiseer en hom vertroos oor al die rampspoed wat Jehovah oor hom laat kom het; en hulle het hom elkeen ’n geldstuk en elkeen ’n goue ring gegee. 12 Wat Jehovah betref, hy het die einde van Job meer geseën as sy begin, sodat hy veertienduisend skape en sesduisend kamele en duisend spanne beeste en duisend eselinne gekry het. 13 Hy het ook sewe seuns en drie dogters gekry. 14 En hy het die eerste Jemiʹma genoem en die tweede Kesiʹa en die derde Keren-Happug. 15 En in die hele land is geen vroue so mooi soos Job se dogters gevind nie, en hulle vader het hulle ’n erfdeel onder hulle broers gegee. 16 En Job het daarna nog honderd-en-veertig jaar gelewe en sy kinders en sy kleinkinders gesien—vier geslagte. 17 En Job het uiteindelik gesterf, oud en versadig van dae.








DIE CHRISTELIKE LEWENSWYSE

Gebruik jy JW Library?





JW Library is ’n gratis app (sagteware-program) wat jou in staat sal stel om die Bybel en ander publikasies, video’s en oudio-programme op jou foon, tablet of rekenaar af te laai.



[image: Die boeke van die Bybel soos vertoon in JW Library]


HOE OM DIT TE KRY: Gaan aanlyn, besoek ’n app store en installeer JW Library. Die app is beskikbaar vir verskeie toestelle. Maak dan JW Library oop, en kies die items wat jy op jou toestel wil aflaai. As jy nie by die huis toegang tot die Internet het nie, kan jy dit dalk by die Koninkryksaal, ’n openbare biblioteek of by ’n nabygeleë koffiewinkel doen. As die publikasies reeds op jou toestel afgelaai is, is dit nie nodig om aanlyn te gaan om dit oop te maak nie. Omdat nuwe items gereeld bygevoeg word op JW Library, moet jy van tyd tot tyd aanlyn gaan en bywerkings installeer wanneer dit beskikbaar is.

WAAROM MOET JY DIT GEBRUIK? JW Library maak dit maklik om persoonlike studie te doen en om gedurende gemeentelike vergaderinge te volg. Dit is ook nuttig vir die veldbediening, veral wanneer ons informeel getuig.











9-15 Mei

PSALM 1-10





	  Lied 99 en gebed



	  Inleidende kommentaar (3 min. of minder)










SKATTE UIT GOD SE WOORD


	  “As ons vrede met Jehovah wil geniet, moet ons sy Seun, Jesus, eer”: (10 min.)

	[Speel die video Inleiding tot Psalms.]



	Ps 2:1-3—Vyandigheid teenoor Jehovah en Jesus is voorspel (w04 7/15 16-17 ¶4-8; it-1-E 507; it-2-E 386 ¶3)



	Ps 2:8-12—Slegs diegene wat Jehovah se gesalfde Koning eer, sal die lewe verkry (w04 8/1 5 ¶2-3)







	  Soek na geestelike skatte: (8 min.)

	Ps 2:7—Wat is “die verordening van Jehovah”? (w06 5/15 17 ¶6)



	Ps 3:2—Wat beteken Sela? (w06 5/15 18 ¶2)



	Wat leer hierdie week se Bybelleesgedeelte my oor Jehovah?



	Watter punte uit hierdie week se Bybelleesgedeelte kan ek in die veldbediening gebruik?







	  Bybelleesgedeelte: (4 min. of minder) Ps 8:1–9:10










LÊ JOU TOE OP DIE VELDBEDIENING


	  Eerste besoek: (2 min. of minder) Voorblad van wp16.3—Gebruik ’n elektroniese toestel om ’n teks te lees.



	  Herbesoek: (4 min. of minder) Voorblad van wp16.3—Laat die huisbewoner beswaar maak omdat jy die Nuwe Wêreld-vertaling gebruik, en gebruik dan JW Library om die teks vir hom in ’n ander vertaling te wys.



	  Bybelstudie: (6 min. of minder) bh 12 ¶12-13—Spoor die student aan om JW Library op sy elektroniese toestel af te laai.










DIE CHRISTELIKE LEWENSWYSE


	  Lied 138



	  Respekteer Jehovah se huis: (5 min.) Bespreking. Speel die video Word Jehovah se vriend—Respekteer Jehovah se huis. (Gaan na BYBELLERINGE > KINDERS.) Nooi dan jong kinders na die verhoog, en vra hulle vrae oor die video.



	  Die goddelike naam in die Hebreeuse Geskrifte: (10 min.) Toespraak gebaseer op ’n Studiegids vir God se Woord, Deel 1.



	  Gemeentelike Bybelstudie: (30 min.) ia hfst. 15 ¶1-14, en die venster “Vrae oor Ester”



	  Hersiening gevolg deur ’n oorsig van volgende week se vergadering (3 min.)



	  Lied 11 en gebed















^ (Ps. 2:1-3) Waarom was die nasies in beroering En het die volksgroepe iets leegs bly mompel?  2 Die konings van die aarde neem stelling in En die hoë amptenare het soos een man saamgespan Teen Jehovah en teen sy gesalfde  3 En gesê: “Laat ons hulle bande stukkend skeur En hulle toue van ons afwerp!”



^ (Ps. 2:8-12) Vra my, sodat ek nasies as jou erfdeel kan gee En die eindes van die aarde as jou besitting.  9 Jy sal hulle met ’n ystersepter breek, Asof hulle ’n pottebakkershouer is, sal jy hulle stukkend slaan.” 10 En nou, o konings, tree met insig op; Laat julle teregwys, o regters van die aarde. 11 Dien Jehovah met vrees En wees bly met bewing. 12 Kus die seun, sodat Hy nie vertoornd word En julle van die weg vergaan nie, Want sy toorn vlam maklik op. Gelukkig is almal wat hulle toevlug tot hom neem.



^ (Ps. 2:7) Laat my na die verordening van Jehovah verwys; Hy het vir my gesê: “Jy is my seun; Ék het vandag jou vader geword.



^ (Ps. 3:2) Baie sê van my siel: “Daar is vir hom geen redding by God nie.” Sela.








SKATTE UIT GOD SE WOORD | PSALM 1-10

As ons vrede met Jehovah wil geniet, moet ons sy Seun, Jesus, eer




Vyandigheid teenoor Jehovah en Jesus is voorspel


2:1-3



[image: Die Messiaanse Koning, Jesus Christus, sit op sy troon met ’n septer in sy hand]


	  Dit is voorspel dat die nasies nie Jesus se gesag sou aanvaar nie, maar dat hulle op hulle eie gesag sou aandring



	  Hierdie profesie is vervul toe Jesus op die aarde was en het ’n groter vervulling vandag



	  Die psalmis sê dat die nasies iets leegs mompel, wat beteken dat hulle voorneme leeg en tot mislukking gedoem is










Slegs diegene wat Jehovah se gesalfde Koning eer, sal die lewe verkry


2:8-12

	  Almal wat die Messiaanse Koning teëstaan, sal vernietig word



	  Mense kan veiligheid en vrede vind as hulle die Seun, Jesus, eer













^ (Ps. 2:1-3) Waarom was die nasies in beroering En het die volksgroepe iets leegs bly mompel?  2 Die konings van die aarde neem stelling in En die hoë amptenare het soos een man saamgespan Teen Jehovah en teen sy gesalfde  3 En gesê: “Laat ons hulle bande stukkend skeur En hulle toue van ons afwerp!”



^ (Ps. 2:8-12) Vra my, sodat ek nasies as jou erfdeel kan gee En die eindes van die aarde as jou besitting.  9 Jy sal hulle met ’n ystersepter breek, Asof hulle ’n pottebakkershouer is, sal jy hulle stukkend slaan.” 10 En nou, o konings, tree met insig op; Laat julle teregwys, o regters van die aarde. 11 Dien Jehovah met vrees En wees bly met bewing. 12 Kus die seun, sodat Hy nie vertoornd word En julle van die weg vergaan nie, Want sy toorn vlam maklik op. Gelukkig is almal wat hulle toevlug tot hom neem.








16-22 Mei

PSALM 11-18





	  Lied 106 en gebed



	  Inleidende kommentaar (3 min. of minder)










SKATTE UIT GOD SE WOORD


	  “Wie sal ’n gas in Jehovah se tent wees?”: (10 min.)

	Ps 15:1, 2—Ons moet die waarheid in ons hart spreek (w03 8/1 13 ¶18; w89 9/15 26 ¶7)



	Ps 15:3—Ons moenie met ons tong laster nie (w89 10/15 12 ¶10-11; w89 9/15 27 ¶2-3; it-E-2 779)



	Ps 15:4, 5—Ons moet altyd lojaal wees (w06 5/15 19 ¶2; w89 9/15 29-30; it-1-E 1211 ¶3)







	  Soek na geestelike skatte: (8 min.)

	Ps 11:3—Wat beteken hierdie vers? (w06 5/15 18 ¶3; w05 5/15 32 ¶2)



	Ps 16:10—Hoe is hierdie profesie in Jesus Christus vervul? (w11 8/15 16 ¶19; w05 5/1 14 ¶9)



	Wat leer hierdie week se Bybelleesgedeelte my oor Jehovah?



	Watter punte uit hierdie week se Bybelleesgedeelte kan ek in die veldbediening gebruik?







	  Bybelleesgedeelte: (4 min. of minder) Ps 18:1-19










LÊ JOU TOE OP DIE VELDBEDIENING


	  Eerste besoek: (2 min. of minder) wp16.3 16—Gebruik ’n elektroniese toestel om ’n teks te lees.



	  Herbesoek: (4 min. of minder) wp16.3 16—Lees tekste uit JW Library sodat die huisbewoner, wat ’n ander taal praat, dit in sy moedertaal kan sien.



	  Bybelstudie: (6 min. of minder) bh 100-101 ¶10-11—Wys kortliks vir die student hoe hy JW Library kan gebruik om navorsing te doen oor ’n vraag wat hy het.










DIE CHRISTELIKE LEWENSWYSE


	  Lied 70



	  “Gebruik JW Library”—Deel 1: (15 min.) Bespreking. Speel en bespreek kortliks die video’s Stel en organiseer boekmerke en Gebruik die geskiedenisfunksie. Bespreek dan die eerste twee onderhofies van die artikel. Nooi die gehoor om te vertel op watter ander maniere hulle JW Library vir persoonlike studie en by die gemeentelike vergaderinge gebruik het.



	  Gemeentelike Bybelstudie: (30 min.) ia hfst. 15 ¶15-26, en hersiening van hoofstuk



	  Hersiening gevolg deur ’n oorsig van volgende week se vergadering (3 min.)



	  Lied 43 en gebed















^ (Ps. 15:1, 2) O Jehovah, wie sal ’n gas in u tent wees? Wie sal op u heilige berg woon?  2 Hy wat onberispelik wandel en regverdigheid beoefen En in sy hart die waarheid spreek.



^ (Ps. 15:3) Hy het nie met sy tong gelaster nie. Sy metgesel het hy geen kwaad aangedoen nie, En geen smaad het hy teen sy intieme kennis uitgespreek nie.



^ (Ps. 15:4, 5) In sy oë word die veragtelike beslis verwerp, Maar aan dié wat Jehovah vrees, bewys hy eer. Hy het gesweer tot sy skade, en tog verander hy nie.  5 Sy geld het hy nie teen rente gegee nie, En ’n omkoopgeskenk teen die onskuldige het hy nie aanvaar nie. Hy wat hierdie dinge doen, sal nooit wankel nie.



^ (Ps. 11:3) Wanneer selfs die fondamente afgebreek word, Wat moet die regverdige dan doen?”



^ (Ps. 16:10) Want u sal my siel nie in Sjeool laat nie. U sal nie toelaat dat hy wat teenoor u lojaal is, die kuil sien nie.








SKATTE UIT GOD SE WOORD | PSALM 11-18

Wie sal ’n gas in Jehovah se tent wees?





’n Gas in Jehovah se tent is iemand wat ’n vriend van God is, iemand wat op hom vertrou en aan hom gehoorsaam is. Psalm 15 beskryf waarna Jehovah in ’n vriend soek.






’N GAS IN JEHOVAH SE TENT MOET . . . 


	  onkreukbaar wees



	  die waarheid spreek, selfs in sy hart



	  eer betoon aan knegte van Jehovah



	  sy woord hou, selfs as dit moeilik is



	  behoeftiges help sonder om iets terug te verwag










’N GAS IN JEHOVAH SE TENT MOENIE . . . 


	  skinder en laster nie



	  sy metgesel kwaad aandoen nie



	  sy Christenbroers uitbuit nie



	  met diegene assosieer wat Jehovah nie dien of aan hom ongehoorsaam is nie



	  ’n omkoopgeskenk aanvaar nie













[image: ’n Tent]




^ (Ps. 15:0-5) ’n Melodie van Dawid. 15 O Jehovah, wie sal ’n gas in u tent wees? Wie sal op u heilige berg woon?  2 Hy wat onberispelik wandel en regverdigheid beoefen En in sy hart die waarheid spreek.  3 Hy het nie met sy tong gelaster nie. Sy metgesel het hy geen kwaad aangedoen nie, En geen smaad het hy teen sy intieme kennis uitgespreek nie.  4 In sy oë word die veragtelike beslis verwerp, Maar aan dié wat Jehovah vrees, bewys hy eer. Hy het gesweer tot sy skade, en tog verander hy nie.  5 Sy geld het hy nie teen rente gegee nie, En ’n omkoopgeskenk teen die onskuldige het hy nie aanvaar nie. Hy wat hierdie dinge doen, sal nooit wankel nie.








DIE CHRISTELIKE LEWENSWYSE

Gebruik JW Library




VIR STUDIE:


	  Lees die Bybel en die dagteks



	  Lees die Jaarboek, die tydskrifte en ander publikasies. Gebruik die boekmerkfunksie



	  Berei vir die gemeentelike vergaderinge voor en merk die antwoorde



	  Kyk na video’s







[image: Jehovah se Getuies gebruik hulle elektroniese toestelle om te studeer terwyl hulle openbare vervoer gebruik]







BY DIE VERGADERINGE:


	  Slaan tekste na waarna die spreker verwys. Gebruik die geskiedenisfunksie om ’n teks weer te vind



	  In plaas daarvan om die gedrukte publikasies vergadering toe te neem, kan jy jou toestel gebruik om die dele op die program te volg en om die liedere te sing. JW Library het die nuwe liedere wat nog nie in die gedrukte liedereboek is nie







[image: Jehovah se Getuies gebruik JW Library tydens ’n gemeentelike vergadering]







IN DIE BEDIENING:


	  Wys ’n belangstellende iets op JW Library en help hom dan om die app op sy toestel te installeer en publikasies af te laai



	  Gebruik die soekfunksie om ’n Bybelvers te vind. Jy kan ’n sleutelwoord of frase intik om ’n teks te vind



	  Wys ’n video. As die huisbewoner kinders het, kan jy een van die video’s in die reeks Word Jehovah se vriend speel. Of speel die video Waarom moet jy die Bybel studeer? om belangstelling in ’n Bybelstudie te wek. As iemand ’n ander taal praat, kan jy vir hom ’n video in sy taal wys



	  Wys vir iemand ’n teks in ’n ander taal in ’n Bybel wat jy reeds op jou toestel afgelaai het. Gaan na die teks, tik op die versnommer en kies dan die opsie vir ander vertalings







[image: Jehovah se Getuies wys vir ’n meisietjie en haar ouers ’n video]












23-29 Mei

PSALM 19-25





	  Lied 116 en gebed



	  Inleidende kommentaar (3 min. of minder)










SKATTE UIT GOD SE WOORD


	  “Profesieë gee besonderhede oor die Messias”: (10 min.)

	Ps 22:1—Die Messias sou skynbaar deur God verlaat wees (w11 8/15 15 ¶16)



	Ps 22:7, 8—Die Messias sou bespot word (w11 8/15 15 ¶13)



	Ps 22:18—Die lot sou vir die Messias se klere gewerp word (w11 8/15 15 ¶14)







	  Soek na geestelike skatte: (8 min.)

	Ps 19:14—Watter praktiese les kan ons uit hierdie vers leer? (w06 5/15 19 ¶8)



	Ps 23:1, 2—Hoe is Jehovah ’n liefdevolle Herder? (w02 9/15 32 ¶1-2)



	Wat leer hierdie week se Bybelleesgedeelte my oor Jehovah?



	Watter punte uit hierdie week se Bybelleesgedeelte kan ek in die veldbediening gebruik?







	  Bybelleesgedeelte: (4 min. of minder) Ps 25:1-22










LÊ JOU TOE OP DIE VELDBEDIENING


	  Eerste besoek: (2 min. of minder) bh—Gebruik ’n elektroniese toestel om ’n teks te lees.



	  Herbesoek: (4 min. of minder) bh—Gebruik die soekfunksie op JW Library om ’n Bybelvers te vind wat ’n vraag van ’n huisbewoner beantwoord.



	  Bybelstudie: (6 min. of minder) bh 129-130 ¶11-12—Wys die student kortliks op ’n elektroniese toestel hoe hy JW Library kan gebruik om vir die studie voor te berei.










DIE CHRISTELIKE LEWENSWYSE


	  Lied 55



	  “Gebruik JW Library”—Deel 2: (15 min.) Bespreking. Speel en bespreek die video’s Laai Bybels af en organiseer dit en Soek in ’n Bybel of publikasie. Bespreek dan die laaste onderhofie van die artikel. Nooi diegene in die gehoor om te vertel op watter ander maniere hulle JW Library in die bediening gebruik het.



	  Gemeentelike Bybelstudie: (30 min.) ia hfst. 16 ¶1-15



	  Hersiening gevolg deur ’n oorsig van volgende week se vergadering (3 min.)



	  Lied 139 en gebed















^ (Ps. 22:1) My God, my God, waarom het u my verlaat? Waarom is u ver daarvan om my te red, Ver van die woorde van my gebrul?



^ (Ps. 22:7, 8) Wat almal betref wat my sien, hulle bespot my; Hulle bly hulle mond wyd oopmaak, hulle bly hulle kop skud:  8 “Hy het hom aan Jehovah toevertrou. Laat Hy aan hom ontkoming verskaf! Laat hy hom verlos, aangesien hy behae in hom het!”



^ (Ps. 22:18) Hulle verdeel my kledingstukke onder mekaar, En oor my klere werp hulle die lot.



^ (Ps. 19:14) Laat die woorde van my mond en die bepeinsing van my hart Aangenaam word voor u, o Jehovah, my Rots en my Verlosser.



^ (Ps. 23:1, 2) Jehovah is my Herder. Niks sal my ontbreek nie.  2 In grasryke weivelde laat hy my neerlê; By waterryke rusplekke bring hy my.








SKATTE UIT GOD SE WOORD | PSALM 19-25

Profesieë gee besonderhede oor die Messias





	TEKS


	PROFESIE


	VERVULLING




	Psalm 22:1


	Skynbaar deur God verlaat


	Matteus 27:46; Markus 15:34




	Psalm 22:7, 8


	Hy sou bespot word terwyl hy aan die paal hang


	Matteus 27:39-43




	Psalm 22:16


	Aan die paal genael


	Matteus 27:31; Markus 15:25; Johannes 20:25




	Psalm 22:18


	Die lot sou oor sy klere gewerp word


	Matteus 27:35




	Psalm 22:22


	Neem die leiding om Jehovah se naam bekend te maak


	Johannes 17:6









[image: ’n Man klap Jesus; later is mense bedroef terwyl hy aan ’n folterpaal sterf]










^ (Ps. 22:1) My God, my God, waarom het u my verlaat? Waarom is u ver daarvan om my te red, Ver van die woorde van my gebrul?



^ (Matt. 27:46) Omstreeks die negende uur het Jesus met ’n harde stem uitgeroep en gesê: “Eli, Eli, lama sabagtaʹni?” dit is: “My God, my God, waarom het u my verlaat?”



^ (Mark. 15:34) En op die negende uur het Jesus met ’n harde stem uitgeroep: “Eli, Eli, lama sabagtaʹni?” wat, wanneer dit vertaal word, beteken: “My God, my God, waarom het u my verlaat?”



^ (Ps. 22:7, 8) Wat almal betref wat my sien, hulle bespot my; Hulle bly hulle mond wyd oopmaak, hulle bly hulle kop skud:  8 “Hy het hom aan Jehovah toevertrou. Laat Hy aan hom ontkoming verskaf! Laat hy hom verlos, aangesien hy behae in hom het!”



^ (Matt. 27:39-43) En die verbygangers het hom begin smaad, hulle kop geskud 40 en gesê: “O jy wat glo die tempel sou afbreek en in drie dae sou opbou, red jouself! As jy ’n seun van God is, kom van die folterpaal af!” 41 Net so het ook die hoofpriesters saam met die skrifgeleerdes en ouer manne met hom die spot begin dryf en gesê: 42 “Ander het hy gered; homself kan hy nie red nie! Hy is Koning van Israel; laat hom nou van die folterpaal afkom en ons sal in hom glo. 43 Hy het sy vertroue in God gestel; laat Hy hom nou red as Hy hom wil hê, want hy het gesê: ‘Ek is God se Seun.’”



^ (Ps. 22:16) Want honde het my omsingel; Die vergadering van kwaaddoeners het my omsluit. Soos ’n leeu is hulle aan my hande en my voete.



^ (Matt. 27:31) Nadat hulle met hom die spot gedryf het, het hulle uiteindelik die mantel uitgetrek en sy boklere vir hom aangetrek en hom weggelei om aan die paal gehang te word.



^ (Mark. 15:25) Dit was toe die derde uur, en hulle het hom aan die paal gehang.



^ (Joh. 20:25) Gevolglik het die ander dissipels vir hom gesê: “Ons het die Here gesien!” Maar hy het vir hulle gesê: “Tensy ek in sy hande die merk van die spykers sien en my vinger in die merk van die spykers steek en my hand in sy sy steek, sal ek beslis nie glo nie.”



^ (Ps. 22:18) Hulle verdeel my kledingstukke onder mekaar, En oor my klere werp hulle die lot.



^ (Matt. 27:35) Toe hulle hom aan die paal gehang het, het hulle sy boklere verdeel deur die lot te werp,



^ (Ps. 22:22) Ek sal u naam aan my broers bekend maak; In die midde van die gemeente sal ek u loof.



^ (Joh. 17:6) “Ek het u naam openbaar gemaak aan die mense wat u my uit die wêreld gegee het. Hulle het aan u behoort, en u het hulle aan my gegee, en hulle het u woord bewaar.








30 Mei–5 Junie

PSALM 26-33





	  Lied 23 en gebed



	  Inleidende kommentaar (3 min. of minder)










SKATTE UIT GOD SE WOORD


	  “Vertrou op Jehovah vir moed”: (10 min.)

	Ps 27:1-3—As ons nadink oor die feit dat Jehovah ons lig is, sal dit ons moed gee (w12 7/15 22-23 ¶3-6)



	Ps 27:4—Waardering vir ware aanbidding versterk ons (w12 7/15 24 ¶7)



	Ps 27:10—Jehovah is bereid om sy knegte te ondersteun wanneer ander hulle in die steek laat (w12 7/15 24 ¶9-10)







	  Soek na geestelike skatte: (8 min.)

	Ps 26:6—Hoe gaan ons, soos Dawid, rondom Jehovah se altaar in figuurlike sin? (w06 5/15 19 ¶11)



	Ps 32:8—Wat is een voordeel daarvan om insig van Jehovah te ontvang? (w09 6/1 5 ¶3)



	Wat leer hierdie week se Bybelleesgedeelte my oor Jehovah?



	Watter punte uit hierdie week se Bybelleesgedeelte kan ek in die veldbediening gebruik?







	  Bybelleesgedeelte: (4 min. of minder) Ps 32:1–33:8










LÊ JOU TOE OP DIE VELDBEDIENING


	  Eerste besoek: (2 min. of minder) kt—Gebruik ’n elektroniese toestel om ’n Bybelteks te lees.



	  Herbesoek: (4 min. of minder) Demonstreer hoe om ’n Bybelstudie vir iemand op jou tydskrifroete aan te bied deur die video Wat gebeur tydens ’n Bybelstudie? op JW Library te wys.



	  Bybelstudie: (6 min. of minder) jl les 9—Wys kortliks vir die student hoe hy JW Library kan gebruik om vir die vergaderinge voor te berei.










DIE CHRISTELIKE LEWENSWYSE


	  Lied 130



	  Plaaslike behoeftes: (15 min.) Een moontlikheid is om die lesse te bespreek wat ons geleer het uit die Jaarboek (yb16 112-113; 135-136).



	  Gemeentelike Bybelstudie: (30 min.) ia hfst. 16 ¶16-29, die venster “’n Vervulde profesie”, en hersiening van hoofstuk



	  Hersiening gevolg deur ’n oorsig van volgende week se vergadering (3 min.)



	  Lied 16 en gebed















^ (Ps. 27:1-3) Jehovah is my lig en my redding. Vir wie sou ek bang wees? Jehovah is die vesting van my lewe. Wie sou ek vrees?  2 Toe die kwaaddoeners teen my nader gekom het om my vlees te verslind— Hulle wat persoonlik my teenstanders en my vyande was— Het hulle gestruikel en geval.  3 Al sou ’n leërkamp teen my tent opslaan, Sal my hart nie vrees nie. Al sou oorlog teen my losbreek, Sal ek selfs dan vertrou.



^ (Ps. 27:4) Een ding het ek van Jehovah gevra— Dit sal ek soek: Dat ek al die dae van my lewe in die huis van Jehovah mag woon, Om die lieflikheid van Jehovah te sien En sy tempel met waardering te aanskou.



^ (Ps. 27:10) As my eie vader en my eie moeder my sou verlaat, Sal Jehovah my opneem.



^ (Ps. 26:6) Ek sal my hande in onskuld was, En ek sal rondom u altaar gaan, o Jehovah,



^ (Ps. 32:8) “Ek sal jou insig gee en jou onderrig in die weg wat jy moet gaan. Ek sal raad gee met my oog op jou.








SKATTE UIT GOD SE WOORD | PSALM 26-33

Vertrou op Jehovah vir moed




Dawid het moed geskep toe hy nagedink het oor Jehovah se reddingsdade


27:1-3

	  Jehovah het die jong Dawid van ’n leeu gered



	  Jehovah het Dawid gehelp toe hy ’n beer doodgemaak het om die kudde te beskerm



	  Jehovah het Dawid gehelp toe hy Goliat doodgemaak het












[image: Dawid dink terug aan hoe Jehovah hom van ’n leeu gered het, hom gehelp het om ’n beer dood te maak en hom gehelp het toe hy Goliat doodgemaak het]


Wat kan ons help om so moedig soos Dawid te wees?


27:4, 7, 11

	  Gebed



	  Die predikingswerk



	  Vergaderingbywoning



	  Persoonlike studie en gesinsaanbidding



	  Om ander aan te moedig



	  Om te dink aan hoe Jehovah ons in die verlede gehelp het













^ (Ps. 27:1-3) Jehovah is my lig en my redding. Vir wie sou ek bang wees? Jehovah is die vesting van my lewe. Wie sou ek vrees?  2 Toe die kwaaddoeners teen my nader gekom het om my vlees te verslind— Hulle wat persoonlik my teenstanders en my vyande was— Het hulle gestruikel en geval.  3 Al sou ’n leërkamp teen my tent opslaan, Sal my hart nie vrees nie. Al sou oorlog teen my losbreek, Sal ek selfs dan vertrou.



^ (Ps. 27:4) Een ding het ek van Jehovah gevra— Dit sal ek soek: Dat ek al die dae van my lewe in die huis van Jehovah mag woon, Om die lieflikheid van Jehovah te sien En sy tempel met waardering te aanskou.



^ (Ps. 27:7) Hoor, o Jehovah, wanneer ek met my stem roep, En betoon guns aan my en antwoord my.



^ (Ps. 27:11) Onderrig my, o Jehovah, in u weg, En lei my op die pad van regskapenheid weens my vyande.

^ ***wp16 nr. 3 bl. 16 Wat sê die Bybel?***
Wat sê die Bybel?
Het God ’n naam?
PARTY MENSE SÊ dat hy nie ’n naam het nie, ander sê dat sy naam God of Here is, en nog ander sê dat hy tientalle name het. Wat dink jy?
WAT DIE BYBEL SÊ
“U, wie se naam Jehovah is, u alleen [is] die Allerhoogste oor die hele aarde.”—Psalm 83:18.
WAT KAN ONS NOG UIT DIE BYBEL LEER?
• Hoewel God baie titels het, het hy homself net een naam gegee.—Eksodus 3:15.
• God is nie ’n verborgenheid nie; hy wil hê dat ons hom moet leer ken.—Handelinge 17:27.
• As ons God se naam ken, kan dit die eerste stap tot ’n vriendskap met hom wees.—Jakobus 4:8.
Is dit verkeerd om God se naam uit te spreek?
WAT SOU JY SÊ?
• Ja
• Nee
• Dit hang af
WAT DIE BYBEL SÊ
“Jy mag die naam van Jehovah jou God nie op onwaardige wyse gebruik nie” (Eksodus 20:7). Dit is slegs verkeerd om God se naam te gebruik as dit op ’n oneerbiedige wyse gebruik word.—Jeremia 29:9.
WAT KAN ONS NOG UIT DIE BYBEL LEER?
• Jesus het God se naam geken en dit gebruik. —Johannes 17:25, 26.
• God nooi ons om sy naam te gebruik. —Psalm 105:1.
• God se vyande is daarop uit om mense sy naam te laat vergeet.—Jeremia 23:27.
Vir meer inligting sien hoofstuk 1 van hierdie boek, Wat leer die Bybel werklik?, uitgegee deur Jehovah se Getuies
Ook beskikbaar op jw.org/af
[Prent op bladsy 16]
God se naam (verlig) soos dit in ’n eertydse Bybelmanuskrip verskyn
[Erkenning]
Shrine of the Book, Photo © The Israel Museum, Jerusalem










^ (Job 38:1-42:17) En Jehovah het Job uit die windstorm geantwoord en gesê:  2 “Wie is dit wat raad verduister Deur woorde sonder kennis?  3 Omgord asseblief jou lendene soos ’n man, En laat ek jou uitvra, en lig jy my in.  4 Waar was jy toe ek die aarde gegrondves het? Vertel my, as jy verstand het.  5 Wie het sy afmetings bepaal, as jy weet, Of wie het die meetsnoer oor hom gespan?  6 Waarin is sy voetstukke neergelaat, Of wie het sy hoeksteen gelê,  7 Toe die môresterre saam van vreugde uitgeroep het En al die seuns van God begin juig het?  8 En wie het die see met deure versper, Wat te voorskyn gekom het soos toe dit uit die moederskoot losgebreek het;  9 Toe ek die wolk sy kleding gemaak het En dik donkerheid sy windsel, 10 En ek my voorskrif oor hom bepaal het En ’n grendel en deure gestel het 11 En ek gesê het: ‘Tot hiertoe mag jy kom, en nie verder nie; En hier word jou trotse golwe begrens’? 12 Het jy sedert jou dae die oggend bevel gegee? Het jy aan die dagbreek sy plek bekend gemaak, 13 Om die eindes van die aarde vas te gryp, Sodat die goddeloses van hom afgeskud word? 14 Hy verander homself soos klei onder ’n seël, En die dinge neem hulle plek in asof in klere. 15 En die goddeloses word hulle lig ontsê, En die hoë arm word verbreek. 16 Het jy gekom tot by die bronne van die see, Of het jy rondgeloop op soek na die waterdiepte? 17 Is die poorte van die dood vir jou ontbloot, Of kan jy die poorte van diep skaduwee sien? 18 Het jy die wye ruimtes van die aarde met verstand beskou? Vertel my, as jy dit alles te wete gekom het. 19 Waar is tog die weg na waar die lig woon? Wat die duisternis betref, waar is tog sy plek, 20 Sodat jy dit na sy grens kan bring En sodat jy die paaie na sy huis kan verstaan? 21 Het jy dit te wete gekom omdat jy toe gebore is En omdat die getal van jou dae groot is? 22 Het jy in die skatkamers van die sneeu ingegaan, Of sien jy die skatkamers van die hael, 23 Wat ek teruggehou het vir die tyd van benoudheid, Vir die dag van stryd en oorlog? 24 Waar is tog die weg waarlangs die lig hom verdeel En die oostewind hom oor die aarde versprei? 25 Wie het ’n kanaal vir die vloed gekloof En ’n weg vir die donderende onweerswolk, 26 Om dit te laat reën op die land waar daar niemand is nie, Op die wildernis waarin daar geen mens is nie, 27 Om stormgeteisterde en verlate plekke te versadig En om die jong gras te laat uitspruit? 28 Is daar ’n vader vir die reën, Of wie het die doudruppels gebaar? 29 Uit wie se moederskoot kom die ys voort, En wat die ryp van die hemel betref, wie baar dit tog? 30 Die waters hou hulle verborge soos deur klip, En die oppervlak van die waterdiepte sluit aan mekaar. 31 Kan jy die bande van die Kima-sterrebeeld vasbind, Of kan jy die toue van die Kesil-sterrebeeld losmaak? 32 Kan jy die Masʹsarot-sterrebeeld op sy vasgestelde tyd uitbring? En wat die Asj-sterrebeeld tesame met sy kinders betref, kan jy hulle lei? 33 Het jy die insettinge van die hemel te wete gekom, Of sou jy die gesag daarvan op die aarde kon laat geld? 34 Kan jy jou stem tot die wolk verhef, Sodat ’n deinende watermassa jou bedek? 35 Kan jy weerligstrale uitstuur dat hulle heengaan En vir jou sê: ‘Hier is ons!’? 36 Wie het wysheid in die wolklae gelê, Of wie het verstand aan die hemelverskynsel gegee? 37 Wie kan die wolke met wysheid noukeurig tel, Of die waterkruike van die hemel—wie kan hulle laat kantel 38 Wanneer die stof uitvloei soos ’n gesmelte massa En die grondkluite aan mekaar kleef? 39 Kan jy prooi jag vir ’n leeu En kan jy die groot eetlus van jong leeus bevredig 40 Wanneer hulle hulle krom buig in die skuilplekke, Of in die ruigte bly lê vir ’n hinderlaag? 41 Wie berei vir die raaf sy voedsel Wanneer sy kleintjies tot God om hulp roep, Wanneer hulle bly ronddwaal omdat daar niks is om te eet nie? 
39 “Het jy die vasgestelde tyd te wete gekom wanneer die bergbokke van die krans geboorte gee? Neem jy waar presies wanneer die takbokooie met geboortepyne voortbring?  2 Tel jy die maanmaande wat hulle vervul, Of het jy die vasgestelde tyd te wete gekom wanneer hulle geboorte gee?  3 Hulle buig hulle krom wanneer hulle hulle kleintjies werp, Wanneer hulle van hulle pyne ontslae raak.  4 Hulle kleintjies word sterk, hulle word groot in die oop veld; Hulle gaan weg en keer nie na hulle toe terug nie.  5 Wie het die sebra in vryheid uitgestuur, En wie het die bande van die wilde-esel losgemaak,  6 Vir wie ek die woestynvlakte as sy huis bestem het En die brak grond as sy woonplekke?  7 Hy lag oor die gewoel van ’n stad; Die geluide van ’n bekruiper hoor hy nie.  8 Hy deurkruis berge vir sy weiding, En na elke soort groen plant soek hy.  9 Wil ’n wilde bul jou dien, Of sal hy by jou krip oornag? 10 Sal jy ’n wilde bul met sy toue in die voor vasbind, Of sal hy die laagvlaktes agter jou eg? 11 Sal jy op hom vertrou omdat sy krag oorvloedig is, En sal jy jou moeisame arbeid aan hom oorlaat? 12 Sal jy op hom reken, dat hy jou saad sal terugbring En dat hy op jou dorsvloer sal insamel? 13 Het die vlerk van die volstruiswyfie vrolik geklap, Of het sy die vlerke en vere van ’n ooievaar? 14 Want sy laat haar eiers aan die aarde oor, En in die stof hou sy hulle warm, 15 En sy vergeet dat ’n voet hulle kan verbrysel Of selfs ’n wilde dier van die veld op hulle kan trap. 16 Sy behandel haar kleintjies hard, asof hulle nie hare is nie— Tevergeefs is haar moeisame arbeid omdat sy geen angs ervaar nie. 17 Want God het haar die wysheid laat vergeet, En hy het haar geen deel aan die verstand gegee nie. 18 Wanneer sy haar vlerke in die hoogte klap, Lag sy die perd en sy ruiter uit. 19 Kan jy aan die perd sterkte gee? Kan jy sy nek met ruisende maanhare beklee? 20 Kan jy hom soos ’n sprinkaan laat spring? Die waardigheid van sy gesnuif is skrikwekkend. 21 Hy kap met sy pote in die laagvlakte en verheug hom in krag; Hy trek uit, die wapentuig tegemoet. 22 Hy lag oor angs en is nie verskrik nie; Ook draai hy nie terug weens ’n swaard nie. 23 Teen hom ratel ’n pylkoker, Die lem van ’n spies en ’n werpspies. 24 Met gestamp en opwinding verslind hy die grond, En hy glo nie dat dit die geluid van ’n horing is nie. 25 Sodra daar op die horing geblaas word, sê hy: Ha! En van ver af ruik hy die geveg, Die gebulder van hoofde en die oorlogskreet. 26 Is dit aan jou verstand te danke dat die valk opwaarts sweef, Dat hy sy vlerke na die suidewind uitsprei? 27 Of is dit op jou bevel dat ’n arend hoog opvlieg En dat hy sy nes hoog bou, 28 Dat hy op ’n krans woon en oornag Op die punt van ’n krans en ’n ontoeganklike plek? 29 Daarvandaan moet hy na voedsel soek; Sy oë bly in die verte kyk. 30 En sy kleintjies bly bloed opslurp; En waar die gesneuweldes is, daar is hy.” 
40 En Jehovah het Job geantwoord en gesê:  2 “Moet ’n foutvinder enigsins met die Almagtige twis? Laat die teregwyser van God daarop antwoord.” 3 En Job het Jehovah geantwoord en gesê:  4 “Kyk! Ek het onbeduidend geword. Wat sal ek u antwoord? My hand het ek op my mond gelê.  5 Een keer het ek gepraat, en ek sal nie antwoord nie; En twee keer, en ek sal niks byvoeg nie.” 6 En Jehovah het Job uit die windstorm geantwoord en gesê:  7 “Omgord asseblief jou lendene soos ’n man; Ek sal jou uitvra, en lig jy my in.  8 Sal jy werklik my geregtigheid kragteloos maak? Sal jy my goddeloos verklaar sodat jy reg kan wees?  9 Of het jy ’n arm soos dié van die ware God, En kan jy dit laat donder met ’n stem soos syne? 10 Versier jou asseblief met verhewenheid en hoogheid; En mag jy jou met waardigheid en prag beklee. 11 Laat die woedende uitbarstings van jou toorn vloei, En sien elke hoogmoedige en verlaag hom. 12 Sien elke hoogmoedige, verneder hom, En vertrap die goddeloses daar waar hulle is. 13 Begrawe hulle saam in die stof, Bind hulle gesigte in die verborge plek, 14 En ek, ja ek, sal jou prys, Omdat jou regterhand jou kan red. 15 Kyk, daar is die Behemot wat ek gemaak het, net soos vir jou. Groen gras eet hy net soos ’n bul. 16 Kyk tog, sy krag is in sy heupe, En sy dinamiese energie in die senings van sy buik. 17 Hy buig sy stert soos ’n seder; Die senings van sy dye is ineengevleg. 18 Sy gebeente is koperpype; Sy sterk gebeente is soos smeeysterstawe. 19 Hy is die begin van die weë van God; Sy Maker kan sy swaard naby bring. 20 Want die berge lewer hulle opbrengs vir hom, En al die wilde diere van die veld speel daar. 21 Onder die doringrige lotusbome gaan hy lê, In die skuilplekke van riete en die moerasagtige plek. 22 Die doringrige lotusbome hou hom afgeskut met hulle skaduwee; Die populiere van die stroomvallei omring hom. 23 As die rivier geweldig te kere gaan, hardloop hy nie paniekbevange weg nie. Hy is vol vertroue, al sou die Jordaan ook teen sy mond losbreek. 24 Kan iemand hom voor sy oë vang? Kan iemand sy neus met strikke deurboor? 
41 “Kan jy die Leviaʹtan met ’n vishoek uittrek, Of kan jy sy tong met ’n tou afdruk?  2 Kan jy ’n biesie in sy neusgate sit, Of kan jy sy kakebene met ’n doring deurboor?  3 Sal hy talle dringende versoeke tot jou rig, Of sal hy sagte woorde met jou spreek?  4 Sal hy ’n verbond met jou sluit, Dat jy hom tot onbepaalde tyd as slaaf mag neem?  5 Sal jy met hom speel soos met ’n voël, Of sal jy hom vasbind vir jou meisiekinders?  6 Sal metgeselle handel dryf met hom? Sal hulle hom onder handelaars verdeel?  7 Sal jy sy vel vol harpoene steek, Of sy kop met visspiese?  8 Sit jou hand op hom. Onthou die geveg. Moet dit nie weer doen nie.  9 Kyk! ’n Mens se verwagting omtrent hom sal beslis teleurgestel word. Ook sal ’n mens by die blote aanskouing van hom neergeslinger word. 10 Niemand is so vermetel dat hy hom sou terg nie. En wie is daar wat voor my kan standhou? 11 Wie het eerste aan my iets gegee, sodat ek hom behoort te beloon? Wat onder die ganse hemel is, is myne. 12 Ek sal nie stilby oor sy dele Of oor die aangeleentheid van sy sterkte en die sierlikheid van sy afmetings nie. 13 Wie het die oppervlak van sy kleding opgelig? Wie sal sy dubbele kakebeen binnedring? 14 Wie het die deure van sy gesig geopen? Sy tande rondom is skrikwekkend. 15 Groewe van skubbe is sy hoogmoed, Gesluit soos met ’n vaste seël. 16 Hulle pas styf teen mekaar, En selfs lug kan nie tussen hulle inkom nie. 17 Hulle kleef aan mekaar; Hulle pas inmekaar en kan nie geskei word nie. 18 Sy genies straal lig uit, En sy oë is soos die strale van die dagbreek. 19 Uit sy bek kom weerligstrale, Ontsnap vuurvonke. 20 Uit sy neusgate kom rook, Soos ’n smeltoond wat met biesies aan die brand gesteek is. 21 Sy siel laat kole vlam vat, En selfs ’n vlam kom uit sy bek. 22 In sy nek woon sterkte, En wanhoop spring voor hom uit. 23 Die plooie van sy vlees kleef aan mekaar; Hulle is soos ’n gietsel op hom, onbeweeglik. 24 Sy hart is hard soos klip, Ja, hard soos ’n onderste meulsteen. 25 As hy hom oplig, word die sterkes bang; Weens konsternasie raak hulle verbysterd. 26 As hy oorval word, hou die swaard nie stand nie, Ook geen spies, werppyl of pylpunt nie. 27 Hy beskou yster as blote strooi, Koper as net verrotte hout. 28 ’n Pyl jaag hom nie weg nie; Die slingerklippe het vir hom in blote stoppels verander. 29 ’n Knuppel het hy as blote stoppels geag, En hy lag oor die geratel van ’n werpspies. 30 Sy onderste dele is soos gepunte erdeskerwe; Hy sprei ’n dorswerktuig op die modder uit. 31 Hy laat die dieptes kook net soos ’n pot; Hy maak die see soos ’n salfpot. 32 Agter hom laat hy ’n pad skitter; ’n Mens sou die waterdiepte vir grys hare aansien. 33 Sy gelyke is daar op die stof nie, Die een wat gemaak is om sonder vrees te wees. 34 Alles wat hoog is, sien hy. Hy is koning oor al die majestueuse wilde diere.” 
42 En Job het Jehovah geantwoord en gesê:  2 “Ek het te wete gekom dat u alles kan doen, En daar is geen idee wat vir u onbereikbaar is nie.  3 ‘Wie is dit wat raad verduister sonder kennis?’ Daarom het ek gepraat, maar sonder om begrip te hê Van dinge wat vir my te wonderbaar is, wat ek nie weet nie.  4 ‘Hoor asseblief, en ek sal praat. Ek sal jou uitvra, en lig jy my in.’  5 Van hoorsê het ek van u gehoor, Maar nou sien my eie oog u.  6 Daarom herroep ek my woorde, En ek het berou in stof en as.” 7 En nadat Jehovah hierdie woorde met Job gespreek het, het Jehovah vir Eʹlifas, die Temaniet, gesê: “My toorn het teen jou en jou twee metgeselle ontvlam, want julle het nie die waarheid oor my gepraat soos my kneg Job nie. 8 En neem dan nou vir julle sewe bulle en sewe ramme en gaan na my kneg Job toe, en julle moet vir julle ’n brandoffer bring; en my kneg Job sal vir julle bid. Net sý aangesig sal ek aanneem, sodat ek geen skandelike dwaasheid met julle begaan nie, want julle het nie die waarheid oor my gepraat soos my kneg Job nie.” 9 Toe het Eʹlifas, die Temaniet, en Bildad, die Suhiet, en Sofar, die Naämatiet, gegaan en gedoen net soos Jehovah vir hulle gesê het, waarop Jehovah Job se aangesig aangeneem het. 10 En Jehovah het ’n omkeer in die gevange toestand van Job gebring toe hy vir sy metgeselle gebid het, en Jehovah het boonop alles wat Job voorheen gehad het, in dubbele mate begin gee. 11 En al sy broers en al sy susters en almal wat hom vroeër geken het, het na hom toe bly kom, en hulle het saam met hom brood in sy huis begin eet en met hom gesimpatiseer en hom vertroos oor al die rampspoed wat Jehovah oor hom laat kom het; en hulle het hom elkeen ’n geldstuk en elkeen ’n goue ring gegee. 12 Wat Jehovah betref, hy het die einde van Job meer geseën as sy begin, sodat hy veertienduisend skape en sesduisend kamele en duisend spanne beeste en duisend eselinne gekry het. 13 Hy het ook sewe seuns en drie dogters gekry. 14 En hy het die eerste Jemiʹma genoem en die tweede Kesiʹa en die derde Keren-Happug. 15 En in die hele land is geen vroue so mooi soos Job se dogters gevind nie, en hulle vader het hulle ’n erfdeel onder hulle broers gegee. 16 En Job het daarna nog honderd-en-veertig jaar gelewe en sy kinders en sy kleinkinders gesien—vier geslagte. 17 En Job het uiteindelik gesterf, oud en versadig van dae.



^ (Job 41:1-26) “Kan jy die Leviaʹtan met ’n vishoek uittrek, Of kan jy sy tong met ’n tou afdruk?  2 Kan jy ’n biesie in sy neusgate sit, Of kan jy sy kakebene met ’n doring deurboor?  3 Sal hy talle dringende versoeke tot jou rig, Of sal hy sagte woorde met jou spreek?  4 Sal hy ’n verbond met jou sluit, Dat jy hom tot onbepaalde tyd as slaaf mag neem?  5 Sal jy met hom speel soos met ’n voël, Of sal jy hom vasbind vir jou meisiekinders?  6 Sal metgeselle handel dryf met hom? Sal hulle hom onder handelaars verdeel?  7 Sal jy sy vel vol harpoene steek, Of sy kop met visspiese?  8 Sit jou hand op hom. Onthou die geveg. Moet dit nie weer doen nie.  9 Kyk! ’n Mens se verwagting omtrent hom sal beslis teleurgestel word. Ook sal ’n mens by die blote aanskouing van hom neergeslinger word. 10 Niemand is so vermetel dat hy hom sou terg nie. En wie is daar wat voor my kan standhou? 11 Wie het eerste aan my iets gegee, sodat ek hom behoort te beloon? Wat onder die ganse hemel is, is myne. 12 Ek sal nie stilby oor sy dele Of oor die aangeleentheid van sy sterkte en die sierlikheid van sy afmetings nie. 13 Wie het die oppervlak van sy kleding opgelig? Wie sal sy dubbele kakebeen binnedring? 14 Wie het die deure van sy gesig geopen? Sy tande rondom is skrikwekkend. 15 Groewe van skubbe is sy hoogmoed, Gesluit soos met ’n vaste seël. 16 Hulle pas styf teen mekaar, En selfs lug kan nie tussen hulle inkom nie. 17 Hulle kleef aan mekaar; Hulle pas inmekaar en kan nie geskei word nie. 18 Sy genies straal lig uit, En sy oë is soos die strale van die dagbreek. 19 Uit sy bek kom weerligstrale, Ontsnap vuurvonke. 20 Uit sy neusgate kom rook, Soos ’n smeltoond wat met biesies aan die brand gesteek is. 21 Sy siel laat kole vlam vat, En selfs ’n vlam kom uit sy bek. 22 In sy nek woon sterkte, En wanhoop spring voor hom uit. 23 Die plooie van sy vlees kleef aan mekaar; Hulle is soos ’n gietsel op hom, onbeweeglik. 24 Sy hart is hard soos klip, Ja, hard soos ’n onderste meulsteen. 25 As hy hom oplig, word die sterkes bang; Weens konsternasie raak hulle verbysterd. 26 As hy oorval word, hou die swaard nie stand nie, Ook geen spies, werppyl of pylpunt nie.






^ ***sn lied 63 Bly lojaal***
Lied 63
Bly lojaal
(Psalm 18:25)
1. Bly lojaal aan God ons Vader,
onberisp’lik en getrou,
As sy knegte, toegewydes,
wil ons sy gebooie hou.
Ja, sy raad is tot ons beswil,
nimmer wil ons daarteen stry.
Hy’s lojaal en ons vertrou hom.
Ons sal altyd by hom bly.
2. Bly lojaal aan broers en susters,
staan hul deur beproewings by.
Altyd sorgsaam en goedhartig
moet ons teenoor hulle bly.
Ons gaan voor in eerbetoning
en bejeën hul met respek.
Ja, die Bybel kan ons saambind,
eenheid in ons harte wek.
3. Bly lojaal aan hulle leiding
wanneer herders oor ons waak.
Hulle raad strek ons tot voordeel;
mag dit steeds ons harte raak.
Dan sal God se ryke seën
op ons rus en krag voorsien.
O Jehovah, as lojales
wil ons u vir ewig dien.
(Sien ook Ps. 149:1; 1 Tim. 2:8; Heb. 13:17.)



^ ***w13 6/15 bl. 21 Waardeer Jehovah se lojaliteit en vergewensgesindheid***
17 Dit is natuurlik nie altyd maklik om te vergewe nie. Selfs party gesalfde Christene in die eerste eeu het dit blykbaar moeilik gevind om hulle geskille op te los (Fil. 4:2). Wat kan ons help as ons deur ’n medegelowige seergemaak is? Dink aan Job. Hy is diep seergemaak toe sy “vriende”—Elifas, Bildad en Sofar—valse aantygings teen hom gemaak het (Job 10:1; 19:2). Op die ou end het Jehovah hierdie valse beskuldigers tereggewys. God het vir hulle gesê om na Job toe te gaan en ’n offerande vir hulle sondes te bring (Job 42:7-9). Maar Jehovah het ook vereis dat Job iets doen. Wat was dit? Jehovah het vir Job gesê om vir sy voormalige beskuldigers te bid. Job het gedoen wat Jehovah gevra het, en Jehovah het hom vir sy vergewensgesinde gees geseën. (Lees Job 42:10, 12, 16, 17.) Wat is die les vir ons? ’n Opregte gebed ten behoewe van iemand wat ons aanstoot gegee het, kan ons help om gegriefdheid te laat vaar.



^ ***w98 5/1 bl. 30 Job se onkreukbaarheid word beloon***
Jehovah het Elifas, Bildad en Sofar eerstens bestraf. Hy het Elifas, waarskynlik die oudste, aangespreek en gesê: “My toorn het ontvlam teen jou en jou twee vriende; want julle het nie reg van My gespreek soos my kneg Job nie. Neem dan nou vir julle sewe bulle en sewe ramme, en gaan na my kneg Job en bring ’n brandoffer vir julle, en laat my kneg Job vir julle bid” (Job 42:7, 8). Dink aan wat dit geïmpliseer het!
Jehovah het ’n aansienlike offerande van Elifas, Bildad en Sofar vereis, miskien om die erns van hulle sonde by hulle tuis te bring. Trouens, hulle het God, bewus of onbewus, belaster deur te sê dat hy ‘geen vertroue stel in sy dienaars nie’ en dat dit nie werklik vir hom saak gemaak het of Job getrou is of nie. Elifas het selfs gesê dat Job in God se oë van geen meer waarde was as ’n mot nie! (Job 4:18, 19; 22:2, 3). Dit is geen wonder nie dat Jehovah gesê het: “Julle het nie reg van My gespreek . . . nie”!
Maar dit is nie al nie. Elifas, Bildad en Sofar het ook teen Job self gesondig deur vir hom te sê dat sy probleme sy eie skuld was. Hulle ongegronde beskuldigings en algehele gebrek aan empatie het Job verbitter en terneergedruk laat voel, sodat hy uitgeroep het: “Hoe lank sal julle my siel kwel en my met woorde verbrysel?” (Job 10:1; 19:2). Stel jou die verleë gesigsuitdrukkings van hierdie drie manne voor terwyl hulle nou ’n offerande vir Job moes bring vir hulle sondes!
Maar Job moes hom nie in hulle vernedering verlustig nie. Trouens, Jehovah het vereis dat hy ten behoewe van sy beskuldigers bid. Job het gedoen net soos hy beveel is, en hiervoor is hy geseën. Jehovah het eerstens sy verskriklike siekte genees. Daarna het Job se broers, susters en voormalige metgeselle gekom om hom te vertroos, “en hulle het hom elkeen ’n geldstuk gegee en elkeen ’n goue ring”. Daarbenewens “het [Job] veertienduisend stuks kleinvee en sesduisend kamele en duisend paar beeste en duisend eselinne gehad”. En Job se vrou is blykbaar met hom versoen. Mettertyd is Job geseën met sewe seuns en drie dogters, en hy het vier geslagte van sy nageslag gesien.—Job 42:10-17.



^ ***w98 5/1 bl. 31 Job se onkreukbaarheid word beloon***
Voordat Job genees is, het Jehovah vereis dat hy bid ten behoewe van diegene wat teen hom gesondig het. Wat ’n goeie voorbeeld vir ons! Jehovah vereis dat ons diegene vergewe wat teen ons sondig voor ons eie sondes vergewe kan word (Matteus 6:12; Efesiërs 4:32). Kan ons met reg verwag dat Jehovah barmhartig teenoor ons moet wees as ons nie bereid is om ander te vergewe wanneer daar goeie rede daarvoor is nie?—Matteus 18:21-35.



^ ***w94 11/15 bl. 20 Job se beloning—’n bron van hoop***
Beloofde belonings bied ons hoop
19 Die oomblik toe Job opgehou het om hom oor sy lyding te bekommer en in God se diens herstel is, het Jehovah sy omstandighede verander. Nadat Job vir die drietal gebid het, het God ‘sy toestand van gevangenskap verander’ en het sy “besittings vermeerder tot dubbel soveel as voorheen”. Jehovah het getoon dat Hy magtiger as die Duiwel is deur die siekte wat Satan oor Job gebring het wonderdadig te genees. God het ook die demoonhordes verdryf en hulle op ’n afstand gehou deur Job te beskerm met Sy laer van engele.—Job 42:10, vgl. NW; Psalm 34:8.
20 Job se broers, susters en sy kennisse van vroeër het na hom bly kom en saam met hom geëet, hulle medelye aan hom betoon en hom vertroos oor die onheil wat Jehovah toegelaat het om oor hom te kom. Elkeen van hulle het Job geld en ’n goue ring gegee. Jehovah het die einde van Job meer geseën as sy begin, sodat hy 14 000 skape, 6 000 kamele, 1 000 beeste en 1 000 eselinne gehad het. Job het ook sewe seuns en drie dogters gehad, net soveel soos hy voorheen gehad het. Sy dogters—Jemima, Kesia en Keren-happug—was die mooiste vroue in die land en Job het hulle ’n erfdeel onder hulle broers gegee (Job 42:11-15). Daarbenewens het Job nog 140 jaar gelewe en vier geslagte van sy nageslag gesien. Die verslag sluit af: “Job het toe gesterf. Hy was oud en het ’n vol lewe gehad” (Job 42:16, 17, NAV). Die verlenging van sy lewe was ’n wonderwerk van Jehovah God.



^ ***bh bl. 97 Geesskepsele—Hoe hulle ons lewe raak***
3 God se Woord, die Bybel, vertel vir ons dat “al die seuns van God begin juig het” toe die aarde geskep is (Job 38:4-7). Engele het dus bestaan lank voor mense geskep is, selfs voor die aarde geskep is. Hierdie Bybelgedeelte wys ook dat engele gevoelens het, want dit sê dat hulle “saam van vreugde uitgeroep het”. Let daarop dat “al die seuns van God” saam bly was. Destyds was al die engele deel van ’n verenigde familie wat Jehovah God gedien het.



^ ***w15 10/15 bl. 7-8 Sien jy God se hand in jou lewe?***
16 Job het so op sy probleme gekonsentreer dat hy nie Jehovah se beskouing van sy situasie gehad het nie (Job 42:3-6). Wanneer ons probleme het, kan dit soms ook vir ons moeilik wees om God te sien. Wat kan ons help om te sien wat God vir ons doen? Ons moet nadink oor wat die Bybel oor ons probleme sê. Dan sal Jehovah vir ons werkliker wees en sal ons ook kan sê: “Van hoorsê het ek van u gehoor, maar nou sien my eie oog u.”
17 Hoe kan jy Jehovah se hand in jou lewe sien? Kom ons kyk na ’n paar voorbeelde: Jy voel moontlik dat Jehovah jou gehelp het om die waarheid te vind. Of jy onthou dalk dat jy ’n Christelike vergadering bygewoon het en ná die toespraak gesê het: “Dit is net wat ek nodig gehad het!” Miskien het jy gesien hoe Jehovah een van jou gebede verhoor het. Of jy wou dalk meer vir Jehovah doen en het gesien hoe hy jou gehelp het om hierdie doelwit te bereik. Jy het moontlik jou werk gelos omdat dit tyd in beslag geneem het wat jy in Jehovah se diens wou gebruik, en toe het jy gesien hoe God sy belofte nagekom het: “Ek sal jou hoegenaamd nie verlaat . . . nie” (Hebreërs 13:5). Wanneer ons ’n sterk verhouding met Jehovah het, is dit vir ons maklik om sy hand in ons lewe te sien.



^ ***sn lied 60 Hy maak jou sterk***
Lied 60
Hy maak jou sterk
(1 Petrus 5:10)
1. Met goeie rede het Jehovah jou gelei
uit duisternis na helder waarheidslig.
Hy’t in jou hart gesien hoe vurig jy begeer
om hom te dien en sy wil te verrig.
Jy het beloof dat jy hom sal bly dien;
soos destyds sal hy nou nog hulp voorsien.
(REFREIN)
Jy is gekoop ten duurste, aan God behoort jy nou.
Jehovah maak jou sterk; standvastig maak hy jou.
Hy gee jou sy beskerming, sal jou altyd onthou.
Jehovah maak jou sterk; standvastig maak hy jou.
2. Vir jou het God sy mees geliefde Seun gegee;
hy wil dus hê dat jy sukses moet smaak.
Die feit dat hy sy Seun nie t’rug gehou het nie;
dit waarborg dat hy jou nooit sal versaak.
Jou werk en liefde sal hy nie vergeet;
hy sorg vir al sy knegte, soos jy weet.
(REFREIN)
Jy is gekoop ten duurste, aan God behoort jy nou.
Jehovah maak jou sterk; standvastig maak hy jou.
Hy gee jou sy beskerming, sal jou altyd onthou.
Jehovah maak jou sterk; standvastig maak hy jou.
(Sien ook Rom. 8:32; 14:8, 9; Heb. 6:10; 1 Pet. 2:9.)



^ ***ia bl. 121-124 Hy het ’n les in barmhartigheid geleer***
14 Hoe het Jona gereageer toe die vernietiging nie gekom het toe hy dit verwag het nie? Ons lees: “Maar Jona was baie ontevrede hieroor, en hy het kwaad geword” (Jona 4:1). Jona het selfs ’n gebed gedoen wat klink asof hy die Almagtige tereggewys het! Jona het gesê dat hy liewer by die huis moes gebly het, in sy eie land. Hy het beweer dat hy heeltyd geweet het dat Jehovah nie rampspoed oor Nineve sou bring nie, en hy het dit selfs as ’n verskoning gebruik vir die feit dat hy eers na Tarsis gevlug het. Toe het hy gevra om te sterf, want hy het gevoel dat die dood beter sou wees as die lewe.—Lees Jona 4:2, 3.
15 Wat het Jona gekwel? Ons weet nie wat alles deur sy gedagtes gegaan het nie, maar ons weet wel dat Jona die ondergang van Nineve voor al daardie mense verkondig het. Hulle het hom geglo. En nou het die ondergang nie gekom nie. Was hy bang dat hy gespot of as ’n valse profeet bestempel sou word? Wat die geval ook al was, hy was nie bly oor die mense se berou of oor Jehovah se barmhartigheid nie. Dit lyk of hy eerder al hoe dieper in ’n moeras van bitterheid, selfbejammering en gekrenkte trots weggesak het. Maar Jona se barmhartige God het klaarblyklik nog steeds die goeie in hierdie ontstelde profeet gesien. In plaas van Jona vir sy oneerbiedigheid te straf, het Jehovah hom net een vriendelike, indringende vraag gevra: “Het jy met reg kwaad geword?” (Jona 4:4). Het Jona ooit geantwoord? Die Bybelverslag sê nie.
16 Dit is maklik om Jona weens sy gedrag te veroordeel, maar dit sal goed wees om te onthou dat dit nie iets buitengewoons is dat onvolmaakte mense met God verskil nie. Party meen dalk dat Jehovah ’n tragedie moes voorkom het of dat hy vinnig oordeel aan die goddeloses moes voltrek het of selfs dat hy al vroeër ’n einde aan hierdie hele wêreldstelsel van dinge moes gemaak het. Jona se voorbeeld herinner ons daaraan dat wanneer ons met Jehovah God verskil, dit altyd ons gesigspunt is wat moet verander—nooit Syne nie.
Hoe Jehovah vir Jona ’n les geleer het
17 Die mismoedige profeet het Nineve verlaat; hy het egter nie huis toe gegaan nie, maar eerder ooswaarts, waar etlike berge oor die streek uitgekyk het. Hy het ’n klein skuiling gebou en daarin gaan sit en wag—terwyl hy Nineve dopgehou het. Dalk het hy nog steeds gehoop dat hy die vernietiging daarvan sou sien. Hoe sou Jehovah hierdie hardkoppige man leer om barmhartig te wees?
18 Gedurende die nag het Jehovah ’n kalbasplant laat opkom. Toe Jona wakker word, het hy hierdie welige plant gesien, met sy breë blare wat baie meer skaduwee as sy karige skuiling voorsien het. Dit het hom opgebeur. “Jona het baie bly geword” oor die plant en het moontlik die wonderdadige verskyning daarvan beskou as ’n teken van God se seën en goedkeuring. Maar Jehovah wou meer doen vir Jona as om hom net van die hitte en van sy humeurigheid te verlos. Hy wou Jona se hart bereik. God het dus nog wonderwerke verrig. Hy het ’n wurm gestuur om die plant aan te val en dood te maak. Toe het hy “’n verskroeiende oostewind” gestuur totdat Jona as ’t ware “flou geword het” weens die hitte. Die man het opnuut mismoedig geword, en hy het God weer gevra om hom te laat sterf.—Jona 4:6-8.
19 Jehovah het Jona weer eens gevra of hy met reg kwaad is, hierdie keer oor die dood van die kalbasplant. In plaas van berou te toon, het Jona homself geregverdig en gesê: “Ek het met reg kwaad geword, tot die dood toe.” Dit was nou die tyd vir Jehovah om die les by hom tuis te bring.—Jona 4:9.
20 God het met Jona geredeneer en gesê dat die profeet jammer voel oor die dood van ’n blote plant wat oornag opgekom het, een wat Jona nie geplant het of laat groei het nie. Toe het God ten slotte gesê: “Behoort ék nie jammer te voel vir Nineve, die groot stad, waarin daar meer as honderd-en-twintigduisend mense is wat glad nie die verskil tussen hulle regter- en hulle linkerhand ken nie, benewens talle mak diere?”—Jona 4:10, 11.
21 Sien jy die kern van Jehovah se praktiese les? Jona het absoluut niks gedoen om vir daardie plant te sorg nie. Jehovah daarenteen was die Bron van die lewe vir daardie Nineviete en hy het vir hulle gesorg, net soos hy vir alle lewende wesens op die aarde sorg. Hoe kon Jona meer waarde aan ’n enkele plant heg as aan die lewens van 120 000 mense, benewens al hulle vee? Was dit nie omdat Jona toegelaat het dat sy denke selfsugtig word nie? Hy het immers net jammer gevoel vir die plant omdat dit hom persoonlik tot voordeel gestrek het. Het sy woede oor Nineve nie ook voortgespruit uit selfsugtige beweegredes nie—’n trotse begeerte om sy aansien te red, om reg bewys te word? Jona se verhaal kan ons help om eerlike selfondersoek te doen. Wie van ons is immuun teen sulke selfsugtige neigings? Hoe dankbaar moet ons tog wees dat Jehovah ons geduldig leer om onselfsugtiger, medelydender en barmhartiger te wees—soos hy!
22 Die vraag is: Het Jona die les ter harte geneem? Die boek wat sy naam dra, sluit af met Jehovah se vraag wat in die lug hang—en as ’t ware nog steeds weerklink. Party kritici kla dalk dat Jona nooit antwoord nie. Maar in werklikheid hét ons sy antwoord. Dit is die boek self. Die bewyse dui daarop dat Jona die boek geskryf het wat sy naam dra. Stel jou hierdie profeet voor terwyl hy, veilig terug in sy vaderland, hierdie verslag skryf. Ons kan dit byna voor ons sien: ’n Ouer, wyser en nederiger man wat sy kop bedroef skud terwyl hy sy foute, sy opstandigheid en sy hardkoppige weiering om barmhartigheid te bewys, beskryf. Dit is duidelik dat Jona wel ’n lewensbelangrike les uit Jehovah se wyse onderrigting geleer het. Hy het geleer om barmhartig te wees. Wat van ons?—Lees Matteus 5:7.



^ ***ia hfst. 14 Hy het ’n les in barmhartigheid geleer***
OM OOR NA TE DINK . . .
• Hoe het Jona geloof en moed getoon toe hy in Nineve gepreek het?
• Wat kan ons uit die Nineviete  se berou leer?
• Wat kan ons uit Jona se  gesindheid teenoor die  Nineviete se berou leer?
• In watter opsigte wil jy Jona se geloof navolg wanneer jy teregwysing ontvang?



^ ***sn lied 77 Wees vergewensgesind***
Lied 77
Wees vergewensgesind
(Psalm 86:5)
1. God het uit sy liefde
deur sy Seun die weg gebaan
Om ons sondes te vergewe;
maak die dood ook ongedaan.
En as ons opreg berou toon,
kan ons sy vergifnis vra;
Op die grondslag van die losprys
sal sy Seun ons sondes dra.
2. Ons ontvang vergifnis
as ons soos God liefde toon
Deur nou vrylik te vergewe
en ons naaste te verskoon.
Wees met almal net verdraagsaam
en behandel niemand sleg.
Toon respek vir broers en susters.
Dis die liefdevolle weg.
3. As ons dié deug aankweek,
vind ons almal daarby baat,
Want ons sal nooit wrokke koester
of verbitter word deur haat.
Ons is kinders van Jehovah,
wat aan almal liefde toon.
Ons vergeef mekaar dus vrylik;
so volg ons God se patroon.
(Sien ook Matt. 6:12; Ef. 4:32; Kol. 3:13.)









^ (Job 38:1-42:17) En Jehovah het Job uit die windstorm geantwoord en gesê:  2 “Wie is dit wat raad verduister Deur woorde sonder kennis?  3 Omgord asseblief jou lendene soos ’n man, En laat ek jou uitvra, en lig jy my in.  4 Waar was jy toe ek die aarde gegrondves het? Vertel my, as jy verstand het.  5 Wie het sy afmetings bepaal, as jy weet, Of wie het die meetsnoer oor hom gespan?  6 Waarin is sy voetstukke neergelaat, Of wie het sy hoeksteen gelê,  7 Toe die môresterre saam van vreugde uitgeroep het En al die seuns van God begin juig het?  8 En wie het die see met deure versper, Wat te voorskyn gekom het soos toe dit uit die moederskoot losgebreek het;  9 Toe ek die wolk sy kleding gemaak het En dik donkerheid sy windsel, 10 En ek my voorskrif oor hom bepaal het En ’n grendel en deure gestel het 11 En ek gesê het: ‘Tot hiertoe mag jy kom, en nie verder nie; En hier word jou trotse golwe begrens’? 12 Het jy sedert jou dae die oggend bevel gegee? Het jy aan die dagbreek sy plek bekend gemaak, 13 Om die eindes van die aarde vas te gryp, Sodat die goddeloses van hom afgeskud word? 14 Hy verander homself soos klei onder ’n seël, En die dinge neem hulle plek in asof in klere. 15 En die goddeloses word hulle lig ontsê, En die hoë arm word verbreek. 16 Het jy gekom tot by die bronne van die see, Of het jy rondgeloop op soek na die waterdiepte? 17 Is die poorte van die dood vir jou ontbloot, Of kan jy die poorte van diep skaduwee sien? 18 Het jy die wye ruimtes van die aarde met verstand beskou? Vertel my, as jy dit alles te wete gekom het. 19 Waar is tog die weg na waar die lig woon? Wat die duisternis betref, waar is tog sy plek, 20 Sodat jy dit na sy grens kan bring En sodat jy die paaie na sy huis kan verstaan? 21 Het jy dit te wete gekom omdat jy toe gebore is En omdat die getal van jou dae groot is? 22 Het jy in die skatkamers van die sneeu ingegaan, Of sien jy die skatkamers van die hael, 23 Wat ek teruggehou het vir die tyd van benoudheid, Vir die dag van stryd en oorlog? 24 Waar is tog die weg waarlangs die lig hom verdeel En die oostewind hom oor die aarde versprei? 25 Wie het ’n kanaal vir die vloed gekloof En ’n weg vir die donderende onweerswolk, 26 Om dit te laat reën op die land waar daar niemand is nie, Op die wildernis waarin daar geen mens is nie, 27 Om stormgeteisterde en verlate plekke te versadig En om die jong gras te laat uitspruit? 28 Is daar ’n vader vir die reën, Of wie het die doudruppels gebaar? 29 Uit wie se moederskoot kom die ys voort, En wat die ryp van die hemel betref, wie baar dit tog? 30 Die waters hou hulle verborge soos deur klip, En die oppervlak van die waterdiepte sluit aan mekaar. 31 Kan jy die bande van die Kima-sterrebeeld vasbind, Of kan jy die toue van die Kesil-sterrebeeld losmaak? 32 Kan jy die Masʹsarot-sterrebeeld op sy vasgestelde tyd uitbring? En wat die Asj-sterrebeeld tesame met sy kinders betref, kan jy hulle lei? 33 Het jy die insettinge van die hemel te wete gekom, Of sou jy die gesag daarvan op die aarde kon laat geld? 34 Kan jy jou stem tot die wolk verhef, Sodat ’n deinende watermassa jou bedek? 35 Kan jy weerligstrale uitstuur dat hulle heengaan En vir jou sê: ‘Hier is ons!’? 36 Wie het wysheid in die wolklae gelê, Of wie het verstand aan die hemelverskynsel gegee? 37 Wie kan die wolke met wysheid noukeurig tel, Of die waterkruike van die hemel—wie kan hulle laat kantel 38 Wanneer die stof uitvloei soos ’n gesmelte massa En die grondkluite aan mekaar kleef? 39 Kan jy prooi jag vir ’n leeu En kan jy die groot eetlus van jong leeus bevredig 40 Wanneer hulle hulle krom buig in die skuilplekke, Of in die ruigte bly lê vir ’n hinderlaag? 41 Wie berei vir die raaf sy voedsel Wanneer sy kleintjies tot God om hulp roep, Wanneer hulle bly ronddwaal omdat daar niks is om te eet nie? 
39 “Het jy die vasgestelde tyd te wete gekom wanneer die bergbokke van die krans geboorte gee? Neem jy waar presies wanneer die takbokooie met geboortepyne voortbring?  2 Tel jy die maanmaande wat hulle vervul, Of het jy die vasgestelde tyd te wete gekom wanneer hulle geboorte gee?  3 Hulle buig hulle krom wanneer hulle hulle kleintjies werp, Wanneer hulle van hulle pyne ontslae raak.  4 Hulle kleintjies word sterk, hulle word groot in die oop veld; Hulle gaan weg en keer nie na hulle toe terug nie.  5 Wie het die sebra in vryheid uitgestuur, En wie het die bande van die wilde-esel losgemaak,  6 Vir wie ek die woestynvlakte as sy huis bestem het En die brak grond as sy woonplekke?  7 Hy lag oor die gewoel van ’n stad; Die geluide van ’n bekruiper hoor hy nie.  8 Hy deurkruis berge vir sy weiding, En na elke soort groen plant soek hy.  9 Wil ’n wilde bul jou dien, Of sal hy by jou krip oornag? 10 Sal jy ’n wilde bul met sy toue in die voor vasbind, Of sal hy die laagvlaktes agter jou eg? 11 Sal jy op hom vertrou omdat sy krag oorvloedig is, En sal jy jou moeisame arbeid aan hom oorlaat? 12 Sal jy op hom reken, dat hy jou saad sal terugbring En dat hy op jou dorsvloer sal insamel? 13 Het die vlerk van die volstruiswyfie vrolik geklap, Of het sy die vlerke en vere van ’n ooievaar? 14 Want sy laat haar eiers aan die aarde oor, En in die stof hou sy hulle warm, 15 En sy vergeet dat ’n voet hulle kan verbrysel Of selfs ’n wilde dier van die veld op hulle kan trap. 16 Sy behandel haar kleintjies hard, asof hulle nie hare is nie— Tevergeefs is haar moeisame arbeid omdat sy geen angs ervaar nie. 17 Want God het haar die wysheid laat vergeet, En hy het haar geen deel aan die verstand gegee nie. 18 Wanneer sy haar vlerke in die hoogte klap, Lag sy die perd en sy ruiter uit. 19 Kan jy aan die perd sterkte gee? Kan jy sy nek met ruisende maanhare beklee? 20 Kan jy hom soos ’n sprinkaan laat spring? Die waardigheid van sy gesnuif is skrikwekkend. 21 Hy kap met sy pote in die laagvlakte en verheug hom in krag; Hy trek uit, die wapentuig tegemoet. 22 Hy lag oor angs en is nie verskrik nie; Ook draai hy nie terug weens ’n swaard nie. 23 Teen hom ratel ’n pylkoker, Die lem van ’n spies en ’n werpspies. 24 Met gestamp en opwinding verslind hy die grond, En hy glo nie dat dit die geluid van ’n horing is nie. 25 Sodra daar op die horing geblaas word, sê hy: Ha! En van ver af ruik hy die geveg, Die gebulder van hoofde en die oorlogskreet. 26 Is dit aan jou verstand te danke dat die valk opwaarts sweef, Dat hy sy vlerke na die suidewind uitsprei? 27 Of is dit op jou bevel dat ’n arend hoog opvlieg En dat hy sy nes hoog bou, 28 Dat hy op ’n krans woon en oornag Op die punt van ’n krans en ’n ontoeganklike plek? 29 Daarvandaan moet hy na voedsel soek; Sy oë bly in die verte kyk. 30 En sy kleintjies bly bloed opslurp; En waar die gesneuweldes is, daar is hy.” 
40 En Jehovah het Job geantwoord en gesê:  2 “Moet ’n foutvinder enigsins met die Almagtige twis? Laat die teregwyser van God daarop antwoord.” 3 En Job het Jehovah geantwoord en gesê:  4 “Kyk! Ek het onbeduidend geword. Wat sal ek u antwoord? My hand het ek op my mond gelê.  5 Een keer het ek gepraat, en ek sal nie antwoord nie; En twee keer, en ek sal niks byvoeg nie.” 6 En Jehovah het Job uit die windstorm geantwoord en gesê:  7 “Omgord asseblief jou lendene soos ’n man; Ek sal jou uitvra, en lig jy my in.  8 Sal jy werklik my geregtigheid kragteloos maak? Sal jy my goddeloos verklaar sodat jy reg kan wees?  9 Of het jy ’n arm soos dié van die ware God, En kan jy dit laat donder met ’n stem soos syne? 10 Versier jou asseblief met verhewenheid en hoogheid; En mag jy jou met waardigheid en prag beklee. 11 Laat die woedende uitbarstings van jou toorn vloei, En sien elke hoogmoedige en verlaag hom. 12 Sien elke hoogmoedige, verneder hom, En vertrap die goddeloses daar waar hulle is. 13 Begrawe hulle saam in die stof, Bind hulle gesigte in die verborge plek, 14 En ek, ja ek, sal jou prys, Omdat jou regterhand jou kan red. 15 Kyk, daar is die Behemot wat ek gemaak het, net soos vir jou. Groen gras eet hy net soos ’n bul. 16 Kyk tog, sy krag is in sy heupe, En sy dinamiese energie in die senings van sy buik. 17 Hy buig sy stert soos ’n seder; Die senings van sy dye is ineengevleg. 18 Sy gebeente is koperpype; Sy sterk gebeente is soos smeeysterstawe. 19 Hy is die begin van die weë van God; Sy Maker kan sy swaard naby bring. 20 Want die berge lewer hulle opbrengs vir hom, En al die wilde diere van die veld speel daar. 21 Onder die doringrige lotusbome gaan hy lê, In die skuilplekke van riete en die moerasagtige plek. 22 Die doringrige lotusbome hou hom afgeskut met hulle skaduwee; Die populiere van die stroomvallei omring hom. 23 As die rivier geweldig te kere gaan, hardloop hy nie paniekbevange weg nie. Hy is vol vertroue, al sou die Jordaan ook teen sy mond losbreek. 24 Kan iemand hom voor sy oë vang? Kan iemand sy neus met strikke deurboor? 
41 “Kan jy die Leviaʹtan met ’n vishoek uittrek, Of kan jy sy tong met ’n tou afdruk?  2 Kan jy ’n biesie in sy neusgate sit, Of kan jy sy kakebene met ’n doring deurboor?  3 Sal hy talle dringende versoeke tot jou rig, Of sal hy sagte woorde met jou spreek?  4 Sal hy ’n verbond met jou sluit, Dat jy hom tot onbepaalde tyd as slaaf mag neem?  5 Sal jy met hom speel soos met ’n voël, Of sal jy hom vasbind vir jou meisiekinders?  6 Sal metgeselle handel dryf met hom? Sal hulle hom onder handelaars verdeel?  7 Sal jy sy vel vol harpoene steek, Of sy kop met visspiese?  8 Sit jou hand op hom. Onthou die geveg. Moet dit nie weer doen nie.  9 Kyk! ’n Mens se verwagting omtrent hom sal beslis teleurgestel word. Ook sal ’n mens by die blote aanskouing van hom neergeslinger word. 10 Niemand is so vermetel dat hy hom sou terg nie. En wie is daar wat voor my kan standhou? 11 Wie het eerste aan my iets gegee, sodat ek hom behoort te beloon? Wat onder die ganse hemel is, is myne. 12 Ek sal nie stilby oor sy dele Of oor die aangeleentheid van sy sterkte en die sierlikheid van sy afmetings nie. 13 Wie het die oppervlak van sy kleding opgelig? Wie sal sy dubbele kakebeen binnedring? 14 Wie het die deure van sy gesig geopen? Sy tande rondom is skrikwekkend. 15 Groewe van skubbe is sy hoogmoed, Gesluit soos met ’n vaste seël. 16 Hulle pas styf teen mekaar, En selfs lug kan nie tussen hulle inkom nie. 17 Hulle kleef aan mekaar; Hulle pas inmekaar en kan nie geskei word nie. 18 Sy genies straal lig uit, En sy oë is soos die strale van die dagbreek. 19 Uit sy bek kom weerligstrale, Ontsnap vuurvonke. 20 Uit sy neusgate kom rook, Soos ’n smeltoond wat met biesies aan die brand gesteek is. 21 Sy siel laat kole vlam vat, En selfs ’n vlam kom uit sy bek. 22 In sy nek woon sterkte, En wanhoop spring voor hom uit. 23 Die plooie van sy vlees kleef aan mekaar; Hulle is soos ’n gietsel op hom, onbeweeglik. 24 Sy hart is hard soos klip, Ja, hard soos ’n onderste meulsteen. 25 As hy hom oplig, word die sterkes bang; Weens konsternasie raak hulle verbysterd. 26 As hy oorval word, hou die swaard nie stand nie, Ook geen spies, werppyl of pylpunt nie. 27 Hy beskou yster as blote strooi, Koper as net verrotte hout. 28 ’n Pyl jaag hom nie weg nie; Die slingerklippe het vir hom in blote stoppels verander. 29 ’n Knuppel het hy as blote stoppels geag, En hy lag oor die geratel van ’n werpspies. 30 Sy onderste dele is soos gepunte erdeskerwe; Hy sprei ’n dorswerktuig op die modder uit. 31 Hy laat die dieptes kook net soos ’n pot; Hy maak die see soos ’n salfpot. 32 Agter hom laat hy ’n pad skitter; ’n Mens sou die waterdiepte vir grys hare aansien. 33 Sy gelyke is daar op die stof nie, Die een wat gemaak is om sonder vrees te wees. 34 Alles wat hoog is, sien hy. Hy is koning oor al die majestueuse wilde diere.” 
42 En Job het Jehovah geantwoord en gesê:  2 “Ek het te wete gekom dat u alles kan doen, En daar is geen idee wat vir u onbereikbaar is nie.  3 ‘Wie is dit wat raad verduister sonder kennis?’ Daarom het ek gepraat, maar sonder om begrip te hê Van dinge wat vir my te wonderbaar is, wat ek nie weet nie.  4 ‘Hoor asseblief, en ek sal praat. Ek sal jou uitvra, en lig jy my in.’  5 Van hoorsê het ek van u gehoor, Maar nou sien my eie oog u.  6 Daarom herroep ek my woorde, En ek het berou in stof en as.” 7 En nadat Jehovah hierdie woorde met Job gespreek het, het Jehovah vir Eʹlifas, die Temaniet, gesê: “My toorn het teen jou en jou twee metgeselle ontvlam, want julle het nie die waarheid oor my gepraat soos my kneg Job nie. 8 En neem dan nou vir julle sewe bulle en sewe ramme en gaan na my kneg Job toe, en julle moet vir julle ’n brandoffer bring; en my kneg Job sal vir julle bid. Net sý aangesig sal ek aanneem, sodat ek geen skandelike dwaasheid met julle begaan nie, want julle het nie die waarheid oor my gepraat soos my kneg Job nie.” 9 Toe het Eʹlifas, die Temaniet, en Bildad, die Suhiet, en Sofar, die Naämatiet, gegaan en gedoen net soos Jehovah vir hulle gesê het, waarop Jehovah Job se aangesig aangeneem het. 10 En Jehovah het ’n omkeer in die gevange toestand van Job gebring toe hy vir sy metgeselle gebid het, en Jehovah het boonop alles wat Job voorheen gehad het, in dubbele mate begin gee. 11 En al sy broers en al sy susters en almal wat hom vroeër geken het, het na hom toe bly kom, en hulle het saam met hom brood in sy huis begin eet en met hom gesimpatiseer en hom vertroos oor al die rampspoed wat Jehovah oor hom laat kom het; en hulle het hom elkeen ’n geldstuk en elkeen ’n goue ring gegee. 12 Wat Jehovah betref, hy het die einde van Job meer geseën as sy begin, sodat hy veertienduisend skape en sesduisend kamele en duisend spanne beeste en duisend eselinne gekry het. 13 Hy het ook sewe seuns en drie dogters gekry. 14 En hy het die eerste Jemiʹma genoem en die tweede Kesiʹa en die derde Keren-Happug. 15 En in die hele land is geen vroue so mooi soos Job se dogters gevind nie, en hulle vader het hulle ’n erfdeel onder hulle broers gegee. 16 En Job het daarna nog honderd-en-veertig jaar gelewe en sy kinders en sy kleinkinders gesien—vier geslagte. 17 En Job het uiteindelik gesterf, oud en versadig van dae.












^ (Ps. 1:1-10:18) Gelukkig is die man wat nie in die raad van die goddeloses gewandel het En nie op die weg van sondaars gestaan het En nie op die sitplek van spotters gesit het nie.  2 Maar sy behae is in die wet van Jehovah, En in sy wet lees hy dag en nag op gedempte toon.  3 En hy sal beslis word soos ’n boom wat by waterstrome geplant is, Wat sy vrugte op sy tyd gee En waarvan die blare nie verwelk nie, En alles wat hy doen, sal suksesvol wees.  4 Die goddeloses is nie so nie, Maar is soos die kaf wat deur die wind weggewaai word.  5 Daarom sal die goddeloses nie opstaan in die oordeel, Of sondaars in die vergadering van die regverdiges nie.  6 Want Jehovah neem kennis van die weg van die regverdiges, Maar die weg van die goddeloses sal vergaan. 
2 Waarom was die nasies in beroering En het die volksgroepe iets leegs bly mompel?  2 Die konings van die aarde neem stelling in En die hoë amptenare het soos een man saamgespan Teen Jehovah en teen sy gesalfde  3 En gesê: “Laat ons hulle bande stukkend skeur En hulle toue van ons afwerp!”  4 Hy wat in die hemel sit, sal lag; Jehovah sal hulle bespot.  5 In dié tyd sal hy hulle in sy toorn aanspreek, En in sy brandende misnoeë sal hy hulle ontstel  6 En sê: “Ek, ja ek, het my koning ingehuldig Op Sion, my heilige berg.”  7 Laat my na die verordening van Jehovah verwys; Hy het vir my gesê: “Jy is my seun; Ék het vandag jou vader geword.  8 Vra my, sodat ek nasies as jou erfdeel kan gee En die eindes van die aarde as jou besitting.  9 Jy sal hulle met ’n ystersepter breek, Asof hulle ’n pottebakkershouer is, sal jy hulle stukkend slaan.” 10 En nou, o konings, tree met insig op; Laat julle teregwys, o regters van die aarde. 11 Dien Jehovah met vrees En wees bly met bewing. 12 Kus die seun, sodat Hy nie vertoornd word En julle van die weg vergaan nie, Want sy toorn vlam maklik op. Gelukkig is almal wat hulle toevlug tot hom neem. 
’n Melodie van Dawid toe hy vir sy seun Absalom gevlug het. 3 O Jehovah, waarom het my teenstanders baie geword? Waarom staan baie teen my op?  2 Baie sê van my siel: “Daar is vir hom geen redding by God nie.” Sela.  3 En tog is u, o Jehovah, ’n skild rondom my, My heerlikheid en die Een wat my hoof ophef.  4 Met my stem sal ek Jehovah aanroep, En hy sal my antwoord van sy heilige berg af. Sela.  5 Ek sal gaan lê sodat ek kan slaap; Ek sal beslis wakker word, want Jehovah ondersteun my deurentyd.  6 Ek sal nie bang wees vir tienduisende mense Wat hulle rondom teen my opgestel het nie.  7 Staan tog op, o Jehovah! Red my, o my God! Want u sal al my vyande op die kakebeen moet slaan. Die tande van die goddeloses sal u moet breek.  8 Redding behoort aan Jehovah. U seën rus op u volk. Sela. 
Vir die musiekleier, op snaarinstrumente. ’n Melodie van Dawid. 4 Antwoord my wanneer ek roep, o my regverdige God. In die benoudheid moet u vir my groot ruimte maak. Betoon guns aan my en verhoor my gebed.  2 O mensekinders, hoe lank moet my heerlikheid ’n voorwerp van belediging wees, Terwyl julle voortdurend leë dinge liefhet, Terwyl julle voortdurend ’n leuen soek? Sela.  3 Weet dan dat Jehovah beslis die een wat teenoor hom lojaal is, sal onderskei; Jehovah sal hoor wanneer ek hom aanroep.  4 WEES ontsteld, maar moenie sondig nie. Sê wat julle te sê het in julle hart, op julle bed, en bly stil. Sela.  5 Offer die offerandes van regverdigheid, En vertrou op Jehovah.  6 Daar is baie wat sê: “Wie sal ons die goeie laat sien?” Verhef die lig van u aangesig oor ons, o Jehovah.  7 U sal beslis blydskap in my hart gee, Groter as in die tyd toe hulle graan en hulle nuwe wyn oorvloedig was.  8 In vrede sal ek gaan lê en ook slaap, Want u alleen, o Jehovah, laat my in veiligheid woon. 
Vir die musiekleier, vir Nehilot. ’n Melodie van Dawid. 5 Luister tog na my woorde, o Jehovah; Verstaan tog my gesug.  2 Skenk tog aandag aan die geluid van my hulpgeroep, O my Koning en my God, want tot u bid ek.  3 O Jehovah, in die oggend sal u my stem hoor; In die oggend sal ek my tot u rig en op die uitkyk wees.  4 Want u is nie ’n God wat in goddeloosheid behae skep nie; Niemand wat sleg is, mag selfs ’n rukkie by u vertoef nie.  5 Geen grootpraters mag hulle voor u oë stel nie. U haat almal wat beoefen wat skadelik is;  6 U sal die leuenaars vernietig. ’n Man van bloedvergieting en bedrog word deur Jehovah verfoei.  7 Wat my betref, deur die oorvloed van u liefderyke goedhartigheid Sal ek in u huis ingaan, Ek sal my neerbuig in die rigting van u heilige tempel in die vrees vir u.  8 O Jehovah, lei my in u regverdigheid weens my vyande; Maak u weg voor my gelyk.  9 Want in hulle mond is niks betroubaars nie; Hulle binneste is inderdaad teëspoed. Hulle keel is ’n oop graf; ’n Gladde tong gebruik hulle. 10 God sal hulle beslis skuldig ag; Hulle sal val weens hulle eie planne. Laat hulle deur die menigte van hulle oortredings verstrooi word, Want hulle het teen u in opstand gekom. 11 Maar almal wat hulle toevlug tot u neem, sal bly wees; Tot onbepaalde tyd sal hulle met vreugde uitroep. En u sal toegang tot hulle versper, En dié wat u naam liefhet, sal jubel in u. 12 Want u sal almal seën wat regverdig is, o Jehovah; Soos met ’n groot skild sal u hulle met goedkeuring omring. 
Vir die musiekleier, op snaarinstrumente op die laer oktaaf. ’n Melodie van Dawid. 6 O Jehovah, moet my nie in u toorn teregwys nie, En moet my nie in u woede bestraf nie.  2 Betoon guns aan my, o Jehovah, want ek kwyn weg. Maak my gesond, o Jehovah, want my gebeente is ontsteld.  3 Ja, my siel is baie ontsteld; En u, o Jehovah—hoe lank?  4 Keer tog terug, o Jehovah, red tog my siel; Verlos my ter wille van u liefderyke goedhartigheid.  5 Want in die dood is daar geen vermelding van u nie; Wie sal u in Sjeool prys?  6 Ek het moeg geword van my gesug; Die hele nag deur laat ek my slaapbank swem; Met my trane laat ek my divan oorstroom.  7 Van kwelling het my oog swak geword, Dit het oud geword weens almal wat my vyandiggesind is.  8 Gaan weg van my af, julle almal wat skadelike dinge beoefen, Want Jehovah sal beslis die geluid van my gehuil hoor.  9 Jehovah sal inderdaad my versoek om guns hoor; Jehovah sal my gebed aanneem. 10 Al my vyande sal baie beskaamd en ontsteld wees; Hulle sal terugdraai, hulle sal in ’n oomblik beskaamd staan. 
’n Klaaglied van Dawid wat hy tot Jehovah gesing het oor die woorde van Kus, die Benjaminiet. 7 O Jehovah my God, tot u het ek my toevlug geneem. Red my van al my vervolgers en verlos my,  2 Sodat niemand my siel verskeur soos ’n leeu nie, My wegruk wanneer daar geen verlosser is nie.  3 O Jehovah my God, as ek dit gedoen het, As daar enige onreg in my hande is,  4 As ek die een wat my beloon het, met kwaad vergeld het, Of as ek enigiemand geplunder het wat my sonder welslae vyandiggesind was,  5 Laat ’n vyand dan my siel agtervolg En laat hy my inhaal en my lewe teen die grond vertrap En my heerlikheid in die stof laat woon. Sela.  6 Staan tog op, o Jehovah, in u toorn; Verhef u by die woedeuitbarstings van dié wat my vyandiggesind is, En ontwaak tog vir my, aangesien u die reg beveel het.  7 En laat die vergadering van volksgroepe u omring, En keer tog teen hulle terug in die hoogte.  8 Jehovah sal die vonnis oor die volke vel. Oordeel my, o Jehovah, volgens my regverdigheid En volgens my onkreukbaarheid in my.  9 Laat die slegtheid van die goddeloses tog asseblief tot ’n einde kom, En mag u die regverdige bevestig; En God, wat regverdig is, toets die hart en niere. 10 Die skild vir my is by God, ’n Redder van die opregtes van hart. 11 God is ’n regverdige Regter, En God spreek elke dag veroordelings uit. 12 As iemand nie terugkeer nie, sal Hy sy swaard skerp maak, Hy sal beslis sy boog span, en hy sal dit gereedmaak om te skiet. 13 En hy moet vir hom die werktuie van die dood berei; Sy pyle sal hy vlammend maak. 14 Kyk! Daar is iemand wat swanger is van wat skadelik is, En hy het swanger geword van moeilikheid en sal sekerlik leuens baar. 15 ’n Kuil het hy gedelf, en hy het dit gegrawe; Maar hy sal in die gat val wat hy gemaak het. 16 Sy moeilikheid sal op sy eie hoof terugkom, En op die kroon van sy hoof sal sy eie geweld neerdaal. 17 Ek sal Jehovah prys volgens sy regverdigheid, En ek sal die naam van Jehovah, die Allerhoogste, met melodieë besing. 
Vir die musiekleier, op die Gittit. ’n Melodie van Dawid. 8 O Jehovah ons Here, hoe majestueus is u naam tog op die ganse aarde, U wie se waardigheid bo die hemele bekend gemaak word!  2 Uit die mond van kinders en suigelinge het u sterkte gegrondves, Weens dié wat my vyandiggesind is, Om die vyand en die een wat sy wraak neem, te laat ophou.  3 Wanneer ek u hemel sien, die werke van u vingers, Die maan en die sterre wat u berei het,  4 Wat is die sterflike mens dat u aan hom dink, En die mensekind dat u vir hom sorg?  5 U het hom ook ’n bietjie minder as goddelike wesens gemaak, En met heerlikheid en prag het u hom toe gekroon.  6 U laat hom oor die werke van u hande heers; Alles het u onder sy voete gestel:  7 Kleinvee en beeste, hulle almal, En ook die diere van die oop veld,  8 Die voëls van die hemel en die visse van die see, Enigiets wat deur die paaie van die seë trek.  9 O Jehovah ons Here, hoe majestueus is u naam tog op die ganse aarde! 
Vir die musiekleier, op Mut-Labben. ’n Melodie van Dawid. 9 Ek sal u prys, o Jehovah, met my hele hart; Ek sal al u wonderlike werke bekend maak.  2 Ek sal bly wees en jubel in u, Ek sal u naam met melodieë besing, o Allerhoogste.  3 Wanneer my vyande terugdraai, Sal hulle struikel en voor u vergaan.  4 Want u het my reg en my regsaak behartig; U het op die troon gesit en met regverdigheid reggespreek.  5 U het nasies bestraf, u het die goddelose vernietig. Hulle naam het u tot onbepaalde tyd uitgewis, ja, vir ewig.  6 O vyand, jou verwoestings het vir altyd tot ’n einde gekom, En die stede wat u uitgeruk het. Selfs die vermelding van hulle sal beslis vergaan.  7 Wat Jehovah betref, hy sal tot onbepaalde tyd sit En sy troon stewig vestig vir die oordeel.  8 En hy sal die vrugbare land oordeel in regverdigheid; Hy sal volksgroepe geregtelik verhoor in geregtigheid.  9 En Jehovah sal ’n veilige hoogte vir die verbryselde word, ’n Veilige hoogte in tye van benoudheid. 10 En dié wat u naam ken, sal op u vertrou, Want u sal dié wat u soek, beslis nie verlaat nie, o Jehovah. 11 BESING Jehovah, wat in Sion woon, met melodieë; Verkondig onder die volke sy dade. 12 Want wanneer hy na bloedvergieting soek, sal hy beslis aan húlle dink; Hy sal die geroep van die geteisterdes gewis nie vergeet nie. 13 Betoon guns aan my, o Jehovah; sien my ellende vanweë my haters, O u wat my uit die poorte van die dood ophef, 14 Sodat ek al u lofwaardige dade bekend kan maak In die poorte van die dogter van Sion, Sodat ek bly kan wees in u redding. 15 Die nasies het weggesink in die kuil wat hulle gemaak het; In die net wat hulle verberg het, is hulle eie voet gevang. 16 Jehovah word geken aan die oordeel wat hy voltrek het. Die goddelose is deur die werk van sy eie hande verstrik. Higgajon. Sela. 17 Die goddeloses sal terugdraai na Sjeool, Ja, al die nasies wat God vergeet. 18 Want die arme sal nie vir altyd vergeet word nie, Ook sal die hoop van die sagmoediges nooit vergaan nie. 19 Staan tog op, o Jehovah! Laat die sterflike mens nie sterker wees nie. Laat die nasies voor u aangesig geoordeel word. 20 Boesem tog vrees by hulle in, o Jehovah, Sodat die nasies kan weet dat hulle maar net sterflike mense is. Sela. 
10 Waarom, o Jehovah, bly u ver weg staan? Waarom hou u u verborge in tye van benoudheid?  2 In sy hoogmoed vervolg die goddelose die geteisterde hewig; Hulle word gevang deur die idees wat hulle uitgedink het.  3 Want die goddelose het homself geprys oor die selfsugtige verlange van sy siel, En die een wat onregverdige wins maak, het homself geseën; Hy het Jehovah geminag.  4 Die goddelose stel in sy verwaandheid geen ondersoek in nie; Al sy idees is: “Daar is geen God nie.”  5 Sy weë bly te alle tye voorspoedig. U regterlike beslissings is in die hoogte, buite sy bereik; Wat almal betref wat hom vyandiggesind is, hy verag hulle.  6 Hy het in sy hart gesê: “Ek sal nie wankel nie; Van geslag tot geslag sal ek iemand wees wat geen rampspoed ondervind nie.”  7 Sy mond is vol vervloekinge en bedrieërye en onderdrukking. Onder sy tong is moeilikheid en wat skadelik is.  8 Hy sit in ’n hinderlaag teen nedersettings; Uit verborge plekke sal hy ’n onskuldige doodmaak. Sy oë is op die uitkyk na ’n ongelukkige.  9 Hy bly op die loer lê in die verborge plek soos ’n leeu in sy skuilplek. Hy bly op die loer lê om die een of ander geteisterde met geweld weg te voer. Hy voer die geteisterde met geweld weg wanneer hy sy net toetrek. 10 Hy is verbrysel, hy buig hom neer, En die leër van terneergedruktes moet in sy sterk kloue val. 11 Hy het in sy hart gesê: “God het vergeet. Hy het sy aangesig verberg. Hy sal dit beslis nooit sien nie.” 12 Staan tog op, o Jehovah. O God, hef u hand op. Moenie die geteisterdes vergeet nie. 13 Waarom het die goddelose God geminag? Hy het in sy hart gesê: “U sal geen rekenskap eis nie.” 14 Want u het moeite en kwelling gesien. U bly toekyk, om dit in u hand te kry. Aan u vertrou die ongelukkige, die vaderlose seun, homself toe. U het sy helper geword. 15 Verbreek die arm van die goddelose en slegte. Mag u na sy goddeloosheid soek totdat u niks meer vind nie. 16 Jehovah is Koning tot onbepaalde tyd, ja, vir ewig. Die nasies het van sy aarde af vergaan. 17 Die begeerte van die sagmoediges sal u beslis hoor, o Jehovah. U sal hulle hart voorberei. U sal aandag skenk met u oor, 18 Om vir die vaderlose seun en die verbryselde reg te spreek, Sodat die sterflike mens, wat van die aarde is, geen bewing meer sal veroorsaak nie.



^ (Ps. 8:1-9:10) O Jehovah ons Here, hoe majestueus is u naam tog op die ganse aarde, U wie se waardigheid bo die hemele bekend gemaak word!  2 Uit die mond van kinders en suigelinge het u sterkte gegrondves, Weens dié wat my vyandiggesind is, Om die vyand en die een wat sy wraak neem, te laat ophou.  3 Wanneer ek u hemel sien, die werke van u vingers, Die maan en die sterre wat u berei het,  4 Wat is die sterflike mens dat u aan hom dink, En die mensekind dat u vir hom sorg?  5 U het hom ook ’n bietjie minder as goddelike wesens gemaak, En met heerlikheid en prag het u hom toe gekroon.  6 U laat hom oor die werke van u hande heers; Alles het u onder sy voete gestel:  7 Kleinvee en beeste, hulle almal, En ook die diere van die oop veld,  8 Die voëls van die hemel en die visse van die see, Enigiets wat deur die paaie van die seë trek.  9 O Jehovah ons Here, hoe majestueus is u naam tog op die ganse aarde! 
Vir die musiekleier, op Mut-Labben. ’n Melodie van Dawid. 9 Ek sal u prys, o Jehovah, met my hele hart; Ek sal al u wonderlike werke bekend maak.  2 Ek sal bly wees en jubel in u, Ek sal u naam met melodieë besing, o Allerhoogste.  3 Wanneer my vyande terugdraai, Sal hulle struikel en voor u vergaan.  4 Want u het my reg en my regsaak behartig; U het op die troon gesit en met regverdigheid reggespreek.  5 U het nasies bestraf, u het die goddelose vernietig. Hulle naam het u tot onbepaalde tyd uitgewis, ja, vir ewig.  6 O vyand, jou verwoestings het vir altyd tot ’n einde gekom, En die stede wat u uitgeruk het. Selfs die vermelding van hulle sal beslis vergaan.  7 Wat Jehovah betref, hy sal tot onbepaalde tyd sit En sy troon stewig vestig vir die oordeel.  8 En hy sal die vrugbare land oordeel in regverdigheid; Hy sal volksgroepe geregtelik verhoor in geregtigheid.  9 En Jehovah sal ’n veilige hoogte vir die verbryselde word, ’n Veilige hoogte in tye van benoudheid. 10 En dié wat u naam ken, sal op u vertrou, Want u sal dié wat u soek, beslis nie verlaat nie, o Jehovah.






^ ***sn lied 99 Loof die aarde se nuwe koning***
Lied 99
Loof die aarde se nuwe koning
(Openbaring 7:9)
1. Uit elke nasie, volk en taal
word mense nou vergader.
Die Christus en sy troue slaaf
leer hul om God te nader.
Gods Koninkryk is opgerig;
dit sal die lyding hier verlig.
Verlossing van sonde is in sig.
Alle dank aan God, ons Vader.
(REFREIN)
Loof ons God, Jehovah,
loof sy Seun, die Christus;
Hul het die losprys vir ons voorsien.
Nou’s ons hoop om op die aarde te leef
en ewig ons God te dien!
2. Verwelkom nou die Seun van God
met vreugde en verblyding.
Die Vredevors doen God se wil,
hy bring vir ons bevryding.
Ons sien uit na die Paradys
waar selfs die dooies sal verrys.
Met oë gevestig op die prys,
preek ons van die blye tyding.
(REFREIN)
Loof ons God, Jehovah,
loof sy Seun, die Christus;
Hul het die losprys vir ons voorsien.
Nou’s ons hoop om op die aarde te leef
en ewig ons God te dien!
(Sien ook Ps. 2:6; 45:1; Jes. 9:6; Joh. 6:40.)



^ ***w04 7/15 bl. 16-17 “Die verordening van Jehovah” kan nie misluk nie***
Nasies in beroering
4 Die psalmis verwys na die optrede van die nasies en hulle heersers en begin sy lied met hierdie woorde: “Waarom was die nasies in beroering en het die volksgroepe iets leegs bly mompel? Die konings van die aarde neem stelling in en die hoë amptenare het soos een man saamgespan teen Jehovah en teen sy gesalfde.”—Psalm 2:1, 2.
5 In watter sin het die hedendaagse volksgroepe “iets leegs bly mompel”? In plaas van God se Gesalfde—die Messias, of Christus—te aanvaar, het die nasies “bly mompel”, of nadink, oor hoe hulle hulle eie gesag kan laat voortbestaan. Hierdie woorde van die tweede psalm het ook ’n vervulling in die eerste eeu G.J. gehad toe Joodse en Romeinse gesaghebbers saamgewerk het om God se aangewese Koning, Jesus Christus, dood te maak. Maar die vernaamste vervulling het in 1914 begin toe Jesus as hemelse Koning gekroon is. Sedertdien het nie een politieke organisasie op aarde God se gekroonde Koning erken nie.
6 Wat is die betekenis van die psalmis se vraag: “Waarom . . . het die volksgroepe iets leegs bly mompel?” Dit verwys na hulle voorneme wat leeg is; dit is tevergeefs en tot mislukking gedoem. Hulle kan nie vrede en eenheid vir hierdie aarde bring nie. En tog skroom hulle nie om goddelike heerskappy teë te staan nie. Trouens, hulle het soos een man aggressief stelling ingeneem en saamgespan teen die Allerhoogste en sy Gesalfde. Hoe dwaas tog!
Jehovah se seëvierende koning
7 Jesus se volgelinge het die woorde van Psalm 2:1, 2 op hom toegepas. Toe hulle weens hulle geloof vervolg is, het hulle gebid: “Soewereine Heer [Jehovah], u is die Een wat die hemel en die aarde en die see en alles wat in hulle is, gemaak het, en wat deur middel van heilige gees deur die mond van ons voorvader Dawid, u kneg, gesê het: ‘Waarom het nasies onstuimig geword en volke leë dinge bedink? Die konings van die aarde het stelling ingeneem en die heersers het soos een man saamgespan teen Jehovah en teen sy gesalfde.’ Net so het Herodes [Antipas] sowel as Pontius Pilatus, saam met mense van die nasies en volke van Israel, in werklikheid in hierdie stad bymekaargekom teen u heilige kneg Jesus, wat u gesalf het” (Handelinge 4:24-27; Lukas 23:1-12). Ja, in die eerste eeu was daar ’n sameswering teen God se gesalfde kneg Jesus. Maar hierdie psalm sou eeue later ’n verdere vervulling hê.
8 Toe eertydse Israel ’n mensekoning, soos Dawid, gehad het, het heidense nasies en heersers versamel teen God en sy gekroonde gesalfde. Maar wat van ons tyd? Hedendaagse nasies wil hulle nie aan die vereistes van Jehovah en die Messias onderwerp nie. Daarom word hulle uitgebeeld asof hulle sê: “Laat ons hulle bande stukkend skeur en hulle toue van ons afwerp!” (Psalm 2:3). Heersers en nasies verset hulle teen enige beperkings wat God en sy Gesalfde aan hulle oplê. Enige pogings om hierdie bande stukkend te skeur en hierdie toue af te werp, sal natuurlik tevergeefs wees.



^ ***w04 8/1 bl. 5 God se Koninkryksregering—vandag ’n werklikheid***
Hierdie finale verbryseling van die vyandige nasies met ’n ystersepter sal by Armageddon, of Har–Magedon, plaasvind. Die laaste boek van die Bybel, Openbaring, beskryf hierdie epogmakende gebeurtenis as “die oorlog van die groot dag van God die Almagtige”, waarheen “die konings van die hele bewoonde aarde” versamel word (Openbaring 16:14, 16). Onder demooninvloed sal die nasies van die aarde uiteindelik verenig wees met een doel voor oë—om teen God die Almagtige oorlog te voer.
Die tyd wanneer mense sal saamspan om teen God se soewereiniteit te veg, kom vinnig nader. Ironies genoeg, hulle “eenheid” sal vir hulle geen persoonlike voordele meebring nie. Hulle optrede sal eerder die langverwagte vrede vir die hele mensdom voorafgaan. Hoe so? In daardie finale stryd sal God se Koninkryk “al hierdie koninkryke [van die wêreld] verbrysel en daar ’n einde aan maak, en self sal dit tot onbepaalde tye bly staan” (Daniël 2:44). God se Koninkryk, en geen menslike organisasie nie, is die regering wat die mensdom se begeerte na wêreldvrede sal vervul.



^ ***w06 5/15 bl. 17 par. 6 Glanspunte uit die Eerste Boek van Psalms***
2:7—Wat is “die verordening van Jehovah”? Hierdie verordening is die verbond vir ’n Koninkryk, wat Jehovah met sy geliefde Seun, Jesus Christus, gesluit het.—Lukas 22:28, 29.



^ ***w06 5/15 bl. 18 par. 2 Glanspunte uit die Eerste Boek van Psalms***
3:2—Wat is “Sela”? Dit word oor die algemeen beskou as ’n term wat ’n pouse aandui vir stille bepeinsing, óf in die sang alleen óf in die sang sowel as die instrumentale musiek. Die pouse is gebruik om die gedagte of emosie wat pas uitgedruk is, ’n dieper indruk te laat maak. Dit is nie nodig om die woord hardop te lees gedurende openbare voorlesing van die Psalms nie.



^ ***bh bl. 12 Wat is die waarheid omtrent God?***
12 Hoe kan ons seker wees dat God dit haat om lyding te sien? Hier is verdere bewys. Die Bybel leer dat die mens na die beeld van God gemaak is (Genesis 1:26). Ons het dus goeie eienskappe omdat God goeie eienskappe het. Byvoorbeeld, kwel dit jou om te sien hoe onskuldige mense ly? As jy besorg is oor sulke onregte, kan jy seker wees dat God selfs sterker voel daaroor.
13 Een van die mooiste eienskappe van die mens is ons vermoë om lief te hê. Dit is ook ’n weerspieëling van God. Die Bybel leer dat ‘God liefde is’ (1 Johannes 4:8). Ons het lief omdat God liefhet. Sou liefde jou beweeg om ’n einde te maak aan die lyding en ongeregtigheid wat jy in die wêreld sien? As jy die mag gehad het om dit te doen, sou jy dit doen? Natuurlik sou jy! Jy kan net so seker wees dat God ’n einde aan lyding en ongeregtigheid gaan maak. Die beloftes wat in die voorwoord van hierdie boek genoem word, is nie net drome of ongegronde verwagtinge nie. God se beloftes sal beslis verwesenlik word! Maar om in sulke beloftes geloof te kan stel, moet jy meer weet van die God wat hulle gemaak het.



^ ***snnw bl. 3 Jehovah is u naam***
Lied 138
Jehovah is u naam
Laai af:
• Slegs lirieke
• Bladmusiek
(Psalm 83:18)
1. U is die ware God,
Die Bron van alle lewe,
So hoog is u verhewe—
Jehovah is u naam.
Ons is deel van u volk,
’n Voorreg wat ons hart raak.
Ons wil u naam bekend maak—
U glorieryke naam.
(REFREIN)
Jehovah, Jehovah,
Daar is geen God soos u
In die hemel of op aarde,
Net u verdien die eer.
U alleen is God Almagtig,
En dit moet almal leer.
Jehovah, Jehovah,
Ons het geen ander God as u.
2. U laat u knegte word
Wat u behaag, o Vader.
U trek ons al hoe nader—
Jehovah is u naam.
U het ons uitgekies
En noem ons u Getuies—
’n Volk wat toegewy is.
Ons dra met trots u naam. 
(REFREIN)
Jehovah, Jehovah,
Daar is geen God soos u
In die hemel of op aarde,
Net u verdien die eer.
U alleen is God Almagtig,
En dit moet almal leer.
Jehovah, Jehovah,
Ons het geen ander God as u.
(Sien ook 2 Kron. 6:14; Ps. 72:19; Jes. 42:8.)



^ ***sgd bl. 1-5 1 Die goddelike naam in die Hebreeuse Geskrifte***
1
Die goddelike naam in die Hebreeuse Geskrifte
Die goddelike naam, wat deur die vier Hebreeuse konsonante יהוה verteenwoordig word, verskyn byna 7 000 keer in die Hebreeuse Geskrifte. In hierdie vertaling word daardie vier letters, wat as die Tetragrammaton bekend staan, as “Jehovah” weergegee. Hierdie naam kom baie meer in die Bybel voor as enige ander naam. Hoewel die geïnspireerde skrywers baie titels en beskrywende benamings gebruik om na God te verwys, soos “Almagtige”, “Allerhoogste” en “Here”, is die Tetragrammaton die enigste persoonlike naam wat hulle gebruik om God te identifiseer.
Jehovah God self het Bybelskrywers gerig om sy naam te gebruik. Byvoorbeeld, hy het die profeet Joël geïnspireer om te skryf: “Elkeen wat die naam van Jehovah aanroep, sal veilig wegkom” (Joël 2:32). En God het ’n psalmis laat skryf: “Sodat mense kan weet dat u, wie se naam Jehovah is, u alleen die Allerhoogste oor die hele aarde is” (Psalm 83:18). Trouens, die goddelike naam verskyn ongeveer 700 keer in die boek Psalms alleen—’n boek met poëtiese geskrifte wat deur God se volk gesing en opgesê moes word. Waarom is daar dan so baie Bybelvertalings wat nie God se naam bevat nie? Waarom gebruik hierdie vertaling die vorm “Jehovah”? En wat beteken die goddelike naam, Jehovah?
Waarom is daar so baie Bybelvertalings wat nie die naam bevat nie? Daar is verskeie redes hiervoor. Party meen dat die almagtige God nie ’n unieke naam nodig het om hom te identifiseer nie. Ander is blykbaar beïnvloed deur die Joodse tradisie om die gebruik van die naam te vermy, moontlik omdat hulle bang was dat hulle die naam sou ontheilig. En dan is daar party wat glo dat dit beter is om ’n titel, soos “Here” of “God”, te gebruik, aangesien niemand presies weet hoe om God se naam uit te spreek nie. Maar sulke besware is om die volgende redes ongegrond:
• Diegene wat aanvoer dat die almagtige God nie ’n unieke naam nodig het nie, ignoreer bewyse dat vroeë kopieë van sy Woord, onder andere kopieë wat uit die tydperk voor Christus dateer, wel God se persoonlike naam bevat. Soos vroeër gemeld is, het God bepaal dat sy naam ongeveer 7 000 keer in sy Woord ingesluit word. Dit is duidelik dat hy wil hê dat ons sy naam moet ken en gebruik.
• Vertalers wat die naam uit respek vir Joodse tradisie verwyder, verloor ’n sleutelfaktor uit die oog. Hoewel party Joodse kopiiste geweier het om die naam uit te spreek, het hulle dit nie uit hulle kopieë van die Bybel verwyder nie. In eertydse boekrolle wat in Qumran, naby die Dooie See, gevind is, kom die naam op baie plekke voor. Party Bybelvertalers gee te kenne dat die goddelike naam wel in die oorspronklike teks verskyn het deur dit met die titel “HERE” in hoofletters te vervang. Maar die vraag bly staan: Waarom het hierdie vertalers hulle die vryheid veroorloof om God se naam in die Bybel te vervang of dit daaruit te verwyder hoewel hulle erken dat dit duisende kere in die Bybelteks voorkom? Wat laat hulle dink dat hulle die gesag het om so ’n verandering aan te bring? Net hulle sal kan sê.
• Diegene wat sê dat die goddelike naam nie gebruik moet word nie omdat ons nie presies weet hoe om dit uit te spreek nie, maak nietemin vryelik gebruik van die naam Jesus. Maar Jesus se eerste-eeuse dissipels het sy naam heeltemal anders uitgespreek as die manier waarop die meeste Christene dit vandag uitspreek. Joodse Christene het die naam Jesus waarskynlik as Je·sjoeʹa‛ uitgespreek. En die titel “Christus” was Ma·sjiʹach, of “Messias”. Griekssprekende Christene het hom I·e·sousʹ Chri·stosʹ genoem, en Latynsprekende Christene Ieʹsus Chriʹstus. Die Griekse vertaling van sy naam is onder inspirasie in die Bybel opgeteken, wat toon dat eerste-eeuse Christene die verstandige weg gevolg het deur die vorm van die naam te gebruik wat algemeen in hulle taal was. Die New World Bible Translation Committee meen eweneens dat dit redelik is om die vorm “Jehovah” te gebruik, al is dit nie presies hoe die goddelike naam in eertydse Hebreeus uitgespreek sou word nie.
Waarom gebruik die Nuwe Wêreld-vertaling die vorm “Jehovah”? In Afrikaans word die vier letters van die Tetragrammaton (יהוה) deur die konsonante JHWH verteenwoordig. Soos met alle geskrewe woorde in eertydse Hebreeus, het die Tetragrammaton geen vokale bevat nie. Toe eertydse Hebreeus in algemene gebruik was, kon lesers maklik die regte vokale voorsien.
Sowat duisend jaar nadat die Hebreeuse Geskrifte voltooi is, het Joodse geleerdes ’n stelsel van uitspraakpunte, of -tekens, ontwikkel om aan te dui watter vokale gebruik moes word wanneer iemand Hebreeus lees. Maar teen daardie tyd het die bygelowige idee onder baie Jode bestaan dat dit verkeerd is om God se persoonlike naam hardop te sê, en daarom het hulle ander uitdrukkings as plaasvervangers gebruik. Gevolglik het hulle, wanneer hulle die Tetragrammaton oorgeskryf het, blykbaar die vokale van die plaasvervangers gekombineer met die vier konsonante wat die goddelike naam verteenwoordig. Die manuskripte wat daardie vokaalpunte bevat, help ons dus nie om vas te stel hoe die naam oorspronklik in Hebreeus uitgespreek is nie. Party dink dat die naam as “Jahweh” uitgespreek is, terwyl sommige meen dat dit op ander maniere uitgespreek is. ’n Dooie See-rol wat ’n deel van Levitikus in Grieks bevat, translitereer die goddelike naam as Iao. Buiten hierdie vorm, gee vroeë Griekse skrywers ook die uitsprake Iae, I·a·beʹ en I·a·ou·eʹ as moontlikhede aan. Maar ons kan nie dogmaties wees nie. Ons weet eenvoudig nie hoe God se eertydse knegte sy naam in Hebreeus uitgespreek het nie (Genesis 13:4; Eksodus 3:15). Wat ons wel weet, is dat God sy naam herhaaldelik gebruik het wanneer hy met sy volk gekommunikeer het, dat hulle hom op daardie naam aangespreek het en dat hulle dit vryelik gebruik het wanneer hulle met ander gepraat het.—Eksodus 6:2; 1 Konings 8:23; Psalm 99:9.
Waarom gebruik hierdie vertaling dan die vorm “Jehovah”? Omdat hierdie vorm van die goddelike naam ’n lang geskiedenis het wat Bybelvertaling betref.
God se persoonlike naam het byvoorbeeld die eerste keer in 1530 in ’n Engelse Bybel verskyn toe William Tyndale die Pentateug vertaal het. Hy het die vorm “Iehouah” gebruik. Mettertyd het Engels verander, en die spelling van die goddelike naam is gemoderniseer. Byvoorbeeld, in 1612 het Henry Ainsworth die vorm “Iehovah” deurgaans in sy vertaling van die boek Psalms gebruik. Later, in 1639, toe daardie werk hersien is en saam met die Pentateug uitgegee is, is die vorm “Jehovah” gebruik. In 1901 het die vertalers van die American Standard Version die vorm “Jehovah” gebruik waar die goddelike naam in die Hebreeuse teks verskyn het. En tussen 1889 en 1907, toe sewe Bybelboeke vir die eerste keer in Afrikaans vertaal is, het die vertaler, S.J. du Toit, die vorm “Jehowa” gebruik.    
Die gerespekteerde Bybelgeleerde Joseph Bryant Rotherham het verduidelik waarom hy “Jehovah” in plaas van “Yahweh” gebruik het in sy werk Studies in the Psalms, wat in 1911 uitgegee is. Hy het gesê dat hy gebruik wou maak van ’n “vorm van die naam wat vir Bybellesers oor die algemeen bekender (en tog heeltemal aanvaarbaar)” sou wees. In 1930 het die geleerde A.F. Kirkpatrick ’n soortgelyke punt gemaak oor die gebruik van die vorm “Jehovah”. Hy het gesê: “Hedendaagse taalkundiges voer aan dat dit Yahveh of Yahaveh moet wees; maar . . . wat werklik belangrik is, is nie die presiese uitspraak nie, maar dat ons erken dat dit ’n Eienaam is, nie bloot ’n beskrywende titel soos ‘Here’ nie.”
Wat is die betekenis van die naam Jehovah? In Hebreeus kom die naam Jehovah van ’n werkwoord wat “om te word” beteken, en ’n aantal geleerdes meen dat dit die kousatiewe vorm van daardie Hebreeuse werkwoord is. Die New World Bible Translation Committee is dus van mening dat God se naam “Hy laat word” beteken. Geleerdes het verskillende menings hieroor, en daarom kan ons nie dogmaties wees nie. Tog pas hierdie definisie goed by Jehovah se rol as die Skepper van alle dinge en die Vervuller van sy voorneme. Hy het nie net die fisiese heelal en intelligente wesens geskep nie, maar namate gebeure ontvou, hou hy aan om sy wil en voorneme te verwesenlik.
Die betekenis van die naam Jehovah is dus nie beperk tot die verwante werkwoord in Eksodus 3:14, wat sê: “Ek sal word wat ek sal word” nie. Streng gesproke omskryf hierdie woorde nie God se naam ten volle nie. Dit openbaar eerder ’n aspek van God se persoonlikheid en toon dat hy in elke situasie word wat nodig is om sy voorneme te vervul. Hoewel die naam Jehovah blykbaar hierdie idee insluit, is dit nie beperk tot wat hy besluit om te word nie. Dit sluit ook in wat hy laat gebeur in verband met sy skepping en die vervulling van sy voorneme.
[Prent op bladsy 1]
Die goddelike naam in die ou Hebreeuse letters wat voor die Babiloniese ballingskap gebruik is
[Prent op bladsy 1]
Die goddelike naam in die Hebreeuse letters wat ná die Babiloniese ballingskap gebruik is
[Prent op bladsy 2]
Uittreksels uit die Psalms in ’n Dooie See-rol wat uit die eerste helfte van die eerste eeu HJ dateer. Die teks is in die styl van die Hebreeuse letters wat in algemene gebruik was ná die Babiloniese ballingskap, maar die Tetragrammaton staan duidelik uit, aangesien dit herhaaldelik verskyn in die styl van die Hebreeuse letters wat voor die Babiloniese ballingskap gebruik is
[Prent op bladsy 4]
God se naam in Genesis 15:2 in William Tyndale se vertaling van die Pentateug, 1530
[Prent op bladsy 5]
Die Tetragrammaton, JHWH: “Hy laat word”
[Prent op bladsy 5]
Die werkwoord HWH: “om te word”



^ ***ia bl. 125-130 Sy het opgekom vir God se volk***
ESTER het haar bonsende hart probeer kalmeer terwyl sy na die voorhof in die paleis in Susan loop. Dit was nie maklik nie. Alles omtrent die kasteel was bedoel om ontsag te wek—die veelkleurige reliëfafbeeldings van gevleuelde bulle, boogskutters en leeus van glasuursteen, die gegroefde klippilare en indrukwekkende standbeelde, selfs die ligging van die gebou op groot platforms naby die sneeubedekte Zagros-gebergte, met ’n uitsig oor die skoon waters van die Choaspes-rivier. Alles sou besoekers herinner aan die ontsaglike mag van die man na wie Ester op pad was, die een wat homself “die groot koning” genoem het. Hy was ook haar man.
2 Haar man! Hoe het Ahasveros tog verskil van die soort man wat enige getroue Joodse meisie dalk verwag het om te hê! Hy het nie voorbeelde gevolg soos Abraham, ’n man wat nederig God se instruksie gehoorsaam het om na Sara, sy vrou, te luister nie (Gen. 21:12). Die koning het min of niks van Ester se God, Jehovah, of van Sy Wet, geweet nie. Ahasveros het egter die Persiese wet geken, insluitende ’n wet wat verbied het juis wat Ester op die punt gestaan het om te doen. Wat was dit? Wel, die wet het gesê dat enigiemand wat voor die Persiese monarg verskyn sonder om deur die koning ontbied te word, tereggestel kan word. Ester is nie ontbied nie, maar sy was in elk geval op pad na die koning toe. Toe sy naby die binneste voorhof kom, waar sy van die koning se troon sigbaar sou wees, het sy dalk gevoel dat sy haar dood tegemoetloop.—Lees Ester 4:11; 5:1.
3 Waarom het sy haar aan hierdie gevaar blootgestel? En wat kan ons uit die geloof van hierdie merkwaardige vrou leer? Kom ons kyk eers hoe Ester in die buitengewone situasie beland het dat sy ’n koningin in Persië was.
Ester se agtergrond
4 Ester was ’n weeskind. Ons weet baie min van die ouers wat haar Hadassa genoem het, ’n Hebreeuse woord vir “mirt”, ’n mooi struik met wit blomme. Toe Ester se ouers gesterf het, het ’n familielid, ’n goedhartige man met die naam Mordegai, hom oor die kind ontferm. Mordegai was haar neef, maar hy was baie ouer as sy. Hy het Ester ingeneem en haar soos sy eie dogter behandel.—Est. 2:5-7, 15.
5 Mordegai en Ester het as Joodse ballinge in daardie Persiese hoofstad gewoon, waar daar waarskynlik op hulle neergesien is weens hulle godsdiens en die Wet wat hulle probeer volg het. Maar Ester het sekerlik nader aan haar neef gekom terwyl hy haar geleer het van Jehovah, die barmhartige God wat Sy volk dikwels in die verlede uit die moeilikheid gered het—en dit weer sou doen (Lev. 26:44, 45). ’n Band van liefde en lojaliteit het ongetwyfeld tussen Ester en Mordegai ontwikkel.
6 Mordegai het blykbaar as ’n amptenaar by die kasteel in Susan gewerk, waar hy gereeld saam met ander knegte van die koning in die poort gesit het (Est. 2:19, 21; 3:3). Ons weet nie hoe die jong Ester haar tyd deurgebring het terwyl sy grootgeword het nie, maar ons kan met redelike sekerheid sê dat sy goed na haar ouer neef en sy huis omgesien het, wat waarskynlik in die meer beskeie buurt oorkant die rivier van die koninklike kasteel geleë was. Miskien het sy dit geniet om na die mark in Susan te gaan, waar goudsmede, silwersmede en ander handelaars hulle ware ten toon gestel het. Ester het sekerlik nooit gedink dat sulke luukshede later vir haar iets alledaags sou word nie; sy het geen idee gehad van wat die toekoms vir haar ingehou het nie.
“Pragtig in voorkoms”
7 Eendag het Susan gegons van skinderpraatjies oor moeilikheid in die koning se huishouding. By ’n groot fees, waartydens Ahasveros sy edelmanne met heerlike kos en wyn onthaal het, het die koning besluit om sy pragtige koningin, Vasti, wat elders saam met die vroue feesgevier het, te ontbied. Maar Vasti het geweier om te kom. Verneder en woedend het die koning sy raadgewers gevra hoe Vasti gestraf moet word. Die gevolg? Sy is as koningin onttroon. Die koning se knegte het oral in die land na pragtige jong maagde begin soek; een van hulle sou deur die koning as sy nuwe koningin gekies word.—Est. 1:1–2:4.
8 Ons kan ons voorstel hoe Mordegai van tyd tot tyd liefdevol na Ester gekyk het en met gemengde gevoelens van trots en besorgdheid opgemerk het dat sy jong niggie nie meer ’n kind is nie—sy het ’n beeldskone vrou geword. “Die jong vrou was mooi van gestalte en pragtig in voorkoms”, lees ons (Est. 2:7). Die Bybel bied ’n gebalanseerde beskouing van fisiese skoonheid—dit is iets pragtigs, maar dit moet met wysheid en nederigheid gepaardgaan. Andersins kan dit tot verwaandheid, trots en ander lelike eienskappe van die hart lei. (Lees Spreuke 11:22.) Het jy dit al ooit sien gebeur? Wat sou skoonheid in Ester se geval wees—’n voordeel of ’n nadeel? Die tyd sou leer.
9 Die koning se knegte het Ester opgemerk. Hulle het haar dus van Mordegai af weggeneem, na die groot paleis oorkant die rivier (Est. 2:8). Dit moes ’n moeilike afskeid gewees het, want die twee was soos vader en dogter. Mordegai sou nie wou gehad het dat sy aangenome dogter met ’n ongelowige moet trou nie, nie eens ’n koning nie, maar dit was buite sy beheer. Hoe aandagtig moes Ester tog na Mordegai se raad geluister het voordat sy weggeneem is! Terwyl sy na die kasteel Susan geneem is, het baie vrae deur haar gedagtes gemaal. Watter soort lewe het op haar gewag?
Sy het “guns gevind in die oë van almal wat haar gesien het”
10 Ester is in ’n wêreld ingebring wat vir haar heeltemal nuut en vreemd was. Sy was een van “talle jong vroue” wat van heinde en verre in die Persiese Ryk bymekaargebring is. Hulle gebruike, tale en gesindhede het ongetwyfeld grootliks verskil. Die jong vroue, wat onder die toesig van ’n amptenaar met die naam Hegai geplaas is, sou ’n jaar lank intensiewe skoonheidsbehandeling ondergaan, wat massering met welriekende olies ingesluit het (Est. 2:8, 12). So ’n milieu en lewenstyl kon maklik by hierdie jong vroue ’n obsessie met hulle voorkoms laat ontstaan het en hulle ook verwaand en mededingend laat word het. Watter uitwerking het dit op Ester gehad?
11 Niemand op aarde was meer besorg oor Ester as Mordegai nie. Ons lees dat hy dag ná dag tot so naby moontlik aan die huis van die vroue gegaan het en probeer uitvind het hoe dit met Ester gaan (Est. 2:11). Wanneer hy af en toe iets van haar gehoor het, moontlik deur middel van behulpsame knegte in die huishouding, het hy ongetwyfeld gestraal van vaderlike trots. Waarom?
12 Ester het Hegai so beïndruk dat hy haar met groot liefderyke goedhartigheid behandel het en haar sewe diensmeisies sowel as die beste plek in die huis van die vroue gegee het. Die verslag sê selfs: “Die hele tyd het Ester steeds guns gevind in die oë van almal wat haar gesien het” (Est. 2:9, 15). Sou skoonheid alleen almal so diep beïndruk het? Nee, daar het baie meer in Ester gesteek.
13 Ons lees byvoorbeeld: “Ester het niks vertel van haar volk of haar familielede nie, want Mordegai het haar beveel om dit nie te vertel nie” (Est. 2:10). Mordegai het vir die jong vrou gesê om te swyg oor haar Joodse herkoms; hy het ongetwyfeld gesien dat daar in die Persiese koningshuis groot vooroordeel teenoor sy volk was. Hoe bly moes dit hom tog gemaak het om uit te vind dat Ester nog net so wys en gehoorsaam was soos altyd, al was sy nie meer onder sy toesig nie!
14 Jongmense kan vandag ook hulle ouers en voogde se hart verbly. Wanneer hulle nie by hulle ouers is nie—selfs al is hulle omring deur oppervlakkige, onsedelike of boosaardige mense—kan hulle slegte invloede weerstaan en bly by die standaarde wat hulle weet reg is. Wanneer hulle dit doen, maak hulle, net soos Ester, die hart van hulle hemelse Vader bly.—Lees Spreuke 27:11.



^ ***ia bl. 138 Sy het verstandig, moedig en onselfsugtig opgetree***
Vrae oor Ester
Waarom het Mordegai Ester toegelaat om met ’n heidense ongelowige te trou?
Daar is geen grondslag vir die bewering deur party geleerdes dat Mordegai ’n opportunis was wat wou hê dat Ester ter wille van aansien met die koning moet trou nie. As ’n getroue Jood sou hy nie so ’n huwelik voorgestaan het nie (Deut. 7:3). Volgens ou Joodse oorlewering het Mordegai die huwelik probeer keer. Maar dit is onwaarskynlik dat hy of Ester, blote vreemdelinge in ’n land onder die bewind van ’n outokraat wat as ’n god beskou is, veel van ’n keuse in die saak sou gehad het. Later het dit duidelik geword dat Jehovah Ester se huwelik gebruik het om sy volk te beskerm.—Est. 4:14.
Waarom kom God se persoonlike naam, Jehovah, nie in die boek Ester voor nie?
Mordegai was klaarblyklik die geïnspireerde skrywer van die boek. Moontlik is die boek eers saam met amptelike Persiese verslae gehou voordat dit na Jerusalem geneem is. Die gebruik van Jehovah se naam kon daartoe gelei het dat aanbidders van die Persiese gode die boek vernietig. Hoe dit ook al sy, Jehovah se betrokkenheid in die verhaal is duidelik. Dit is interessant dat God se persoonlike naam in die oorspronklike Hebreeuse teks voorkom in die vorm van akrostigons, waarin die woordorde blykbaar doelbewus so gerangskik is dat die eerste of die laaste letter van opeenvolgende woorde God se naam spel.—Est. 1:20, vtn. in NW.
Is die boek Ester geskiedkundig onakkuraat?
Kritici maak hierdie aantyging teen die boek. Maar party geleerdes het gesê dat die skrywer van die boek ’n besonder deeglike kennis van die Persiese koningshuis, argitektuur en gebruike geopenbaar het. Daar is weliswaar geen vermelding van koningin Ester gevind in steeds bestaande sekulêre dokumente nie, maar Ester is beslis nie die enigste lid van ’n koninklike familie wat uit openbare verslae verwyder is nie. Daarbenewens toon sekulêre verslae wel dat ’n man met die naam Mardukâ, ’n Persiese ekwivalent van Mordegai, gedurende die tyd wat in die boek beskryf word, as ’n hofbeampte in Susan gedien het.



^ ***sn lied 11 Maak Jehovah se hart bly***
Lied 11
Maak Jehovah se hart bly
(Spreuke 27:11)
1. O God, ons doen getrou u wil;
U opdrag wil ons graag vervul.
Want so kan ons die voorreg smaak
Om u hart altyd bly te maak.
2. U slaaf, verstandig en getrou,
Werk hard om u naam hoog te hou,
Gee voedsel op die regte tyd,
So bly ons aan u toegewyd.
3. O God, vervul ons met u gees
Dat ons aan u getrou kan wees
En vrug sal dra om u te eer,
U hart verbly, ja, altyddeur.
(Sien ook Matt. 24:45-47; Luk. 11:13; 22:42.)









^ (Ps. 1:1-10:18) Gelukkig is die man wat nie in die raad van die goddeloses gewandel het En nie op die weg van sondaars gestaan het En nie op die sitplek van spotters gesit het nie.  2 Maar sy behae is in die wet van Jehovah, En in sy wet lees hy dag en nag op gedempte toon.  3 En hy sal beslis word soos ’n boom wat by waterstrome geplant is, Wat sy vrugte op sy tyd gee En waarvan die blare nie verwelk nie, En alles wat hy doen, sal suksesvol wees.  4 Die goddeloses is nie so nie, Maar is soos die kaf wat deur die wind weggewaai word.  5 Daarom sal die goddeloses nie opstaan in die oordeel, Of sondaars in die vergadering van die regverdiges nie.  6 Want Jehovah neem kennis van die weg van die regverdiges, Maar die weg van die goddeloses sal vergaan. 
2 Waarom was die nasies in beroering En het die volksgroepe iets leegs bly mompel?  2 Die konings van die aarde neem stelling in En die hoë amptenare het soos een man saamgespan Teen Jehovah en teen sy gesalfde  3 En gesê: “Laat ons hulle bande stukkend skeur En hulle toue van ons afwerp!”  4 Hy wat in die hemel sit, sal lag; Jehovah sal hulle bespot.  5 In dié tyd sal hy hulle in sy toorn aanspreek, En in sy brandende misnoeë sal hy hulle ontstel  6 En sê: “Ek, ja ek, het my koning ingehuldig Op Sion, my heilige berg.”  7 Laat my na die verordening van Jehovah verwys; Hy het vir my gesê: “Jy is my seun; Ék het vandag jou vader geword.  8 Vra my, sodat ek nasies as jou erfdeel kan gee En die eindes van die aarde as jou besitting.  9 Jy sal hulle met ’n ystersepter breek, Asof hulle ’n pottebakkershouer is, sal jy hulle stukkend slaan.” 10 En nou, o konings, tree met insig op; Laat julle teregwys, o regters van die aarde. 11 Dien Jehovah met vrees En wees bly met bewing. 12 Kus die seun, sodat Hy nie vertoornd word En julle van die weg vergaan nie, Want sy toorn vlam maklik op. Gelukkig is almal wat hulle toevlug tot hom neem. 
’n Melodie van Dawid toe hy vir sy seun Absalom gevlug het. 3 O Jehovah, waarom het my teenstanders baie geword? Waarom staan baie teen my op?  2 Baie sê van my siel: “Daar is vir hom geen redding by God nie.” Sela.  3 En tog is u, o Jehovah, ’n skild rondom my, My heerlikheid en die Een wat my hoof ophef.  4 Met my stem sal ek Jehovah aanroep, En hy sal my antwoord van sy heilige berg af. Sela.  5 Ek sal gaan lê sodat ek kan slaap; Ek sal beslis wakker word, want Jehovah ondersteun my deurentyd.  6 Ek sal nie bang wees vir tienduisende mense Wat hulle rondom teen my opgestel het nie.  7 Staan tog op, o Jehovah! Red my, o my God! Want u sal al my vyande op die kakebeen moet slaan. Die tande van die goddeloses sal u moet breek.  8 Redding behoort aan Jehovah. U seën rus op u volk. Sela. 
Vir die musiekleier, op snaarinstrumente. ’n Melodie van Dawid. 4 Antwoord my wanneer ek roep, o my regverdige God. In die benoudheid moet u vir my groot ruimte maak. Betoon guns aan my en verhoor my gebed.  2 O mensekinders, hoe lank moet my heerlikheid ’n voorwerp van belediging wees, Terwyl julle voortdurend leë dinge liefhet, Terwyl julle voortdurend ’n leuen soek? Sela.  3 Weet dan dat Jehovah beslis die een wat teenoor hom lojaal is, sal onderskei; Jehovah sal hoor wanneer ek hom aanroep.  4 WEES ontsteld, maar moenie sondig nie. Sê wat julle te sê het in julle hart, op julle bed, en bly stil. Sela.  5 Offer die offerandes van regverdigheid, En vertrou op Jehovah.  6 Daar is baie wat sê: “Wie sal ons die goeie laat sien?” Verhef die lig van u aangesig oor ons, o Jehovah.  7 U sal beslis blydskap in my hart gee, Groter as in die tyd toe hulle graan en hulle nuwe wyn oorvloedig was.  8 In vrede sal ek gaan lê en ook slaap, Want u alleen, o Jehovah, laat my in veiligheid woon. 
Vir die musiekleier, vir Nehilot. ’n Melodie van Dawid. 5 Luister tog na my woorde, o Jehovah; Verstaan tog my gesug.  2 Skenk tog aandag aan die geluid van my hulpgeroep, O my Koning en my God, want tot u bid ek.  3 O Jehovah, in die oggend sal u my stem hoor; In die oggend sal ek my tot u rig en op die uitkyk wees.  4 Want u is nie ’n God wat in goddeloosheid behae skep nie; Niemand wat sleg is, mag selfs ’n rukkie by u vertoef nie.  5 Geen grootpraters mag hulle voor u oë stel nie. U haat almal wat beoefen wat skadelik is;  6 U sal die leuenaars vernietig. ’n Man van bloedvergieting en bedrog word deur Jehovah verfoei.  7 Wat my betref, deur die oorvloed van u liefderyke goedhartigheid Sal ek in u huis ingaan, Ek sal my neerbuig in die rigting van u heilige tempel in die vrees vir u.  8 O Jehovah, lei my in u regverdigheid weens my vyande; Maak u weg voor my gelyk.  9 Want in hulle mond is niks betroubaars nie; Hulle binneste is inderdaad teëspoed. Hulle keel is ’n oop graf; ’n Gladde tong gebruik hulle. 10 God sal hulle beslis skuldig ag; Hulle sal val weens hulle eie planne. Laat hulle deur die menigte van hulle oortredings verstrooi word, Want hulle het teen u in opstand gekom. 11 Maar almal wat hulle toevlug tot u neem, sal bly wees; Tot onbepaalde tyd sal hulle met vreugde uitroep. En u sal toegang tot hulle versper, En dié wat u naam liefhet, sal jubel in u. 12 Want u sal almal seën wat regverdig is, o Jehovah; Soos met ’n groot skild sal u hulle met goedkeuring omring. 
Vir die musiekleier, op snaarinstrumente op die laer oktaaf. ’n Melodie van Dawid. 6 O Jehovah, moet my nie in u toorn teregwys nie, En moet my nie in u woede bestraf nie.  2 Betoon guns aan my, o Jehovah, want ek kwyn weg. Maak my gesond, o Jehovah, want my gebeente is ontsteld.  3 Ja, my siel is baie ontsteld; En u, o Jehovah—hoe lank?  4 Keer tog terug, o Jehovah, red tog my siel; Verlos my ter wille van u liefderyke goedhartigheid.  5 Want in die dood is daar geen vermelding van u nie; Wie sal u in Sjeool prys?  6 Ek het moeg geword van my gesug; Die hele nag deur laat ek my slaapbank swem; Met my trane laat ek my divan oorstroom.  7 Van kwelling het my oog swak geword, Dit het oud geword weens almal wat my vyandiggesind is.  8 Gaan weg van my af, julle almal wat skadelike dinge beoefen, Want Jehovah sal beslis die geluid van my gehuil hoor.  9 Jehovah sal inderdaad my versoek om guns hoor; Jehovah sal my gebed aanneem. 10 Al my vyande sal baie beskaamd en ontsteld wees; Hulle sal terugdraai, hulle sal in ’n oomblik beskaamd staan. 
’n Klaaglied van Dawid wat hy tot Jehovah gesing het oor die woorde van Kus, die Benjaminiet. 7 O Jehovah my God, tot u het ek my toevlug geneem. Red my van al my vervolgers en verlos my,  2 Sodat niemand my siel verskeur soos ’n leeu nie, My wegruk wanneer daar geen verlosser is nie.  3 O Jehovah my God, as ek dit gedoen het, As daar enige onreg in my hande is,  4 As ek die een wat my beloon het, met kwaad vergeld het, Of as ek enigiemand geplunder het wat my sonder welslae vyandiggesind was,  5 Laat ’n vyand dan my siel agtervolg En laat hy my inhaal en my lewe teen die grond vertrap En my heerlikheid in die stof laat woon. Sela.  6 Staan tog op, o Jehovah, in u toorn; Verhef u by die woedeuitbarstings van dié wat my vyandiggesind is, En ontwaak tog vir my, aangesien u die reg beveel het.  7 En laat die vergadering van volksgroepe u omring, En keer tog teen hulle terug in die hoogte.  8 Jehovah sal die vonnis oor die volke vel. Oordeel my, o Jehovah, volgens my regverdigheid En volgens my onkreukbaarheid in my.  9 Laat die slegtheid van die goddeloses tog asseblief tot ’n einde kom, En mag u die regverdige bevestig; En God, wat regverdig is, toets die hart en niere. 10 Die skild vir my is by God, ’n Redder van die opregtes van hart. 11 God is ’n regverdige Regter, En God spreek elke dag veroordelings uit. 12 As iemand nie terugkeer nie, sal Hy sy swaard skerp maak, Hy sal beslis sy boog span, en hy sal dit gereedmaak om te skiet. 13 En hy moet vir hom die werktuie van die dood berei; Sy pyle sal hy vlammend maak. 14 Kyk! Daar is iemand wat swanger is van wat skadelik is, En hy het swanger geword van moeilikheid en sal sekerlik leuens baar. 15 ’n Kuil het hy gedelf, en hy het dit gegrawe; Maar hy sal in die gat val wat hy gemaak het. 16 Sy moeilikheid sal op sy eie hoof terugkom, En op die kroon van sy hoof sal sy eie geweld neerdaal. 17 Ek sal Jehovah prys volgens sy regverdigheid, En ek sal die naam van Jehovah, die Allerhoogste, met melodieë besing. 
Vir die musiekleier, op die Gittit. ’n Melodie van Dawid. 8 O Jehovah ons Here, hoe majestueus is u naam tog op die ganse aarde, U wie se waardigheid bo die hemele bekend gemaak word!  2 Uit die mond van kinders en suigelinge het u sterkte gegrondves, Weens dié wat my vyandiggesind is, Om die vyand en die een wat sy wraak neem, te laat ophou.  3 Wanneer ek u hemel sien, die werke van u vingers, Die maan en die sterre wat u berei het,  4 Wat is die sterflike mens dat u aan hom dink, En die mensekind dat u vir hom sorg?  5 U het hom ook ’n bietjie minder as goddelike wesens gemaak, En met heerlikheid en prag het u hom toe gekroon.  6 U laat hom oor die werke van u hande heers; Alles het u onder sy voete gestel:  7 Kleinvee en beeste, hulle almal, En ook die diere van die oop veld,  8 Die voëls van die hemel en die visse van die see, Enigiets wat deur die paaie van die seë trek.  9 O Jehovah ons Here, hoe majestueus is u naam tog op die ganse aarde! 
Vir die musiekleier, op Mut-Labben. ’n Melodie van Dawid. 9 Ek sal u prys, o Jehovah, met my hele hart; Ek sal al u wonderlike werke bekend maak.  2 Ek sal bly wees en jubel in u, Ek sal u naam met melodieë besing, o Allerhoogste.  3 Wanneer my vyande terugdraai, Sal hulle struikel en voor u vergaan.  4 Want u het my reg en my regsaak behartig; U het op die troon gesit en met regverdigheid reggespreek.  5 U het nasies bestraf, u het die goddelose vernietig. Hulle naam het u tot onbepaalde tyd uitgewis, ja, vir ewig.  6 O vyand, jou verwoestings het vir altyd tot ’n einde gekom, En die stede wat u uitgeruk het. Selfs die vermelding van hulle sal beslis vergaan.  7 Wat Jehovah betref, hy sal tot onbepaalde tyd sit En sy troon stewig vestig vir die oordeel.  8 En hy sal die vrugbare land oordeel in regverdigheid; Hy sal volksgroepe geregtelik verhoor in geregtigheid.  9 En Jehovah sal ’n veilige hoogte vir die verbryselde word, ’n Veilige hoogte in tye van benoudheid. 10 En dié wat u naam ken, sal op u vertrou, Want u sal dié wat u soek, beslis nie verlaat nie, o Jehovah. 11 BESING Jehovah, wat in Sion woon, met melodieë; Verkondig onder die volke sy dade. 12 Want wanneer hy na bloedvergieting soek, sal hy beslis aan húlle dink; Hy sal die geroep van die geteisterdes gewis nie vergeet nie. 13 Betoon guns aan my, o Jehovah; sien my ellende vanweë my haters, O u wat my uit die poorte van die dood ophef, 14 Sodat ek al u lofwaardige dade bekend kan maak In die poorte van die dogter van Sion, Sodat ek bly kan wees in u redding. 15 Die nasies het weggesink in die kuil wat hulle gemaak het; In die net wat hulle verberg het, is hulle eie voet gevang. 16 Jehovah word geken aan die oordeel wat hy voltrek het. Die goddelose is deur die werk van sy eie hande verstrik. Higgajon. Sela. 17 Die goddeloses sal terugdraai na Sjeool, Ja, al die nasies wat God vergeet. 18 Want die arme sal nie vir altyd vergeet word nie, Ook sal die hoop van die sagmoediges nooit vergaan nie. 19 Staan tog op, o Jehovah! Laat die sterflike mens nie sterker wees nie. Laat die nasies voor u aangesig geoordeel word. 20 Boesem tog vrees by hulle in, o Jehovah, Sodat die nasies kan weet dat hulle maar net sterflike mense is. Sela. 
10 Waarom, o Jehovah, bly u ver weg staan? Waarom hou u u verborge in tye van benoudheid?  2 In sy hoogmoed vervolg die goddelose die geteisterde hewig; Hulle word gevang deur die idees wat hulle uitgedink het.  3 Want die goddelose het homself geprys oor die selfsugtige verlange van sy siel, En die een wat onregverdige wins maak, het homself geseën; Hy het Jehovah geminag.  4 Die goddelose stel in sy verwaandheid geen ondersoek in nie; Al sy idees is: “Daar is geen God nie.”  5 Sy weë bly te alle tye voorspoedig. U regterlike beslissings is in die hoogte, buite sy bereik; Wat almal betref wat hom vyandiggesind is, hy verag hulle.  6 Hy het in sy hart gesê: “Ek sal nie wankel nie; Van geslag tot geslag sal ek iemand wees wat geen rampspoed ondervind nie.”  7 Sy mond is vol vervloekinge en bedrieërye en onderdrukking. Onder sy tong is moeilikheid en wat skadelik is.  8 Hy sit in ’n hinderlaag teen nedersettings; Uit verborge plekke sal hy ’n onskuldige doodmaak. Sy oë is op die uitkyk na ’n ongelukkige.  9 Hy bly op die loer lê in die verborge plek soos ’n leeu in sy skuilplek. Hy bly op die loer lê om die een of ander geteisterde met geweld weg te voer. Hy voer die geteisterde met geweld weg wanneer hy sy net toetrek. 10 Hy is verbrysel, hy buig hom neer, En die leër van terneergedruktes moet in sy sterk kloue val. 11 Hy het in sy hart gesê: “God het vergeet. Hy het sy aangesig verberg. Hy sal dit beslis nooit sien nie.” 12 Staan tog op, o Jehovah. O God, hef u hand op. Moenie die geteisterdes vergeet nie. 13 Waarom het die goddelose God geminag? Hy het in sy hart gesê: “U sal geen rekenskap eis nie.” 14 Want u het moeite en kwelling gesien. U bly toekyk, om dit in u hand te kry. Aan u vertrou die ongelukkige, die vaderlose seun, homself toe. U het sy helper geword. 15 Verbreek die arm van die goddelose en slegte. Mag u na sy goddeloosheid soek totdat u niks meer vind nie. 16 Jehovah is Koning tot onbepaalde tyd, ja, vir ewig. Die nasies het van sy aarde af vergaan. 17 Die begeerte van die sagmoediges sal u beslis hoor, o Jehovah. U sal hulle hart voorberei. U sal aandag skenk met u oor, 18 Om vir die vaderlose seun en die verbryselde reg te spreek, Sodat die sterflike mens, wat van die aarde is, geen bewing meer sal veroorsaak nie.









^ (Ps. 11:0-18:50) Vir die musiekleier. Van Dawid. 11 Tot Jehovah het ek my toevlug geneem. Hoe durf julle vir my siel sê: “Vlug soos ’n voël na julle berg!  2 Want kyk! die goddeloses span die boog, Hulle sit hulle pyl op die boogsnaar reg, Om in die donker op die opregtes van hart te skiet.  3 Wanneer selfs die fondamente afgebreek word, Wat moet die regverdige dan doen?”  4 Jehovah is in sy heilige tempel. Jehovah—in die hemel is sy troon. Sy oë sien, sy stralende oë ondersoek die mensekinders.  5 Jehovah ondersoek die regverdige sowel as die goddelose, En Sy siel haat beslis elkeen wat geweld liefhet.  6 Hy sal valstrikke, vuur en swael op die goddeloses laat reën, En ’n verskroeiende wind, as die deel van hulle beker.  7 Want Jehovah is regverdig; hy het regverdige dade lief. Die regskapenes sal sy aangesig sien. 
Vir die musiekleier, op die laer oktaaf. ’n Melodie van Dawid. 12 Red my tog, o Jehovah, want daar is geen lojale meer nie; Want die getroues het onder die mensekinders verdwyn.  2 Hulle bly onwaarheid tot mekaar spreek; Met vleiende lippe bly hulle dubbelhartig spreek.  3 Jehovah sal alle vleiende lippe uitroei, Die tong wat groot dinge spreek,  4 Dié wat gesê het: “Met ons tong sal ons die oorhand kry. Ons lippe is met ons. Wie sal heer oor ons wees?”  5 “Weens die plundering van die geteisterdes, weens die gesug van die armes, Sal ek nou opstaan”, sê Jehovah. “Ek sal hom in veiligheid stel van almal wat hom verag.”  6 Die woorde van Jehovah is suiwer woorde, Soos silwer wat in ’n smeltoond van die aarde gelouter is, sewe keer gesuiwer.  7 U, o Jehovah, sal hulle bewaak; U sal elkeen tot onbepaalde tyd bewaar van hierdie geslag.  8 Die goddeloses loop oral rond, Omdat gemeenheid onder die mensekinders verhef word. 
Vir die musiekleier. ’n Melodie van Dawid. 13 Hoe lank, o Jehovah, sal u my vergeet? Vir ewig? Hoe lank sal u u aangesig vir my verberg?  2 Hoe lank sal ek weerstand in my siel bewaar, Droefheid in my hart bedags? Hoe lank sal my vyand bo my verhewe wees?  3 Aanskou my tog; antwoord my, o Jehovah my God. Laat my oë tog straal, sodat ek nie ontslaap nie, 4 Sodat my vyand nie sê: “Ek het hom oorwin!” nie, Sodat my teenstanders nie bly is omdat ek wankel nie.  5 Wat my betref, op u liefderyke goedhartigheid het ek vertrou; Laat my hart bly wees in u redding.  6 Ek wil sing tot Jehovah, want hy het aan my goed gedoen. 
Vir die musiekleier. Van Dawid. 14 Die verstandelose het in sy hart gesê: “Daar is geen Jehovah nie.” Hulle het verderflik gehandel, hulle het verfoeilik gehandel in hulle handelswyse. Daar is niemand wat goed doen nie.  2 Wat Jehovah betref, hy het uit die hemel afgekyk op die mensekinders, Om te sien of daar iemand bestaan wat insig het, iemand wat Jehovah soek.  3 Hulle het almal afgewyk, hulle is almal tesame verdorwe; Daar is niemand wat goed doen nie, Nie eers een nie.  4 Het nie een van dié wat skadelike dinge beoefen, kennis nie, Dié wat my volk opeet soos hulle brood geëet het? Hulle het nie eens Jehovah aangeroep nie.  5 Daar is hulle met groot angs vervul, Want Jehovah is onder die geslag van die regverdige.  6 Julle sou die plan van die geteisterde tot skande wou maak, Omdat Jehovah sy toevlug is.  7 Ag, as die redding van Israel maar uit Sion sou kom! Wanneer Jehovah die gevangenes van sy volk laat terugkeer, Laat Jakob dan bly wees, laat Israel hom verbly. 
’n Melodie van Dawid. 15 O Jehovah, wie sal ’n gas in u tent wees? Wie sal op u heilige berg woon?  2 Hy wat onberispelik wandel en regverdigheid beoefen En in sy hart die waarheid spreek.  3 Hy het nie met sy tong gelaster nie. Sy metgesel het hy geen kwaad aangedoen nie, En geen smaad het hy teen sy intieme kennis uitgespreek nie.  4 In sy oë word die veragtelike beslis verwerp, Maar aan dié wat Jehovah vrees, bewys hy eer. Hy het gesweer tot sy skade, en tog verander hy nie.  5 Sy geld het hy nie teen rente gegee nie, En ’n omkoopgeskenk teen die onskuldige het hy nie aanvaar nie. Hy wat hierdie dinge doen, sal nooit wankel nie. 
’n Miktam van Dawid. 16 Bewaar my, o God, want tot u het ek my toevlug geneem.  2 Ek het vir Jehovah gesê: “U is Jehovah; my goedheid is nie ter wille van u nie,  3 Maar vir die heiliges wat op die aarde is. In hulle, ja, die majestueuses, is al my behae.”  4 Die pyne word baie vir dié wat, wanneer daar iemand anders is, haastig agter hom aan gaan. Ek sal hulle drankoffers van bloed nie uitgiet nie, En ek sal hulle name op my lippe nie neem nie.  5 Jehovah is die deel van wat aan my toegemeet is en van my beker. U hou my lot vas.  6 Die meetsnoere het vir my op lieflike plekke geval. Waarlik, my besitting is vir my welgevallig.  7 Ek sal Jehovah loof, wat my raad gegee het. Waarlik, in die nagte het my niere my tereggewys.  8 Ek het Jehovah voortdurend voor my gestel. Omdat hy aan my regterhand is, sal ek nie wankel nie.  9 Daarom is my hart bly, en my heerlikheid is geneig om vreugdevol te wees. Ook sal my vlees in veiligheid woon. 10 Want u sal my siel nie in Sjeool laat nie. U sal nie toelaat dat hy wat teenoor u lojaal is, die kuil sien nie. 11 U sal aan my die pad van die lewe bekend maak. Blydskap tot versadiging toe is voor u aangesig; Daar is lieflikheid aan u regterhand, vir ewig. 
’n Gebed van Dawid. 17 Hoor tog wat regverdig is, o Jehovah; skenk tog aandag aan my smekende geroep; Luister tog na my gebed met lippe sonder bedrog.  2 Laat my reg van u uitgaan; Laat u oë regskapenheid aanskou.  3 U het my hart ondersoek, u het in die nag inspeksie gehou, U het my gelouter; u sal ontdek dat ek nie agteraf planne beraam het nie. My mond sal nie oortree nie.  4 Wat die bedrywighede van mense betref, Deur die woord van u lippe het ek teen die paaie van die rower gewaak.  5 Laat my treë vashou aan u spore, Waarin my voetstappe beslis nie sal wankel nie.  6 Ek roep u aan, want u sal my antwoord, o God. Neig u oor tot my. Hoor my woord.  7 Maak u dade van liefderyke goedhartighede wonderbaar, o Redder van dié wat toevlug soek Teen dié wat teen u regterhand in opstand kom.  8 Bewaar my soos die appel van die oog; Mag u my in die skaduwee van u vleuels verberg,  9 Weens die goddeloses wat my geplunder het. Die vyande teen my siel bly my omsingel. 10 Hulle het hulle met hulle eie vet omsluit; Met hulle mond het hulle in hoogmoed gepraat; 11 Wat ons voetstappe betref, nou het hulle ons omsingel; Hulle rig hulle oë daarop om na die aarde te neig. 12 Hy is soos ’n leeu wat vurig verlang om te verskeur En soos ’n jong leeu wat in verborge plekke sit. 13 Staan tog op, o Jehovah; gaan hom tog voor sy aangesig teë; Laat hy hom neerbuig; verskaf tog met u swaard aan my siel ontkoming van die goddelose, 14 Van mense, deur u hand, o Jehovah, Van mense van hierdie stelsel van dinge, wie se deel in hierdie lewe is En wie se buik u met u verborge skat vul, Wat versadig word met seuns En wat vir hulle kinders opspaar wat hulle laat oorbly. 15 Wat my betref, in regverdigheid sal ek u aangesig aanskou; Ek sal tevrede wees wanneer ek wakker word en u gedaante sien. 
Vir die musiekleier. Van Jehovah se kneg, van Dawid, wat die woorde van hierdie lied tot Jehovah gespreek het op die dag toe Jehovah hom uit die palm van al sy vyande en uit die hand van Saul verlos het. En hy het gesê: 18 Ek sal geneentheid vir u hê, o Jehovah, my sterkte.  2 Jehovah is my groot rots en my vesting en die Een wat aan my ontkoming verskaf. My God is my rots. Tot hom sal ek my toevlug neem, My skild en my horing van redding, my veilige hoogte.  3 Die Een wat geloof moet word, Jehovah, sal ek aanroep, En van my vyande sal ek gered word.  4 Die toue van die dood het my omring; Stortvloede van deugniete het my ook bly verskrik.  5 Ja, die toue van Sjeool het my omsluit; Die strikke van die dood het teen my gekom.  6 In my benoudheid het ek Jehovah bly aanroep, En tot my God het ek om hulp bly roep. Uit sy tempel het hy my stem gehoor, En my hulpgeroep voor hom het toe in sy ore gekom.  7 En die aarde het begin skud en bewe, Ja, die fondamente van die berge het in beroering geraak, En hulle het heen en weer bly skud omdat hy vertoornd was.  8 Rook het by sy neusgate opgegaan, en vuur uit sy mond het bly verteer; Kole het uit hom opgevlam.  9 En hy het die hemel afgebuig en neergedaal. En dik donkerheid was onder sy voete. 10 En hy het op ’n gerub aangery gekom en het aangevlieg gekom, En hy het op die vlerke van ’n gees aangesnel gekom. 11 Hy het toe duisternis sy skuilplek gemaak, Rondom hom as sy hut, Donker waters, dik wolke. 12 Uit die glans voor hom het sy wolke verbygetrek, Hael en brandende vuurkole. 13 En in die hemel het Jehovah begin donder, En die Allerhoogste het sy stem laat hoor, Hael en brandende vuurkole. 14 En hy het sy pyle bly uitstuur, om hulle te verstrooi; En weerligstrale het hy afgeskiet, om hulle in verwarring te bring. 15 En die stroombeddings van die waters het sigbaar geword, En die fondamente van die vrugbare land is blootgelê Weens u bestrawwing, o Jehovah, weens die geblaas van die asem van u neusgate. 16 Hy het uit die hoogte gestuur, hy het my geneem, Hy het my uit groot waters getrek. 17 Hy het my van my sterk vyand verlos, En van my haters; omdat hulle sterker was as ek. 18 Hulle het hulle teenoor my bly stel op die dag van my ongeluk, Maar Jehovah het my steun geword. 19 En hy het my uitgebring in ’n ruim plek; Hy het my gered, omdat hy behae in my gehad het. 20 Jehovah beloon my volgens my regverdigheid; Volgens die reinheid van my hande vergeld hy my. 21 Want ek het die weë van Jehovah gehou, En ek het nie goddeloos van my God afgewyk nie. 22 Want al sy regterlike beslissings is voor my, En sy insettinge sal ek nie van my verwyder nie. 23 En ek sal onberispelik teenoor hom wees, En ek sal my onthou van oortreding. 24 En laat Jehovah my vergeld volgens my regverdigheid, Volgens die reinheid van my hande voor sy oë. 25 Met iemand wat lojaal is, sal u lojaal handel; Met die onberispelike man sal u onberispelik handel; 26 Teenoor die een wat rein bly, sal u u rein betoon; En teenoor die verdorwene sal u u verdraaid betoon; 27 Want u sal die geteisterde volk red; Maar u sal die hoogmoedige oë verneder. 28 Want u sal my lamp aansteek, o Jehovah; My God sal my duisternis verlig. 29 Want deur u kan ek ’n rowerbende stormloop; En deur my God kan ek ’n muur klim. 30 Wat die ware God betref, volmaak is sy weg; Die woord van Jehovah is gelouter. ’n Skild is hy vir almal wat hulle toevlug tot hom neem. 31 Want wie is ’n God buiten Jehovah? En wie is ’n rots behalwe ons God? 32 Die ware God is die Een wat my styf omgord met lewenskragtigheid, En hy sal gee dat my weg volmaak is, 33 Deur my voete soos dié van die takbokooie te maak, En op plekke wat vir my hoog is, hou hy my staande. 34 Hy leer my hande om oorlog te voer, En my arms het ’n koperboog gespan. 35 En u sal my u skild van redding gee, En u regterhand sal my onderskraag, En u nederigheid sal my groot maak. 36 U sal genoeg ruimte maak vir my voetstappe onder my, En my enkels sal beslis nie wankel nie. 37 Ek sal my vyande agtervolg en hulle inhaal; En ek sal nie terugkeer voordat hulle uitgeroei is nie. 38 Ek sal hulle verpletter sodat hulle nie sal kan opstaan nie; Hulle sal onder my voete val. 39 En u sal my met lewenskragtigheid omgord vir oorlogvoering; U sal dié wat teen my opstaan, onder my laat inmekaarsak. 40 En wat my vyande betref, u sal my beslis die agterkant van hulle nek gee; En wat dié betref wat my intens haat, ek sal hulle tot swye bring. 41 Hulle roep om hulp, maar daar is geen redder nie, Tot Jehovah, maar hy antwoord hulle nie. 42 En ek sal hulle fynstamp soos stof voor die wind; Soos die modder van die strate sal ek hulle uitgooi. 43 U sal aan my ontkoming verskaf van die foutvindery van die volk. U sal my as hoof van die nasies aanstel. ’n Volk wat ek nie geken het nie—hulle sal my dien. 44 Op blote hoorsê sal hulle my gehoorsaam; Uitlanders sal kruipend na my toe kom. 45 Uitlanders sal wegkwyn, En hulle sal bewend uit hulle verskansings kom. 46 Jehovah lewe, en mag my Rots geloof word, En laat die God van my redding verhef word. 47 Die ware God is die Een wat my die wraak gee; En hy onderwerp die volke onder my. 48 Hy verskaf aan my ontkoming van my toornige vyande; Bo dié wat teen my opstaan, sal u my verhef, Van die man van geweld sal u my verlos. 49 Daarom sal ek u prys onder die nasies, o Jehovah, En u naam sal ek met melodieë besing. 50 Hy verrig groot reddingsdade vir sy koning En bewys liefderyke goedhartigheid aan sy gesalfde, Aan Dawid en aan sy saad tot onbepaalde tyd.



^ (Ps. 18:1-19) Ek sal geneentheid vir u hê, o Jehovah, my sterkte.  2 Jehovah is my groot rots en my vesting en die Een wat aan my ontkoming verskaf. My God is my rots. Tot hom sal ek my toevlug neem, My skild en my horing van redding, my veilige hoogte.  3 Die Een wat geloof moet word, Jehovah, sal ek aanroep, En van my vyande sal ek gered word.  4 Die toue van die dood het my omring; Stortvloede van deugniete het my ook bly verskrik.  5 Ja, die toue van Sjeool het my omsluit; Die strikke van die dood het teen my gekom.  6 In my benoudheid het ek Jehovah bly aanroep, En tot my God het ek om hulp bly roep. Uit sy tempel het hy my stem gehoor, En my hulpgeroep voor hom het toe in sy ore gekom.  7 En die aarde het begin skud en bewe, Ja, die fondamente van die berge het in beroering geraak, En hulle het heen en weer bly skud omdat hy vertoornd was.  8 Rook het by sy neusgate opgegaan, en vuur uit sy mond het bly verteer; Kole het uit hom opgevlam.  9 En hy het die hemel afgebuig en neergedaal. En dik donkerheid was onder sy voete. 10 En hy het op ’n gerub aangery gekom en het aangevlieg gekom, En hy het op die vlerke van ’n gees aangesnel gekom. 11 Hy het toe duisternis sy skuilplek gemaak, Rondom hom as sy hut, Donker waters, dik wolke. 12 Uit die glans voor hom het sy wolke verbygetrek, Hael en brandende vuurkole. 13 En in die hemel het Jehovah begin donder, En die Allerhoogste het sy stem laat hoor, Hael en brandende vuurkole. 14 En hy het sy pyle bly uitstuur, om hulle te verstrooi; En weerligstrale het hy afgeskiet, om hulle in verwarring te bring. 15 En die stroombeddings van die waters het sigbaar geword, En die fondamente van die vrugbare land is blootgelê Weens u bestrawwing, o Jehovah, weens die geblaas van die asem van u neusgate. 16 Hy het uit die hoogte gestuur, hy het my geneem, Hy het my uit groot waters getrek. 17 Hy het my van my sterk vyand verlos, En van my haters; omdat hulle sterker was as ek. 18 Hulle het hulle teenoor my bly stel op die dag van my ongeluk, Maar Jehovah het my steun geword. 19 En hy het my uitgebring in ’n ruim plek; Hy het my gered, omdat hy behae in my gehad het.






^ ***sn lied 106 Verkry Jehovah se vriendskap***
Lied 106
Verkry Jehovah se vriendskap
(Psalm 15)
1. Wie is u vriend, o God?
Wie mag in u tent woon?
Wie ken u goed? Wie kan u vertrou?
Wie nader tot u troon?
Almal wat in u glo,
dié wat u Woord aanvaar,
Al die lojales, lief vir die reg,
wat hul aan u kant skaar.
2. Wie is u vriend, o God?
Wie wandel met u saam?
Wie bring u vreugde, maak u hart bly?
Wie ken u by die naam?
Almal wat u naam eer,
dié wat u loof en prys,
Al die getroues, eerlik van hart,
wat doen wat u vereis.
3. Ons werp ons sorg op u,
ons buig ons voor u neer.
U trek ons nader, bind ons ook saam;
ons voel u liefde teer.
Vriendskap met ons groot God,
kweek ons dus yw’rig aan.
Geen groter Vriend kan ons tog ooit hê,
geen groter Vriend bestaan.
(Sien ook Ps. 139:1; 1 Pet. 5:6, 7.)



^ ***w03 8/1 bl. 13-14 Jehovah, die God van waarheid***
18 Enigiemand wat ’n vriend van Jehovah wil wees, moet die waarheid “in sy hart” spreek, nie net met sy lippe nie. Ware vriende van God moet eerlik in hulle hart wees en “geloof sonder huigelary” openbaar, want eerlike dade kom uit die hart (1 Timoteus 1:5; Matteus 12:34, 35). ’n Vriend van God tree nie slinks of bedrieglik op nie, want “’n man van . . . bedrog word deur Jehovah verfoei” (Psalm 5:6). Jehovah se Getuies in alle wêrelddele span hulle in om God na te volg deur waarheid lief te hê. Die volgende artikel sal hierdie onderwerp bespreek.



^ ***w89 9/15 bl. 26-27 Wie kan God se vriend wees?***
As ons God se vriendskap wil hê, kan ons nie lieg of dubbelhartige vleitaal gebruik nie (Psalm 12:3). Ons moet ‘die waarheid in ons hart spreek’, dit nie net op ons lippe hê nie. Ja, ons moet innerlik eerlik wees en bewys lewer van ’n “ongeveinsde geloof” (1 Timotheüs 1:5). Sommige mense vertel leuens of halwe waarhede om die skyn te red. Ander kyk af in skooltoetse of vervals belastingopgawes. Sulke dade verraai ’n gebrek aan liefde vir waarheid. Maar waarheidsliefde en eerlike dade kom uit die harte van God se vriende (Mattheüs 15:18-20). Hulle is nie slinks of bedrieglik nie.—Spreuke 3:32; 6:16-19.



^ ***w89 10/15 bl. 12 Waak teen skadelike skinderpraatjies!***
10 Psalm 15:1 (NW) vra die volgende met betrekking tot diegene wat God eerbiedig: “O Jehovah, wie sal ’n gas wees in u tent? Wie sal op u heilige berg bly?” Die psalmis Dawid het ten opsigte van so ’n persoon geantwoord: “Hy het met sy tong nie gelaster nie. Sy metgesel het hy niks kwaads aangedoen nie, en geen smaad het hy opgeneem teen sy intieme kennis nie” (Psalm 15:3, NW). Hier is die woord “gelaster” afkomstig van ’n Hebreeuse werkwoord wat beteken “om te stap” en dus “om rond te gaan”. Die Israeliete is beveel: “Moenie onder jou volk rondgaan en laster versprei nie” (Levitikus 19:16, New International Version). Enigeen wat “rondgaan en laster versprei”, is nie God se gas en vriend nie.
11 Vriende van God doen hulle metgeselle geen kwaad aan nie en sal geen smadelike stories oor regskape kennisse opneem, of as waar aanvaar, nie. Pleks van vals stories oor medegelowiges te versprei en by te dra tot die las wat hulle reeds dra weens die bose beskuldigings van goddelose mense, moet ons goeie dinge van hulle sê. Ons moet sorg dat ons nooit die laste van ons getroue broers en susters vermeerder deur smadelike dinge van hulle te sê nie.



^ ***w89 9/15 bl. 27 Wie kan God se vriend wees?***
As ons hierdie vereiste vir God se gaste wil nakom, moet ons nooit kwaad praat van ander nie (Psalm 15:3, NW). Die Hebreeuse werkwoord wat met “gelaster” vertaal word, kom van die woord vir “voet” en beteken “om te stap” en dus “om rond te gaan”. Die Israeliete is beveel: “Jy mag nie as ’n kwaadspreker onder jou volksgenote rondloop nie. Jy mag nie teen die lewe van jou naaste optree nie. Ek is die HERE” (Levitikus 19:16; 1 Timotheüs 5:13). As ons iemand belaster, hom van sy goeie naam beroof, kan ons nie God se vriende wees nie.
Dawid het verklaar: “Wie in die geheim sy metgesel laster, hom lê ek die swye op” (Psalm 101:5, NW). Ons kan lasteraars ook die swye oplê as ons weier om na hulle te luister. En ’n goeie reël is om niks agter ’n persoon se rug te sê wat ons nie bereid sal wees om voor hom te sê nie. Dit is goed as ons ons tong so kan beheers. Maar hoe belangrik is dit tog om ook ons dade te beheers!



^ ***w06 5/15 bl. 19 par. 2 Glanspunte uit die Eerste Boek van Psalms***
15:4. Tensy ons tot die besef kom dat ons ’n onskriftuurlike belofte gemaak het, moet ons alles in ons vermoë doen om ons woord te hou, al is dit hoe moeilik.



^ ***w89 9/15 bl. 29-30 Wie kan God se vriend wees?***
Josua het nie ’n verbond met die Gibeoniete verbreek nie, selfs al het hy later verneem dat hulle hom bedrieg het sodat hy dit sou sluit (Josua 9:16-19). Ons moet dus mans, vroue en jongmense wees wat ons woord hou. Laat ons nooit beloftes aan ander maak en hulle dan in die steek laat wanneer aantrekliker geleenthede hulle voordoen nie. Jesus het gesê: “Laat julle ‘ja’ eenvoudig ‘ja’ wees en julle ‘nee’, ‘nee’” (Mattheüs 5:37, NAV). Diegene wat aan Jehovah toegewy is, moet veral vasbeslote wees om hulle belofte gestand te doen om hom vir ewig te dien as sy Getuies. Ons moet nie alleen ons beloftes hou nie, maar ook bedagsaam wees in finansiële aangeleenthede, soos Dawid in die 15de Psalm, vers 5, toon.
“Sy geld het hy nie op rente gegee nie”
Geld wat vir sakedoeleindes uitgeleen word, kan tereg met rente terugbetaal word. Maar hier het Dawid “geld” bedoel wat aan die behoeftiges “gegee” word. Die Mosaïese Wet het gespesifiseer: “As jy aan my volk, aan die arme by jou, geld leen, mag jy vir hom nie soos ’n skuldeiser wees nie: julle mag hom geen rente oplê nie” (Exodus 22:25; Levitikus 25:35, 36). Toe Nehemia gevind het dat die armes as slagoffers van woekering gely het, het hy sulke uitbuiting stopgesit.—Nehemia 5:1-13.
Vir “rente” gebruik Dawid ’n Hebreeuse woord wat afkomstig is van ’n ander een wat beteken “om te byt”. Dit dui daarop dat gulsige woekeraars die armes en die bietjie wat hulle gehad het, verswelg het. Dit is beslis baie beter om die behoeftiges te help sonder om iets terug te verwag. Jesus het so ’n punt gestel deur te sê: “Wanneer jy ’n môre- of middagete gee, . . . nooi armes, verminktes, kreupeles, blindes, en jy sal gelukkig wees, omdat hulle niks het om jou te vergeld nie; want dit sal jou vergeld word in die opstanding van die regverdiges” (Lukas 14:12-14). ’n Persoon wat God se vriend en gas wil wees, sal nooit sy naaste se armoede uitbuit nie en sal aan die psalmis se volgende woorde gehoor gee:
“En omkoopgeld teen die onskuldige het hy nie aangeneem nie”
Omkopery het ’n verderflike invloed. Die Israeliete is beveel: “Jy mag . . . geen omkoopgeskenk aanneem nie, want die geskenk verblind die oë van die wyse en verdraai die sake van die wat reg het” (Deuteronomium 16:19). Dit is veral sleg om ’n omkoopgeskenk te aanvaar om ’n “onskuldige” te verongelyk, miskien deur getuienis in die hof te verdraai. Hoe veragtelik was Judas Iskariot toe hy omkoopgeld aanvaar het om die onskuldige Jesus te verraai!—Mattheüs 26:14-16.
Ons beskou onsself dalk as onberispelik in hierdie verband. Maar was ons al ooit in die versoeking om ons uit ’n lastige situasie los te koop? Die profeet Samuel het nooit “omkoopgeld” aangeneem nie (1 Samuel 12:3, 4). Ons almal moet só optree as ons God se vriende en gaste wil wees.
“Wie hierdie dinge doen, sal nimmer wankel nie”
Na sy tienvoudige beskrywing van ’n regskape persoon sluit die 15de Psalm met die voorgaande woorde af. Dit kan ons heel moontlik ons godsdiens laat ontleed. As dit die ware geloof is, moet dit ons leer om (1) onberispelik te wandel en regverdigheid te beoefen, (2) die waarheid te spreek, selfs in ons hart, (3) nie ander te laster nie en (4) niks slegs te doen nie. Godsdiens wat vir God aanvaarbaar is, sal (5) ons verhinder om smaad teen regskape kennisse op te neem en sal (6) ons omgang met veragtelike mense laat vermy. Die ware geloof sal ons beweeg om (7) diegene wat Jehovah vrees te eer, (8) te doen wat ons belowe het as dit reg is, (9) aan die behoeftiges te gee sonder om rente te vra en (10) nooit omkoopgeld teen ’n onskuldige mens aan te neem nie.
Dawid sê nie dat enigeen wat hierdie dinge lees, hoor, spreek of selfs glo ‘nimmer sal wankel nie’. Dit sal slegs geld vir die individu wat “hierdie dinge doen”. Geloof sonder werke om dit te steun, is dood en lei nie tot goddelike goedkeuring nie (Jakobus 2:26). Daders van die goeie dinge wat in die 15de Psalm gemeld word, sal nie wankel nie, want Jehovah sal hulle beskerm en ondersteun.—Psalm 55:23.
Daar is natuurlik meer by ware aanbidding betrokke as die tien punte wat in die 15de Psalm gemeld word. Jesus se volgelinge het later ander dinge geleer oor hoe God “met gees en waarheid” aanbid moet word (Johannes 4:23, 24). Jy kan ook, want daar bestaan vandag mense wat hierdie dinge doen. Gereelde omgang met hierdie Getuies van Jehovah en ’n studie van die Bybel sal jou die hoop gee om in ’n aardse paradys te lewe waar jy vir ewig God se gas en vriend kan wees.



^ ***w06 5/15 bl. 18 par. 3 Glanspunte uit die Eerste Boek van Psalms***
11:3—Watter fondamente word afgebreek? Dit is die fondamente waarop die mensegemeenskap rus—wet, orde en geregtigheid. Wanneer dit ontwrig word, heers daar maatskaplike wanorde en is daar geen geregtigheid nie. Onder sulke omstandighede moet “die regverdige” ten volle op God vertrou.—Psalm 11:4-7.



^ ***w05 5/15 bl. 32 Op watter fondament bou jy?***
Die profeet Jesaja verwys byvoorbeeld na Jehovah God as die een wat “die fondament van die aarde lê” (Jesaja 51:13). Hierdie fondament is die onveranderlike wette van God wat die beweging van die aarde beheer en dit in sy plek hou (Psalm 104:5). God se Woord, die Bybel, praat ook van “die fondamente” waarop die mensegemeenskap rus. Dit is geregtigheid, wet en orde. Wanneer dit deur ongeregtigheid, korrupsie en geweld “afgebreek”, of ondermyn, word, stort die maatskaplike orde inmekaar.—Psalm 11:2-6; Spreuke 29:4.



^ ***w11 8/15 bl. 16 Hulle het die Messias gevind!***
Verwelkom die Messiaanse Koning!
19 Die Messias sou opgewek word. Dawid het geskryf: “U [Jehovah] sal my siel nie in Sjeool laat nie” (Ps. 16:10). Stel jou voor hoe verbaas die vroue was wat na die graf toe gekom het waar Jesus se liggaam neergelê is. Daar het hulle ’n gematerialiseerde engel teëgekom, wat vir hulle gesê het: “Hou op om so verstom te wees. Julle soek Jesus die Nasarener, wat aan die paal gehang is. Hy is opgewek, hy is nie hier nie. Kyk! Die plek waar hulle hom neergelê het” (Mark. 16:6). Die apostel Petrus het vir die skare wat op Pinksterdag 33 HJ in Jerusalem was, gesê: “[Dawid het] die opstanding van die Christus vooraf gesien en daaroor gepraat, dat hy nie in Hades verlaat is en sy vlees ook nie verderwing gesien het nie” (Hand. 2:29-31). God het nie toegelaat dat die fisiese liggaam van sy geliefde Seun ontbind nie. Wat meer is, Jesus is wonderdadig tot lewe as ’n gees opgewek!—1 Pet. 3:18.



^ ***w05 5/1 bl. 14-15 Wie sal opgewek word?***
9 Eeue later het Dawid die koning van die 12 stamme van Israel geword. By sy dood het hy “met sy voorvaders ontslaap” (1 Konings 2:10). Was hy ook in Sjeool? Interessant genoeg, op Pinksterdag 33 G.J. het die apostel Petrus na Dawid se dood verwys en Psalm 16:10 aangehaal: “U sal my siel nie in Sjeool laat nie.” Nadat hy genoem het dat Dawid nog in sy graf is, het Petrus hierdie woorde op Jesus toegepas en gewys dat Dawid “die opstanding van die Christus vooraf gesien en daaroor gepraat [het], dat hy nie in Hades verlaat is en sy vlees ook nie verderwing gesien het nie. Hierdie Jesus het God opgewek, ’n feit waarvan ons almal getuies is” (Handelinge 2:29-32). Petrus het hier die woord “Hades” gebruik, die Griekse ekwivalent van die Hebreeuse woord “Sjeool”. Of daar dus gesê word dat persone in Hades is of in Sjeool, hulle is almal in dieselfde situasie. Hulle slaap terwyl hulle op ’n opstanding wag.



^ ***wp16 nr. 3 bl. 16 Wat sê die Bybel?***
Wat sê die Bybel?
Het God ’n naam?
PARTY MENSE SÊ dat hy nie ’n naam het nie, ander sê dat sy naam God of Here is, en nog ander sê dat hy tientalle name het. Wat dink jy?
WAT DIE BYBEL SÊ
“U, wie se naam Jehovah is, u alleen [is] die Allerhoogste oor die hele aarde.”—Psalm 83:18.
WAT KAN ONS NOG UIT DIE BYBEL LEER?
• Hoewel God baie titels het, het hy homself net een naam gegee.—Eksodus 3:15.
• God is nie ’n verborgenheid nie; hy wil hê dat ons hom moet leer ken.—Handelinge 17:27.
• As ons God se naam ken, kan dit die eerste stap tot ’n vriendskap met hom wees.—Jakobus 4:8.
Is dit verkeerd om God se naam uit te spreek?
WAT SOU JY SÊ?
• Ja
• Nee
• Dit hang af
WAT DIE BYBEL SÊ
“Jy mag die naam van Jehovah jou God nie op onwaardige wyse gebruik nie” (Eksodus 20:7). Dit is slegs verkeerd om God se naam te gebruik as dit op ’n oneerbiedige wyse gebruik word.—Jeremia 29:9.
WAT KAN ONS NOG UIT DIE BYBEL LEER?
• Jesus het God se naam geken en dit gebruik. —Johannes 17:25, 26.
• God nooi ons om sy naam te gebruik. —Psalm 105:1.
• God se vyande is daarop uit om mense sy naam te laat vergeet.—Jeremia 23:27.
Vir meer inligting sien hoofstuk 1 van hierdie boek, Wat leer die Bybel werklik?, uitgegee deur Jehovah se Getuies
Ook beskikbaar op jw.org/af

^ ***bh bl. 100-101 Geesskepsele—Hoe hulle ons lewe raak***
10 Die demone gebruik spiritisme om mense te mislei. Spiritisme is betrokkenheid by die demone, regstreeks of deur ’n mensemedium. Die Bybel veroordeel spiritisme en waarsku ons om weg te bly van enigiets wat daarmee verband hou (Galasiërs 5:19-21). Spiritisme doen vir die demone wat aas vir vissermanne doen. ’n Visserman gebruik verskillende soorte aas om verskillende soorte vis te vang. Net so gebruik bose geeste verskillende vorme van spiritisme om allerhande soorte mense onder hulle invloed te bring.
11 Een soort aas wat die demone gebruik, is waarsêery. Wat is waarsêery? Dit is ’n poging om inligting oor die toekoms of oor iets onbekends te kry. Party vorme van waarsêery is astrologie, die gebruik van tarotkaarte, kristalkykery, handlesery en om in drome na geheimsinnige voortekens te soek. Al dink baie mense dat waarsêery onskadelik is, toon die Bybel dat waarsêers en bose geeste saam werk. Handelinge 16:16-18 praat byvoorbeeld van “’n waarsêende demoon” wat ’n meisie in staat gestel het om “die voorspelkuns te beoefen”. Maar sy het hierdie vermoë verloor toe die demoon uit haar uitgedryf is.



^ ***sn lied 70 ‘Maak seker van die belangriker dinge’***
Lied 70
‘Maak seker van die belangriker dinge’
(Filippense 1:10)
1. Vandag het ons die wysheid so nodig
Om goed te kan onderskei
Die dinge wat van groter belang is,
Hoe ons ons lewe moet lei.
Wees lief vir goed; haat steeds die kwaad,
Luister na raad;
Maak God se hart daardeur bly en studeer;
Bid altyd deur.
Mag ons steeds doen wat belangrik is.
2. En wat is nou van groter belang as
Om goeie nuus te versprei,
Om Gods verlore skapies te vind en
Hul na sy volk toe te lei?
Hulle moet hoor; hulle moet leer,
Niks moet ons keer
Om naasteliefde te toon. Onderrig
—Dit is ons plig!
O, hoe belangrik dat ons bly preek.
3. Skenk aandag aan belangriker dinge,
Dan word ons sterk in geloof;
Ons kry die onbeskryflike vrede
Wat God sy knegte beloof.
Vriende lojaal sal ons dan vind,
Heg saamgebind
O, wat ’n seën is dit tog as ons weet,
Nooit nie vergeet,
Dat ons moet doen wat belangrik is!
(Sien ook Ps. 97:10; Matt. 22:37; Joh. 21:15-17; Hand. 10:42.)



^ ***ia bl. 130-134 Sy het opgekom vir God se volk***
15 Toe die tyd aangebreek het vir Ester om voor die koning te verskyn, is sy toegelaat om enigiets te kies wat sy gedink het sy nodig het, moontlik om haarself nog mooier te maak. Maar uit beskeidenheid het sy niks meer gevra as wat Hegai vir haar genoem het nie (Est. 2:15). Sy het waarskynlik besef dat skoonheid alleen nie die koning se hart sou wen nie; ’n beskeie en nederige gees sou ’n baie seldsamer eienskap in daardie hof wees. Was sy reg?
16 Die verslag antwoord: “Die koning het Ester meer liefgekry as al die ander vroue, sodat sy meer guns en liefderyke goedhartigheid voor hom gevind het as al die ander maagde. En hy het die koninklike hooftooisel op haar kop gesit en haar koningin gemaak in die plek van Vasti” (Est. 2:17). Dit moes vir hierdie nederige Joodse meisie moeilik gewees het om by die verandering in haar lewe aan te pas—sy was die nuwe koningin, die vrou van die magtigste koning op die aarde in daardie tyd! Het haar nuwe posisie na haar kop toe gegaan en haar trots gemaak? Glad nie!
17 Ester het gehoorsaam gebly aan haar pleegvader, Mordegai. Sy het haar verwantskap met die Joodse volk geheim gehou. En toe Mordegai ’n sameswering om Ahasveros dood te maak, ontdek het, het Ester sy waarskuwing gehoorsaam oorgedra aan die koning, en die samesweerders is gefnuik (Est. 2:20-23). Sy het steeds geloof in haar God getoon deur ’n nederige, gehoorsame gees te openbaar. Hoe nodig het ons tog Ester se voorbeeld in ons dag, wanneer daar selde waarde aan gehoorsaamheid geheg word en ongehoorsaamheid en opstandigheid aan die orde van die dag is! Maar mense met ware geloof beskou gehoorsaamheid as iets kosbaars, net soos Ester gedoen het.
Ester se geloof word op die proef gestel
18 ’n Man met die naam Haman het ’n prominente posisie in Ahasveros se hof verkry. Die koning het hom as eerste minister aangestel, wat beteken het dat Haman sy hoofraadgewer en tweede in bevel in die ryk was. Die koning het selfs beveel dat almal wat hierdie amptenaar sien, voor hom moet neerbuig (Est. 3:1-4). Hierdie wet het vir Mordegai ’n probleem geskep. Hy het geglo dat hy aan die koning gehoorsaam moet wees, maar nie ten koste van eerbied teenoor God nie. Hou in gedagte dat Haman ’n Agagiet was. Dit beteken blykbaar dat hy ’n nakomeling was van Agag, die Amalekitiese koning wat deur God se profeet Samuel tereggestel is (1 Sam. 15:33). Die Amalekiete was so goddeloos dat hulle vyande van Jehovah en Israel geword het. As ’n volk is die Amalekiete deur God veroordeel (Deut. 25:19). Hoe kon ’n getroue Jood voor ’n Amalekiet neerbuig? Mordegai kon nie. Hy het voet by stuk gehou. Vandag nog plaas manne en vroue van geloof hulle lewe op die spel deur getrou te bly aan hierdie beginsel: “Ons moet eerder aan God as heerser gehoorsaam wees as aan mense.”—Hand. 5:29.
19 Haman was woedend. Maar dit was nie vir hom genoeg om ’n manier te vind om Mordegai dood te maak nie. Hy wou Mordegai se hele volk uitwis! Haman het die koning oorreed deur ’n negatiewe beeld van die Jode te skilder. Sonder om hulle by name te noem, het hy te kenne gegee dat hulle onbeduidend is, ’n volk “verstrooid en afgesonderd . . . onder die volke”. Nog erger, hy het gesê dat hulle nie die koning se wette gehoorsaam nie; gevolglik was hulle gevaarlike rebelle. Hy het aangebied om ’n groot som geld aan die koning se skatkamer te skenk om die onkoste te dek om al die Jode in die ryk dood te maak. Ahasveros het die koning se seëlring aan Haman gegee om enige bevel wat hy in gedagte het, te bekragtig.—Est. 3:5-10.
20 Kort voor lank het boodskappers hulle te perd na elke uithoek van die uitgestrekte ryk gehaas om die nuus van die doodsvonnis wat oor die Joodse volk uitgespreek is, te versprei. Stel jou voor watter uitwerking so ’n proklamasie moes gehad het toe dit die vergeleë Jerusalem bereik het, waar ’n oorblyfsel Jode wat uit ballingskap in Babilon teruggekeer het, gesukkel het om ’n stad te herbou wat nog steeds geen beskermende muur gehad het nie. Dalk het Mordegai aan hulle sowel as aan sy eie vriende en familie in Susan gedink toe hy die verskriklike nuus gehoor het. Hewig ontsteld het hy sy klere geskeur, hom in saklinne geklee, as op sy kop gegooi en hard geskreeu in die middel van die stad. Haman het egter saam met die koning gesit en drink, min gepla oor die droefheid wat hy onder al die Jode en hulle vriende in Susan veroorsaak het.—Lees Ester 3:12–4:1.
21 Mordegai het geweet dat hy iets moes doen. Maar wat kon hy doen? Ester het gehoor hoe ontsteld hy is en het vir hom klere gestuur, maar Mordegai het geweier om vertroos te word. Miskien het hy reeds lank gewonder waarom sy God, Jehovah, toegelaat het dat sy geliefde Ester van hom weggeneem word en die koningin van ’n heidense heerser gemaak word. Nou het die rede vir hom begin duidelik word. Mordegai het ’n boodskap aan die koningin gestuur en Ester gesmeek om by die koning voorspraak te doen, om vir “haar volk” op te kom.—Est. 4:4-8.
22 Ester se hart het sekerlik in haar skoene gesak toe sy hierdie boodskap hoor. Hier was die grootste toets van haar geloof. Sy was bang, en sy het dit openlik erken in haar antwoord aan Mordegai. Sy het hom aan die koning se wet herinner. Om voor die koning te verskyn sonder om ontbied te word, het ’n doodsvonnis beteken. Slegs as die koning sy goue septer uitgesteek het, is die oortreder gespaar. En het Ester enige rede gehad om sulke genade te verwag, veral met die oog op wat met Vasti gebeur het toe sy die koning se bevel om voor hom te verskyn, geïgnoreer het? Ester het vir Mordegai gesê dat dit al 30 dae is sedert die koning haar genooi het om na hom toe te kom! Hierdie gebrek aan aandag het haar genoeg rede gegee om te wonder of sy die wispelturige monarg se guns verloor het.—Est. 4:9-11.
23 Mordegai het ferm geantwoord om Ester se geloof te versterk. Hy het haar verseker dat as sy niks doen nie, redding vir die Jode uit ’n ander oord sou kom. Maar hoe kon sy verwag om gespaar te word wanneer die vervolging toeneem? Hier het Mordegai sy vaste geloof in Jehovah getoon, wat nooit sou toelaat dat Sy volk uitgewis word en Sy beloftes onvervuld bly nie (Jos. 23:14). Toe het Mordegai vir Ester gevra: “Wie weet of jy nie met die oog op ’n tyd soos hierdie tot koninklike waardigheid gekom het nie?” (Est. 4:12-14). Is Mordegai nie ’n navolgenswaardige voorbeeld nie? Hy het ten volle op sy God, Jehovah, vertrou. Doen ons dit?—Spr. 3:5, 6.
Geloof sterker as vrees vir die dood
24 Vir Ester het die tyd aangebreek om ’n besluit te neem. Sy het vir Mordegai gevra om te reël dat haar landgenote drie dae lank saam met haar vas, en sy het haar boodskap afgesluit met woorde wat vandag nog weerklink weens die sterk geloof en moed waarvan dit getuig: “As ek moet omkom, dan moet ek omkom” (Est. 4:15-17). Sy het ongetwyfeld in daardie drie dae vuriger gebid as ooit tevore in haar lewe. Maar uiteindelik het die oomblik aangebreek. Sy het haar mooiste koninklike klere aangetrek—sy het alles in haar vermoë gedoen om die koning se guns te wen. Toe het sy gegaan.
25 Soos aan die begin van hierdie hoofstuk beskryf is, het Ester na die koning se hof gegaan. Ons kan ons net voorstel hoe angstige gedagtes en vurige gebede haar verstand en hart moes gevul het. Sy het in die voorhof ingekom, waar sy Ahasveros op sy troon kon sien. Miskien het sy die uitdrukking op sy gesig probeer lees—die gesig wat geraam is deur die goed versorgde, simmetriese krulle van sy hare en van sy vierkantige baard. As sy moes wag, het dit seker soos ’n ewigheid gevoel. Maar die oomblik het verstryk—haar man het haar gesien. Hy was ongetwyfeld verbaas, maar sy gesigsuitdrukking het versag. Hy het sy goue septer uitgesteek!—Est. 5:1, 2.
26 Ester het ’n horende oor verkry. Sy het haar standpunt ingeneem vir haar God en vir haar volk, waardeur sy ’n pragtige voorbeeld van geloof gestel het vir al God se knegte deur die eeue heen. Ware Christene van vandag waardeer sulke voorbeelde. Jesus het gesê dat sy ware volgelinge deur selfopofferende liefde gekenmerk sou word. (Lees Johannes 13:34, 35.) Om hierdie liefde te toon, verg dikwels moed soos dié van Ester. Maar selfs nadat Ester daardie dag haar standpunt vir God se volk ingeneem het, het sy nog baie gehad om te doen. Hoe sou sy die koning oortuig dat sy gunstelingraadgewer, Haman, ’n bose konkelaar is? Hoe kon sy help om haar volk te red? Ons sal hierdie vrae in die volgende hoofstuk bespreek.



^ ***ia hfst. 15 Sy het opgekom vir God se volk***
OM OOR NA TE DINK . . .
• Hoe het Ester getoon dat sy nederig en gehoorsaam is?
• Hoe het Mordegai Ester gehelp om getrou op te tree?
• Watter dade openbaar Ester  se moed?
• In watter opsigte wil jy Ester se geloof navolg?



^ ***sn lied 43 Staan vas, word sterk, bly waaksaam***
Lied 43
Staan vas, word sterk, bly waaksaam
(1 Korintiërs 16:13)
1. Staan nou vas, word sterk, bly waaksaam,
moenie voor die vyand swig.
Wees manmoedig, onverskrokke,
want oorwinning is in sig.
Ons doen graag wat Christus van ons vra,
elke opdrag kom ons stipt’lik na.
(REFREIN)
Staan dan vas, word sterk en bly waaksaam!
Ja, volhard tot aan die end!
2. Staan nou vas en bly steeds nugter,
tot gehoorsaamheid geneë.
Volg ons Heer se wyse leiding
wat hy deur sy slaafklas gee.
Luister na die raad van herders wat
ons beskerm op ons lewenspad.
(REFREIN)
Staan dan vas, word sterk en bly waaksaam!
Ja, volhard tot aan die end!
3. Staan nou vas en bly verenig.
Maak die goeie nuus bekend.
Ondanks teenstand van die vyand
sal ons preek tot aan die end.
Sing tot lof van God; verkondig bly:
God se oordeelsdag is nou naby!
(REFREIN)
Staan dan vas, word sterk en bly waaksaam!
Ja, volhard tot aan die end!
(Sien ook Matt. 24:13; Heb. 13:7, 17; 1 Pet. 5:8.)









^ (Ps. 11:0-18:50) Vir die musiekleier. Van Dawid. 11 Tot Jehovah het ek my toevlug geneem. Hoe durf julle vir my siel sê: “Vlug soos ’n voël na julle berg!  2 Want kyk! die goddeloses span die boog, Hulle sit hulle pyl op die boogsnaar reg, Om in die donker op die opregtes van hart te skiet.  3 Wanneer selfs die fondamente afgebreek word, Wat moet die regverdige dan doen?”  4 Jehovah is in sy heilige tempel. Jehovah—in die hemel is sy troon. Sy oë sien, sy stralende oë ondersoek die mensekinders.  5 Jehovah ondersoek die regverdige sowel as die goddelose, En Sy siel haat beslis elkeen wat geweld liefhet.  6 Hy sal valstrikke, vuur en swael op die goddeloses laat reën, En ’n verskroeiende wind, as die deel van hulle beker.  7 Want Jehovah is regverdig; hy het regverdige dade lief. Die regskapenes sal sy aangesig sien. 
Vir die musiekleier, op die laer oktaaf. ’n Melodie van Dawid. 12 Red my tog, o Jehovah, want daar is geen lojale meer nie; Want die getroues het onder die mensekinders verdwyn.  2 Hulle bly onwaarheid tot mekaar spreek; Met vleiende lippe bly hulle dubbelhartig spreek.  3 Jehovah sal alle vleiende lippe uitroei, Die tong wat groot dinge spreek,  4 Dié wat gesê het: “Met ons tong sal ons die oorhand kry. Ons lippe is met ons. Wie sal heer oor ons wees?”  5 “Weens die plundering van die geteisterdes, weens die gesug van die armes, Sal ek nou opstaan”, sê Jehovah. “Ek sal hom in veiligheid stel van almal wat hom verag.”  6 Die woorde van Jehovah is suiwer woorde, Soos silwer wat in ’n smeltoond van die aarde gelouter is, sewe keer gesuiwer.  7 U, o Jehovah, sal hulle bewaak; U sal elkeen tot onbepaalde tyd bewaar van hierdie geslag.  8 Die goddeloses loop oral rond, Omdat gemeenheid onder die mensekinders verhef word. 
Vir die musiekleier. ’n Melodie van Dawid. 13 Hoe lank, o Jehovah, sal u my vergeet? Vir ewig? Hoe lank sal u u aangesig vir my verberg?  2 Hoe lank sal ek weerstand in my siel bewaar, Droefheid in my hart bedags? Hoe lank sal my vyand bo my verhewe wees?  3 Aanskou my tog; antwoord my, o Jehovah my God. Laat my oë tog straal, sodat ek nie ontslaap nie, 4 Sodat my vyand nie sê: “Ek het hom oorwin!” nie, Sodat my teenstanders nie bly is omdat ek wankel nie.  5 Wat my betref, op u liefderyke goedhartigheid het ek vertrou; Laat my hart bly wees in u redding.  6 Ek wil sing tot Jehovah, want hy het aan my goed gedoen. 
Vir die musiekleier. Van Dawid. 14 Die verstandelose het in sy hart gesê: “Daar is geen Jehovah nie.” Hulle het verderflik gehandel, hulle het verfoeilik gehandel in hulle handelswyse. Daar is niemand wat goed doen nie.  2 Wat Jehovah betref, hy het uit die hemel afgekyk op die mensekinders, Om te sien of daar iemand bestaan wat insig het, iemand wat Jehovah soek.  3 Hulle het almal afgewyk, hulle is almal tesame verdorwe; Daar is niemand wat goed doen nie, Nie eers een nie.  4 Het nie een van dié wat skadelike dinge beoefen, kennis nie, Dié wat my volk opeet soos hulle brood geëet het? Hulle het nie eens Jehovah aangeroep nie.  5 Daar is hulle met groot angs vervul, Want Jehovah is onder die geslag van die regverdige.  6 Julle sou die plan van die geteisterde tot skande wou maak, Omdat Jehovah sy toevlug is.  7 Ag, as die redding van Israel maar uit Sion sou kom! Wanneer Jehovah die gevangenes van sy volk laat terugkeer, Laat Jakob dan bly wees, laat Israel hom verbly. 
’n Melodie van Dawid. 15 O Jehovah, wie sal ’n gas in u tent wees? Wie sal op u heilige berg woon?  2 Hy wat onberispelik wandel en regverdigheid beoefen En in sy hart die waarheid spreek.  3 Hy het nie met sy tong gelaster nie. Sy metgesel het hy geen kwaad aangedoen nie, En geen smaad het hy teen sy intieme kennis uitgespreek nie.  4 In sy oë word die veragtelike beslis verwerp, Maar aan dié wat Jehovah vrees, bewys hy eer. Hy het gesweer tot sy skade, en tog verander hy nie.  5 Sy geld het hy nie teen rente gegee nie, En ’n omkoopgeskenk teen die onskuldige het hy nie aanvaar nie. Hy wat hierdie dinge doen, sal nooit wankel nie. 
’n Miktam van Dawid. 16 Bewaar my, o God, want tot u het ek my toevlug geneem.  2 Ek het vir Jehovah gesê: “U is Jehovah; my goedheid is nie ter wille van u nie,  3 Maar vir die heiliges wat op die aarde is. In hulle, ja, die majestueuses, is al my behae.”  4 Die pyne word baie vir dié wat, wanneer daar iemand anders is, haastig agter hom aan gaan. Ek sal hulle drankoffers van bloed nie uitgiet nie, En ek sal hulle name op my lippe nie neem nie.  5 Jehovah is die deel van wat aan my toegemeet is en van my beker. U hou my lot vas.  6 Die meetsnoere het vir my op lieflike plekke geval. Waarlik, my besitting is vir my welgevallig.  7 Ek sal Jehovah loof, wat my raad gegee het. Waarlik, in die nagte het my niere my tereggewys.  8 Ek het Jehovah voortdurend voor my gestel. Omdat hy aan my regterhand is, sal ek nie wankel nie.  9 Daarom is my hart bly, en my heerlikheid is geneig om vreugdevol te wees. Ook sal my vlees in veiligheid woon. 10 Want u sal my siel nie in Sjeool laat nie. U sal nie toelaat dat hy wat teenoor u lojaal is, die kuil sien nie. 11 U sal aan my die pad van die lewe bekend maak. Blydskap tot versadiging toe is voor u aangesig; Daar is lieflikheid aan u regterhand, vir ewig. 
’n Gebed van Dawid. 17 Hoor tog wat regverdig is, o Jehovah; skenk tog aandag aan my smekende geroep; Luister tog na my gebed met lippe sonder bedrog.  2 Laat my reg van u uitgaan; Laat u oë regskapenheid aanskou.  3 U het my hart ondersoek, u het in die nag inspeksie gehou, U het my gelouter; u sal ontdek dat ek nie agteraf planne beraam het nie. My mond sal nie oortree nie.  4 Wat die bedrywighede van mense betref, Deur die woord van u lippe het ek teen die paaie van die rower gewaak.  5 Laat my treë vashou aan u spore, Waarin my voetstappe beslis nie sal wankel nie.  6 Ek roep u aan, want u sal my antwoord, o God. Neig u oor tot my. Hoor my woord.  7 Maak u dade van liefderyke goedhartighede wonderbaar, o Redder van dié wat toevlug soek Teen dié wat teen u regterhand in opstand kom.  8 Bewaar my soos die appel van die oog; Mag u my in die skaduwee van u vleuels verberg,  9 Weens die goddeloses wat my geplunder het. Die vyande teen my siel bly my omsingel. 10 Hulle het hulle met hulle eie vet omsluit; Met hulle mond het hulle in hoogmoed gepraat; 11 Wat ons voetstappe betref, nou het hulle ons omsingel; Hulle rig hulle oë daarop om na die aarde te neig. 12 Hy is soos ’n leeu wat vurig verlang om te verskeur En soos ’n jong leeu wat in verborge plekke sit. 13 Staan tog op, o Jehovah; gaan hom tog voor sy aangesig teë; Laat hy hom neerbuig; verskaf tog met u swaard aan my siel ontkoming van die goddelose, 14 Van mense, deur u hand, o Jehovah, Van mense van hierdie stelsel van dinge, wie se deel in hierdie lewe is En wie se buik u met u verborge skat vul, Wat versadig word met seuns En wat vir hulle kinders opspaar wat hulle laat oorbly. 15 Wat my betref, in regverdigheid sal ek u aangesig aanskou; Ek sal tevrede wees wanneer ek wakker word en u gedaante sien. 
Vir die musiekleier. Van Jehovah se kneg, van Dawid, wat die woorde van hierdie lied tot Jehovah gespreek het op die dag toe Jehovah hom uit die palm van al sy vyande en uit die hand van Saul verlos het. En hy het gesê: 18 Ek sal geneentheid vir u hê, o Jehovah, my sterkte.  2 Jehovah is my groot rots en my vesting en die Een wat aan my ontkoming verskaf. My God is my rots. Tot hom sal ek my toevlug neem, My skild en my horing van redding, my veilige hoogte.  3 Die Een wat geloof moet word, Jehovah, sal ek aanroep, En van my vyande sal ek gered word.  4 Die toue van die dood het my omring; Stortvloede van deugniete het my ook bly verskrik.  5 Ja, die toue van Sjeool het my omsluit; Die strikke van die dood het teen my gekom.  6 In my benoudheid het ek Jehovah bly aanroep, En tot my God het ek om hulp bly roep. Uit sy tempel het hy my stem gehoor, En my hulpgeroep voor hom het toe in sy ore gekom.  7 En die aarde het begin skud en bewe, Ja, die fondamente van die berge het in beroering geraak, En hulle het heen en weer bly skud omdat hy vertoornd was.  8 Rook het by sy neusgate opgegaan, en vuur uit sy mond het bly verteer; Kole het uit hom opgevlam.  9 En hy het die hemel afgebuig en neergedaal. En dik donkerheid was onder sy voete. 10 En hy het op ’n gerub aangery gekom en het aangevlieg gekom, En hy het op die vlerke van ’n gees aangesnel gekom. 11 Hy het toe duisternis sy skuilplek gemaak, Rondom hom as sy hut, Donker waters, dik wolke. 12 Uit die glans voor hom het sy wolke verbygetrek, Hael en brandende vuurkole. 13 En in die hemel het Jehovah begin donder, En die Allerhoogste het sy stem laat hoor, Hael en brandende vuurkole. 14 En hy het sy pyle bly uitstuur, om hulle te verstrooi; En weerligstrale het hy afgeskiet, om hulle in verwarring te bring. 15 En die stroombeddings van die waters het sigbaar geword, En die fondamente van die vrugbare land is blootgelê Weens u bestrawwing, o Jehovah, weens die geblaas van die asem van u neusgate. 16 Hy het uit die hoogte gestuur, hy het my geneem, Hy het my uit groot waters getrek. 17 Hy het my van my sterk vyand verlos, En van my haters; omdat hulle sterker was as ek. 18 Hulle het hulle teenoor my bly stel op die dag van my ongeluk, Maar Jehovah het my steun geword. 19 En hy het my uitgebring in ’n ruim plek; Hy het my gered, omdat hy behae in my gehad het. 20 Jehovah beloon my volgens my regverdigheid; Volgens die reinheid van my hande vergeld hy my. 21 Want ek het die weë van Jehovah gehou, En ek het nie goddeloos van my God afgewyk nie. 22 Want al sy regterlike beslissings is voor my, En sy insettinge sal ek nie van my verwyder nie. 23 En ek sal onberispelik teenoor hom wees, En ek sal my onthou van oortreding. 24 En laat Jehovah my vergeld volgens my regverdigheid, Volgens die reinheid van my hande voor sy oë. 25 Met iemand wat lojaal is, sal u lojaal handel; Met die onberispelike man sal u onberispelik handel; 26 Teenoor die een wat rein bly, sal u u rein betoon; En teenoor die verdorwene sal u u verdraaid betoon; 27 Want u sal die geteisterde volk red; Maar u sal die hoogmoedige oë verneder. 28 Want u sal my lamp aansteek, o Jehovah; My God sal my duisternis verlig. 29 Want deur u kan ek ’n rowerbende stormloop; En deur my God kan ek ’n muur klim. 30 Wat die ware God betref, volmaak is sy weg; Die woord van Jehovah is gelouter. ’n Skild is hy vir almal wat hulle toevlug tot hom neem. 31 Want wie is ’n God buiten Jehovah? En wie is ’n rots behalwe ons God? 32 Die ware God is die Een wat my styf omgord met lewenskragtigheid, En hy sal gee dat my weg volmaak is, 33 Deur my voete soos dié van die takbokooie te maak, En op plekke wat vir my hoog is, hou hy my staande. 34 Hy leer my hande om oorlog te voer, En my arms het ’n koperboog gespan. 35 En u sal my u skild van redding gee, En u regterhand sal my onderskraag, En u nederigheid sal my groot maak. 36 U sal genoeg ruimte maak vir my voetstappe onder my, En my enkels sal beslis nie wankel nie. 37 Ek sal my vyande agtervolg en hulle inhaal; En ek sal nie terugkeer voordat hulle uitgeroei is nie. 38 Ek sal hulle verpletter sodat hulle nie sal kan opstaan nie; Hulle sal onder my voete val. 39 En u sal my met lewenskragtigheid omgord vir oorlogvoering; U sal dié wat teen my opstaan, onder my laat inmekaarsak. 40 En wat my vyande betref, u sal my beslis die agterkant van hulle nek gee; En wat dié betref wat my intens haat, ek sal hulle tot swye bring. 41 Hulle roep om hulp, maar daar is geen redder nie, Tot Jehovah, maar hy antwoord hulle nie. 42 En ek sal hulle fynstamp soos stof voor die wind; Soos die modder van die strate sal ek hulle uitgooi. 43 U sal aan my ontkoming verskaf van die foutvindery van die volk. U sal my as hoof van die nasies aanstel. ’n Volk wat ek nie geken het nie—hulle sal my dien. 44 Op blote hoorsê sal hulle my gehoorsaam; Uitlanders sal kruipend na my toe kom. 45 Uitlanders sal wegkwyn, En hulle sal bewend uit hulle verskansings kom. 46 Jehovah lewe, en mag my Rots geloof word, En laat die God van my redding verhef word. 47 Die ware God is die Een wat my die wraak gee; En hy onderwerp die volke onder my. 48 Hy verskaf aan my ontkoming van my toornige vyande; Bo dié wat teen my opstaan, sal u my verhef, Van die man van geweld sal u my verlos. 49 Daarom sal ek u prys onder die nasies, o Jehovah, En u naam sal ek met melodieë besing. 50 Hy verrig groot reddingsdade vir sy koning En bewys liefderyke goedhartigheid aan sy gesalfde, Aan Dawid en aan sy saad tot onbepaalde tyd.












^ (Ps. 19:0-25:22) Vir die musiekleier. ’n Melodie van Dawid. 19 Die hemele maak die heerlikheid van God bekend; En die uitspansel verkondig die werk van sy hande.  2 Die een dag na die ander dag laat spraak uitborrel, En die een nag na die ander nag openbaar kennis.  3 Daar is geen spraak en daar is geen woorde nie; Geen stem van hulle kant word gehoor nie.  4 Oor die hele aarde het hulle meetsnoer uitgegaan, En hulle woorde tot aan die einde van die vrugbare land. In hulle het hy ’n tent vir die son geplaas,  5 En dié is soos ’n bruidegom wanneer hy uit sy bruidskamer kom; Hy verheug hom net soos ’n sterk man wanneer hy op ’n pad hardloop.  6 Van die een einde van die hemel is sy uitgang, En sy voltooide kring reik tot aan die ander eindes daarvan; En niks is verborge vir sy hitte nie.  7 Die wet van Jehovah is volmaak; dit bring die siel terug. Die herinnering van Jehovah is betroubaar; dit maak die onervarene wys.  8 Die bevele van Jehovah is reg; hulle maak die hart bly; Die gebod van Jehovah is rein; dit laat die oë straal.  9 Die vrees van Jehovah is suiwer; dit hou vir ewig stand. Die regterlike beslissings van Jehovah is waar; tesame is hulle regverdig. 10 Hulle is begeerliker as goud, ja, as goed gelouterde goud; En soeter as heuning en die vloeiende heuning van die koeke. 11 Ook is u kneg daardeur gewaarsku; In die onderhouding daarvan is ’n groot beloning. 12 Foute—wie kan hulle onderskei? Verklaar my onskuldig aan verborge sondes. 13 Hou u kneg ook terug van vermetele dade; Laat hulle nie oor my heers nie. Dan sal ek volkome wees, En ek sal onskuldig gebly het aan baie oortredings. 14 Laat die woorde van my mond en die bepeinsing van my hart Aangenaam word voor u, o Jehovah, my Rots en my Verlosser. 
Vir die musiekleier. ’n Melodie van Dawid. 20 Mag Jehovah u antwoord in die dag van benoudheid. Mag die naam van die God van Jakob u beskerm.  2 Mag hy u hulp stuur uit die heiligdom, En u onderskraag uit Sion.  3 Mag hy al u offergawes onthou, En mag hy u brandoffer as ’n vette aanvaar. Sela.  4 Mag hy u gee na u hart, En mag hy al u planne verwesenlik.  5 Ons sal met vreugde uitroep weens u redding, En in die naam van ons God sal ons ons vaandels opsteek. Mag Jehovah al u versoeke vervul.  6 Nou weet ek dat Jehovah beslis sy gesalfde red. Hy antwoord hom vanuit sy heilige hemel Met die magtige reddingsdade van sy regterhand.  7 Party maak melding van strydwaens en ander van perde, Maar wat ons betref, ons sal melding maak van die naam van Jehovah ons God.  8 Húlle het inmekaargestort en geval; Maar wat ons betref, ons het opgestaan, om herstel te word.  9 O Jehovah, red tog die koning! Hy sal ons antwoord op die dag dat ons roep. 
Vir die musiekleier. ’n Melodie van Dawid. 21 O Jehovah, die koning verbly hom in u sterkte; En hoe baie wil hy hom tog verbly in u redding!  2 Die begeerte van sy hart het u hom gegee, En die wens van sy lippe het u nie geweier nie. Sela.  3 Want u het hom met seëninge van die goeie tegemoetgekom En op sy kop ’n kroon van gelouterde goud gesit.  4 Lewe het hy van u gevra. U het hom dit gegee, Lengte van dae tot onbepaalde tyd, ja, vir ewig.  5 Sy heerlikheid is groot in u redding. Waardigheid en prag lê u op hom.  6 Want u maak hom baie geseënd vir ewig; U maak hom bly met blydskap voor u aangesig;  7 Want die koning vertrou op Jehovah, Ja, op die liefderyke goedhartigheid van die Allerhoogste. Hy sal nie wankel nie.  8 U hand sal al u vyande vind; U regterhand sal u haters vind.  9 U sal hulle soos ’n vuuroond maak op die vasgestelde tyd vir u aandag. Jehovah sal hulle in sy toorn verswelg, en die vuur sal hulle verteer. 10 U sal hulle vrug van die aarde af vernietig, En hulle nageslag onder die mensekinders uit. 11 Want hulle het wat sleg is, teen u gerig; Hulle het idees uitgedink wat hulle nie kan uitvoer nie. 12 Want u sal hulle die rug laat draai om te vlug Deur u boogsnare wat u gereedmaak teen hulle aangesig. 13 O wees verhewe in u sterkte, o Jehovah. Ons wil sing en melodieë speel ter ere van u mag. 
Vir die musiekleier, op die “Takbokooi van die dagbreek”. ’n Melodie van Dawid. 22 My God, my God, waarom het u my verlaat? Waarom is u ver daarvan om my te red, Ver van die woorde van my gebrul?  2 O my God, bedags bly ek roep, en u antwoord nie; En snags, en daar is geen stilswye van my kant nie.  3 Maar u is heilig En woon onder die lofliedere van Israel.  4 Op u het ons vaders vertrou; Hulle het vertrou, en u het voortdurend aan hulle ontkoming verskaf.  5 Tot u het hulle geroep, en hulle het veilig weggekom; Op u het hulle vertrou, en hulle het nie beskaamd gestaan nie.  6 Maar ek is ’n wurm en geen man nie, ’n Smaad vir die mense en veragtelik vir die volk.  7 Wat almal betref wat my sien, hulle bespot my; Hulle bly hulle mond wyd oopmaak, hulle bly hulle kop skud:  8 “Hy het hom aan Jehovah toevertrou. Laat Hy aan hom ontkoming verskaf! Laat hy hom verlos, aangesien hy behae in hom het!”  9 Want u was die Een wat my uit die moederskoot uitgetrek het, Die Een wat my laat vertrou het terwyl ek aan die borste van my moeder gelê het. 10 Ek is van die moederskoot af op u gewerp; Van die skoot van my moeder af is u my God. 11 Moenie ver van my af bly nie, want benoudheid is naby, Want daar is geen ander helper nie. 12 Talle jong bulle het my omsingel; Die sterkes van Basan het my omring. 13 Hulle het hulle mond teen my oopgemaak, Soos ’n leeu wat verskeur en brul. 14 Soos water is ek uitgestort, En al my beendere is van mekaar geskei. My hart het soos was geword; Dit het gesmelt diep in my ingewande. 15 My krag het verdroog net soos ’n erdeskerf, En my tong kleef aan my tandvleis; En in die stof van die dood lê u my neer. 16 Want honde het my omsingel; Die vergadering van kwaaddoeners het my omsluit. Soos ’n leeu is hulle aan my hande en my voete. 17 Ek kan al my beendere tel. Hulle kyk, hulle staar my aan. 18 Hulle verdeel my kledingstukke onder mekaar, En oor my klere werp hulle die lot. 19 Maar u, o Jehovah, moet tog nie ver weg bly nie. O my sterkte, snel my tog te hulp. 20 Verlos tog my siel van die swaard, My enigste uit die poot van die hond; 21 Red my uit die bek van die leeu, En van die horings van wilde bulle moet u my antwoord en red. 22 Ek sal u naam aan my broers bekend maak; In die midde van die gemeente sal ek u loof. 23 Julle wat Jehovah vrees, loof hom! Almal wat die saad van Jakob is, verheerlik hom! En vrees hom, julle almal wat die saad van Israel is. 24 Want hy het die ellende van die geteisterde Nie verag of verafsku nie; En hy het sy aangesig nie vir hom verberg nie, En wanneer hy tot hom om hulp geroep het, het hy gehoor. 25 Van u sal my lof in die groot gemeente kom; My geloftes sal ek betaal voor dié wat hom vrees. 26 Die sagmoediges sal eet en versadig word; Dié wat Jehovah soek, sal hom loof. Mag julle hart vir ewig lewe. 27 Al die eindes van die aarde sal daaraan dink en tot Jehovah terugkeer. En al die families van die nasies sal hulle voor u neerbuig. 28 Want die koningskap behoort aan Jehovah, En hy heers oor die nasies. 29 Al die vettes van die aarde sal eet en hulle neerbuig; Voor hom sal almal buig wat in die stof neerdaal, En niemand sal ooit sy eie siel in die lewe hou nie. 30 ’n Saad sal hom dien; Die geslag sal van Jehovah vertel word. 31 Hulle sal kom en sy regverdigheid verkondig Aan die volk wat gebore sal word, dat hy dit gedoen het. 
’n Melodie van Dawid. 23 Jehovah is my Herder. Niks sal my ontbreek nie.  2 In grasryke weivelde laat hy my neerlê; By waterryke rusplekke bring hy my.  3 My siel verkwik hy. Hy lei my in die spore van regverdigheid ter wille van sy naam.  4 Al wandel ek in die vallei van diep skaduwee, Vrees ek niks slegs nie, Want u is met my; U stok en u staf dié vertroos my.  5 U berei voor my ’n tafel ten aanskoue van dié wat my vyandiggesind is. Met olie het u my kop gesalf; My beker is heeltemal vol.  6 Waarlik, goedheid en liefderyke goedhartigheid sal my volg al die dae van my lewe; En ek sal in die huis van Jehovah woon tot in lengte van dae. 
Van Dawid. ’n Melodie. 24 Aan Jehovah behoort die aarde en alles wat dit vul, Die vrugbare land en dié wat daarop woon.  2 Want op die seë het hy dit gegrondves, En op die riviere hou hy dit stewig gevestig.  3 Wie mag teen die berg van Jehovah opgaan, En wie mag in sy heiligdom opstaan?  4 Enigiemand wat onskuldig van hande en rein van hart is, Wat My siel nie na blote waardeloosheid gevoer het nie, En ook nie ’n valse eed afgelê het nie.  5 Hy sal seën wegdra van Jehovah En regverdigheid van sy God van redding.  6 Dit is die geslag van dié wat hom soek, Van dié wat u aangesig soek, o God van Jakob. Sela.  7 “Hef op julle hoofde, o poorte, En verhef julle, o eeue oue ingange, Sodat die glorieryke Koning kan ingaan!”  8 “Wie is hierdie glorieryke Koning dan?” “Jehovah, sterk en magtig, Jehovah, magtig in die stryd.”  9 “Hef op julle hoofde, o poorte; Ja, hef hulle op, o eeue oue ingange, Sodat die glorieryke Koning kan ingaan!” 10 “Wie is hy dan, hierdie glorieryke Koning?” “Jehovah van die leërs—hy is die glorieryke Koning.” Sela. 
Van Dawid. 25 Tot u, o Jehovah, hef ek my siel op.  2 O my God, in u het ek my vertroue gestel; Laat my tog nie beskaamd staan nie. Laat my vyande hulle nie oor my verheug nie.  3 Ook sal niemand wat op u hoop, beskaamd staan nie. Hulle sal beskaamd staan wat verraderlik handel sonder welslae.  4 Maak u weë aan my bekend, o Jehovah; Leer my u paaie.  5 Laat my in u waarheid wandel en leer my, Want u is my God van redding. Op u het ek die hele dag gehoop.  6 Dink aan u barmhartighede, o Jehovah, en aan u liefderyke goedhartighede, Want dit is van onbepaalde tyd af.  7 Dink tog nie aan die sondes van my jeug en my opstandige dade nie. Dink aan my ooreenkomstig u liefderyke goedhartigheid, Ter wille van u goedheid, o Jehovah.  8 Goed en reg is Jehovah. Daarom onderrig hy sondaars in die weg.  9 Hy sal die sagmoediges in sy regterlike beslissing laat wandel, En hy sal die sagmoediges sy weg leer. 10 Al die paaie van Jehovah is liefderyke goedhartigheid en waaragtigheid Vir dié wat sy verbond en sy herinneringe onderhou. 11 Ter wille van u naam, o Jehovah, Moet u selfs my oortreding vergewe, want dit is groot. 12 Wie is dan nou die man wat Jehovah vrees? Hy sal hom onderrig in die weg wat hy moet kies. 13 Sy siel sal in goedheid vertoef, En sy nageslag sal die aarde in besit neem. 14 Intimiteit met Jehovah behoort aan dié wat hom vrees, Ook sy verbond, om dit aan hulle bekend te maak. 15 My oë is voortdurend op Jehovah, Want hý haal my voete uit die net. 16 Keer u aangesig na my en betoon guns aan my; Want ek is eensaam en geteisterd. 17 Die benoudhede van my hart het vermeerder; Lei my tog uit my angste. 18 Aanskou my ellende en my moeite, En vergewe al my sondes. 19 Kyk hoe talryk het my vyande geword, En met ’n gewelddadige haat het hulle my gehaat. 20 Bewaar tog my siel en verlos my. Laat my nie beskaamd staan nie, want tot u het ek my toevlug geneem. 21 Laat onkreukbaarheid en regskapenheid my bewaar, Want op u het ek gehoop. 22 O God, verlos Israel uit al sy benoudhede.



^ (Ps. 25:1-22) Tot u, o Jehovah, hef ek my siel op.  2 O my God, in u het ek my vertroue gestel; Laat my tog nie beskaamd staan nie. Laat my vyande hulle nie oor my verheug nie.  3 Ook sal niemand wat op u hoop, beskaamd staan nie. Hulle sal beskaamd staan wat verraderlik handel sonder welslae.  4 Maak u weë aan my bekend, o Jehovah; Leer my u paaie.  5 Laat my in u waarheid wandel en leer my, Want u is my God van redding. Op u het ek die hele dag gehoop.  6 Dink aan u barmhartighede, o Jehovah, en aan u liefderyke goedhartighede, Want dit is van onbepaalde tyd af.  7 Dink tog nie aan die sondes van my jeug en my opstandige dade nie. Dink aan my ooreenkomstig u liefderyke goedhartigheid, Ter wille van u goedheid, o Jehovah.  8 Goed en reg is Jehovah. Daarom onderrig hy sondaars in die weg.  9 Hy sal die sagmoediges in sy regterlike beslissing laat wandel, En hy sal die sagmoediges sy weg leer. 10 Al die paaie van Jehovah is liefderyke goedhartigheid en waaragtigheid Vir dié wat sy verbond en sy herinneringe onderhou. 11 Ter wille van u naam, o Jehovah, Moet u selfs my oortreding vergewe, want dit is groot. 12 Wie is dan nou die man wat Jehovah vrees? Hy sal hom onderrig in die weg wat hy moet kies. 13 Sy siel sal in goedheid vertoef, En sy nageslag sal die aarde in besit neem. 14 Intimiteit met Jehovah behoort aan dié wat hom vrees, Ook sy verbond, om dit aan hulle bekend te maak. 15 My oë is voortdurend op Jehovah, Want hý haal my voete uit die net. 16 Keer u aangesig na my en betoon guns aan my; Want ek is eensaam en geteisterd. 17 Die benoudhede van my hart het vermeerder; Lei my tog uit my angste. 18 Aanskou my ellende en my moeite, En vergewe al my sondes. 19 Kyk hoe talryk het my vyande geword, En met ’n gewelddadige haat het hulle my gehaat. 20 Bewaar tog my siel en verlos my. Laat my nie beskaamd staan nie, want tot u het ek my toevlug geneem. 21 Laat onkreukbaarheid en regskapenheid my bewaar, Want op u het ek gehoop. 22 O God, verlos Israel uit al sy benoudhede.






^ ***sn lied 116 Die lig word helderder***
Lied 116
Die lig word helderder
(Spreuke 4:18)
1. Profete van ouds wou graag leer van die Saad,
die hoop van die kreunende skepping.
Gods gees het getoon dat Messias sou kom,
en dat dit sou lei tot ons redding.
Die tyd het gekom, die Messias regeer,
ons sien sy teenwoordigheid hier.
Hoe groot is ons voorreg om hiervan te weet;
hierin wil selfs die engele tuur!
(REFREIN)
Ons pad word voortdurend verhelder;
ons wandel in stralende lig.
Kyk net wat ons God openbaar maak;
hy bly al ons voetstappe rig.
2. Ons Heer bly ons tydig van voedsel voorsien
deur middel van sy troue slaafklas.
Die lig van die waarheid bly helderder skyn,
verlig ons wat vroeër verblind was.
Ons voetstappe seker; ons paaie gelyk;
sy Woord is ’n lamp vir ons voet.
Ons dank onse Vader, die Gewer van lig,
en bewandel sy weg soos ons moet.
(REFREIN)
Ons pad word voortdurend verhelder;
ons wandel in stralende lig.
Kyk net wat ons God openbaar maak;
hy bly al ons voetstappe rig.
(Sien ook Rom. 8:22; 1 Kor. 2:10; 1 Pet. 1:12.)



^ ***w11 8/15 bl. 15-16 Hulle het die Messias gevind!***
16 Die Messias sou skynbaar deur God verlaat wees. (Lees Psalm 22:1.) In ooreenstemming met die profesie het Jesus “op die negende uur [omtrent drie-uur die middag] . . . met ’n harde stem uitgeroep: ‘Eli, Eli, lama sabagtani?’ wat, wanneer dit vertaal word, beteken: ‘My God, my God, waarom het u my verlaat?’” (Mark. 15:34). Jesus het nie vertroue in sy hemelse Vader verloor nie. God het Jesus aan sy vyande oorgelaat deur Sy beskerming te verwyder sodat Christus se onkreukbaarheid ten volle op die proef gestel kon word. En deur die woorde hierbo uit te roep, het Jesus Psalm 22:1 vervul.



^ ***w11 8/15 bl. 15 Hulle het die Messias gevind!***
13 Dawid het voorspel dat die Messias bespot sou word. (Lees Psalm 22:7, 8.) Jesus is bespot terwyl hy aan die folterpaal gely het, want Matteus sê: “Die verbygangers het hom begin smaad, hulle kop geskud en gesê: ‘O jy wat glo die tempel sou afbreek en in drie dae sou opbou, red jouself! As jy ’n seun van God is, kom van die folterpaal af!’ Net so het ook die hoofpriesters saam met die skrifgeleerdes en ouer manne met hom die spot begin dryf en gesê: ‘Ander het hy gered; homself kan hy nie red nie! Hy is Koning van Israel; laat hom nou van die folterpaal afkom en ons sal in hom glo. Hy het sy vertroue in God gestel; laat Hy hom nou red as Hy hom wil hê, want hy het gesê: ‘Ek is God se Seun’” (Matt. 27:39-43). Tog het Jesus dit alles met waardigheid verduur. Wat ’n uitstekende voorbeeld vir ons!



^ ***w11 8/15 bl. 15 Hulle het die Messias gevind!***
14 Die lot sou vir die Messias se klere gewerp word. “Hulle verdeel my kledingstukke onder mekaar,” het die psalmis geskryf, “en oor my klere werp hulle die lot” (Ps. 22:18). Dit is wat gebeur het, want “toe [die Romeinse soldate] hom aan die paal gehang het, het hulle [Jesus se] boklere verdeel deur die lot te werp”.—Matt. 27:35; lees Johannes 19:23, 24.



^ ***w06 5/15 bl. 19 par. 8 Glanspunte uit die Eerste Boek van Psalms***
19:14. Ons moenie net let op wat ons doen nie, maar ook op wat ons sê en dink.



^ ***w02 9/15 bl. 32 “Hy lei my langs stille waters”***
IN DIE warm klimaat van die Bybellande moet skape elke dag water drink. ’n Belangrike deel van ’n herder se werk is dus om water vir sy kudde te voorsien. Soms neem herders hulle kuddes na ’n put waar hulle die water in drinkbakke gooi sodat die skape kan drink (Genesis 29:1-3). Maar in die reënseisoen word die deel om klein stroompies en riviere dikwels vreedsame, “waterryke rusplekke”.—Psalm 23:2.
’n Goeie herder moet weet waar om water en gepaste weiding vir sy kudde te kry. Sy deeglike kennis van ’n gebied verseker dat sy skape aan die lewe bly. Dawid, wat jare lank in die Judese heuwels skape opgepas het, het God se geestelike leiding vergelyk met ’n herder wat sy skape na goeie weivelde en lewegewende water lei. “Hy lei my langs stille waters”, het Dawid volgens een vertaling gesê.—Psalm 23:1-3, New International Version.



^ ***bh bl. 129-130 ’n Goddelike beskouing van lewe***
11 Ons toon respek vir bloed deur dit nie te eet nie. In die Wet wat Jehovah aan die Israeliete gegee het, het hy beveel: “Wat enige man . . . betref . . . wat tydens die jag ’n wilde dier of ’n voël vang wat geëet mag word, hy moet in dié geval die bloed daarvan uitgiet en dit met stof bedek. . . . Ek [het] vir die kinders van Israel gesê: ‘Julle mag nie die bloed van enige soort vlees eet nie’” (Levitikus 17:13, 14). God se bevel om nie dierebloed te eet nie, wat vir die eerste keer sowat 800 jaar vroeër vir Noag gegee is, was nog steeds geldig. Jehovah se beskouing was duidelik: Sy knegte kon die vleis van diere eet, maar nie die bloed nie. Hulle moes die bloed op die grond uitgooi—waardeur die dier se lewe as ’t ware aan God teruggegee is.
12 ’n Soortgelyke gebod geld vir Christene. Die apostels en ander manne wat in die eerste eeu onder Jesus se volgelinge die leiding geneem het, het bymekaargekom om te besluit aan watter gebooie almal in die Christengemeente gehoorsaam moet wees. Hulle het tot hierdie slotsom gekom: “Die heilige gees en ons het dit goedgedink om geen verdere las vir julle by te voeg nie, behalwe hierdie noodsaaklike dinge: om julle voortdurend te onthou van afgodsoffers en van bloed en van wat verwurg is [wat die bloed in die vleis laat agterbly] en van hoerery” (Handelinge 15:28, 29; 21:25). Ons moet ons dus ‘voortdurend van bloed onthou’. In God se oë is dit net so belangrik om dit te doen as om afgodediens en geslagsonsedelikheid te vermy.



^ ***sn lied 55 Eindelik kan ons vir ewig leef!***
Lied 55
Eindelik kan ons vir ewig leef!
(Johannes 3:16)
1. Sien met jou oog van geloof
volke eensgesind saamwoon.
Smart is nie meer. God regeer!
Vrede heers wêreldwyd.
(REFREIN)
Sing met ’n blye hart!
Nooit weer ervaar ons smart.
God het beskik, eindelik
kan ons vir ewig leef!
2. Kan jy glo? Oud word weer jonk;
vlees weer fris soos ’n kind s’n.
Almal is bly. Niemand ly.
Trane is afgevee.
(REFREIN)
Sing met ’n blye hart!
Nooit weer ervaar ons smart.
God het beskik, eindelik
kan ons vir ewig leef!
3. Wêreldwyd, ’n paradys;
almal sing van Gods glorie.
En elke dag, met ons mag,
sal ons ons Maker dank.
(REFREIN)
Sing met ’n blye hart!
Nooit weer ervaar ons smart.
God het beskik, eindelik
kan ons vir ewig leef!
(Sien ook Job 33:25; Ps. 72:7; Op. 21:4.)



^ ***ia bl. 135-140 Sy het verstandig, moedig en onselfsugtig opgetree***
ESTER het met ’n bonsende hart stadig na die troon toe gestap. Stel jou voor hoe ’n stilte oor die groot troonsaal in die Persiese paleis in Susan neerdaal, so ’n groot stilte dat Ester haar sagte voetstappe en die geritsel van haar koninklike klere kon hoor. Sy kon nie haar aandag laat aflei deur die prag van die koninklike hof, die sierlike pilare, die ryklik gegraveerde plafon van sederhout wat uit die vergeleë Libanon ingevoer is nie. Sy het al haar aandag toegespits op die man wat op die troon sit, die man in wie se hande haar lewe is.
2 Die koning het stip na haar gekyk terwyl sy nader gekom het en hy sy goue septer na haar uitgehou het. Dit was ’n eenvoudige gebaar, maar dit het Ester se lewe beteken, want hierdeur het die koning haar die oortreding vergewe wat sy so pas gepleeg het—om sonder ’n koninklike uitnodiging voor hom te verskyn. Toe Ester by die troon kom, het sy haar hand uitgesteek en dankbaar aan die punt van die septer geraak.—Est. 5:1, 2.
3 Alles omtrent koning Ahasveros het van sy ontsaglike rykdom en mag getuig. Die koninklike klere van die destydse Persiese monarge was na bewering in waarde gelykstaande aan honderdmiljoene rande. Maar Ester kon tekens van geneentheid in haar man se oë sien; hy het haar op sy eie manier liefgehad. Hy het gesê: “Wat het jy, o koningin Ester, en wat is jou versoek? Tot die helfte van die koningskap—laat selfs dit aan jou gegee word!”—Est. 5:3.
4 Ester het reeds merkwaardige geloof en moed aan die dag gelê; sy het voor die koning verskyn om haar volk te beskerm teen ’n komplot om hulle almal uit te wis. Tot dusver was sy suksesvol, maar groter uitdagings het voorgelê. Sy moes hierdie trotse monarg oortuig dat sy mees vertroude raadgewer ’n bose man is wat hom op slinkse wyse gekry het om Ester se volk ter dood te veroordeel. Hoe sou sy hom oorreed, en wat kan ons uit haar geloof leer?
Sy het wyslik “’n tyd om te praat”, gekies
5 Moes Ester die hele probleem voor die koninklike hof aan die koning bekend gemaak het? Dit sou hom dalk verneder het en sy raadgewer Haman moontlik tyd gegee het om haar aanklagte te betwis. Wat het Ester dus gedoen? Eeue vroeër is die wyse koning Salomo geïnspireer om te skryf: “Vir alles is daar ’n vasgestelde tyd, . . . ’n tyd om stil te bly en ’n tyd om te praat” (Pred. 3:1, 7). Ons kan ons voorstel dat Ester se pleegvader, die getroue man Mordegai, die jong vrou sulke beginsels geleer het terwyl sy onder sy sorg grootgeword het. Ester het beslis verstaan hoe belangrik dit is om die “tyd om te praat”, versigtig te kies.
6 Ester het gesê: “As die koning dit goedvind, laat die koning vandag saam met Haman na die feesmaal kom wat ek vir hom berei het” (Est. 5:4). Die koning het ingestem en het Haman ontbied. Kan jy sien hoe verstandig Ester was in wat sy gesê het? Sy het haar man sy waardigheid laat behou en ’n geskikter geleentheid geskep om met hom te praat oor wat haar kwel.—Lees Spreuke 10:19.
7 Ester het daardie fees ongetwyfeld met groot sorg voorberei en toegesien dat alles presies na haar man se smaak is. Daar was ook goeie wyn by die feesmaal om ’n gemoedelike atmosfeer te bevorder (Ps. 104:15). Ahasveros het die feesmaal geniet, en hy het Ester weer gevra wat haar versoek is. Was dit nou die tyd om te praat?
8 Ester het nie so gedink nie. Sy het eerder die koning en Haman genooi om die volgende dag na ’n tweede feesmaal te kom (Est. 5:7, 8). Waarom het sy gewag? Hou in gedagte dat Ester se hele volk die dood in die gesig gestaar het as gevolg van die koning se bevel. Met soveel op die spel moes Ester seker maak dat sy die regte oomblik kies. Daarom het sy gewag en nog ’n geleentheid geskep om vir haar man te wys watter hoë agting sy vir hom het.
9 Geduld is ’n seldsame en kosbare eienskap. Hoewel Ester ontsteld was en graag wou sê wat sy op die hart het, het sy geduldig vir die regte oomblik gewag. Ons kan baie uit haar voorbeeld leer, want ons almal het waarskynlik al onregte gesien wat reggestel moet word. As ons iemand in ’n gesagsposisie wil oortuig om ’n probleem te hanteer, moet ons moontlik, soos Ester, geduldig wees. Spreuke 25:15 sê: “Deur geduld word ’n aanvoerder oorgehaal, en ’n sagte tong kan die gebeente breek.” As ons geduldig vir die regte oomblik wag en, soos Ester, op sagmoedige wyse praat, kan selfs teenstand wat so hard soos been is, gebreek word. Het Ester se God, Jehovah, haar geduld en wysheid geseën?
Geduld baan die weg vir geregtigheid
10 Ester se geduld het die weg gebaan vir ’n merkwaardige reeks gebeure. Haman het die eerste feesmaal in ’n baie opgewekte stemming verlaat, “vreugdevol en vrolik van hart” omdat hy soveel guns in die oë van die koning en koningin gevind het. Maar toe Haman deur die kasteel se poort stap, het hy Mordegai gesien, daardie Jood wat nog steeds geweier het om spesiale eer aan hom te bewys. Soos ons in die vorige hoofstuk gesien het, het Mordegai se redes niks te doen gehad met ’n gebrek aan respek nie, maar eerder met sy gewete en sy verhouding met Jehovah God. Maar Haman is ‘onmiddellik met woede vervul’.—Est. 5:9.
11 Toe Haman sy vrou en vriende van hierdie minagting vertel, het hulle hom aangespoor om ’n groot paal, meer as 22 meter hoog, te laat maak en dan die koning se toestemming te vra om Mordegai daaraan te hang. Haman het gehou van hulle idee en onmiddellik die paal laat maak.—Est. 5:12-14.
12 Intussen het die koning ’n ongewone nag gehad. “Die koning se slaap [het] gewyk”, sê die Bybel vir ons, en daarom het hy die amptelike staatsverslae aan hom laat voorlees. Die voorlesing het die verslag van ’n sluipmoordkomplot teen Ahasveros ingesluit. Hy het die saak onthou; die voornemende moordenaars is gevang en tereggestel. Maar wat van die man wat die komplot onthul het—Mordegai? Die koning was skielik wawyd wakker en wou weet hoe Mordegai beloon is. Die antwoord? Hoegenaamd niks is vir die man gedoen nie.—Lees Ester 6:1-3.
13 Ontsteld het die koning gevra watter hofbeamptes beskikbaar is om hom te help om hierdie oorsig reg te stel. Ironies genoeg was Haman in die koning se voorhof—hy het blykbaar vroeg gekom omdat hy gretig was om toestemming te verkry om Mordegai tereg te stel. Maar voordat Haman sy versoek kon rig, het die koning hom gevra wat die beste manier sal wees om ’n man te vereer wat die koning se guns gewen het. Haman het aangeneem dat die koning van hom praat. Gevolglik het Haman iets baie besonders uitgedink om hierdie man te vereer: Klee die man in koninklike klere, en laat ’n hooggeplaaste amptenaar hom op die koning se perd in Susan rondlei terwyl hy die man se lof besing sodat almal dit kan hoor. Stel jou die uitdrukking op Haman se gesig voor toe hy hoor dat Mordegai die man is wat vereer moet word! En wie het die koning aangewys om Mordegai se lof te besing? Haman!—Est. 6:4-10.
14 Haman het hierdie taak, wat vir hom iets verskrikliks was, teësinnig uitgevoer en toe ontsteld reguit huis toe gegaan. Sy vrou en vriende het gesê dat hierdie wending niks goeds voorspel nie; hy sou sekerlik die onderspit delf in sy stryd teen die Jood Mordegai.—Est. 6:12, 13.
15 Omdat Ester geduldig was en daardie een dag langer gewag het om haar versoek tot die koning te rig, is Haman tyd gegee om die grondslag vir sy eie ondergang te lê. En was Jehovah God nie dalk verantwoordelik vir die koning se slapeloosheid nie? (Spr. 21:1). Geen wonder dat God se Woord ons aanspoor om ’n “wagtende houding” in te neem nie! (Lees Miga 7:7.) Wanneer ons op God wag, vind ons moontlik dat sy oplossings vir ons probleme baie beter is as enigiets waarmee ons dalk self vorendag sou gekom het.



^ ***snnw bl. 4 Leer hulle om vas te staan***
Lied 139
Leer hulle om vas te staan
Laai af:
• Slegs lirieke
• Bladmusiek
(Matteus 28:19, 20)
1. As ons God se skape leer en voed,
Bring dit vir ons vreugde mee.
En ons sien hoe hy hul rig en lei,
’Wyl hul hom hul beste gee.
(REFREIN)
Jehovah, mag u oor hul waak
Dat hul u weg nooit sal versaak.
Ons vra u dus in Jesus naam: Mag hul voortgaan
Om in u weë vas te staan.
2. Dag ná dag het ons vir hul gebid.
Teen beproewings moes hul stry.
Met ons hulp het hul Gods Woord leer ken;
En Sy seën het hul verkry.
(REFREIN)
Jehovah, mag u oor hul waak
Dat hul u weg nooit sal versaak.
Ons vra u dus in Jesus naam: Mag hul voortgaan
Om in u weë vas te staan.
3. Mag hul almal op God bly vertrou
En volhard, gehoorsaam bly.
Ons bid dat God hulle aanhou seën
En hul na die lewe lei.
(REFREIN)
Jehovah, mag u oor hul waak
Dat hul u weg nooit sal versaak.
Ons vra u dus in Jesus naam: Mag hul voortgaan
Om in u weë vas te staan.
(Sien ook Luk. 6:48; Hand. 5:42; Fil. 4:1.)









^ (Ps. 19:0-25:22) Vir die musiekleier. ’n Melodie van Dawid. 19 Die hemele maak die heerlikheid van God bekend; En die uitspansel verkondig die werk van sy hande.  2 Die een dag na die ander dag laat spraak uitborrel, En die een nag na die ander nag openbaar kennis.  3 Daar is geen spraak en daar is geen woorde nie; Geen stem van hulle kant word gehoor nie.  4 Oor die hele aarde het hulle meetsnoer uitgegaan, En hulle woorde tot aan die einde van die vrugbare land. In hulle het hy ’n tent vir die son geplaas,  5 En dié is soos ’n bruidegom wanneer hy uit sy bruidskamer kom; Hy verheug hom net soos ’n sterk man wanneer hy op ’n pad hardloop.  6 Van die een einde van die hemel is sy uitgang, En sy voltooide kring reik tot aan die ander eindes daarvan; En niks is verborge vir sy hitte nie.  7 Die wet van Jehovah is volmaak; dit bring die siel terug. Die herinnering van Jehovah is betroubaar; dit maak die onervarene wys.  8 Die bevele van Jehovah is reg; hulle maak die hart bly; Die gebod van Jehovah is rein; dit laat die oë straal.  9 Die vrees van Jehovah is suiwer; dit hou vir ewig stand. Die regterlike beslissings van Jehovah is waar; tesame is hulle regverdig. 10 Hulle is begeerliker as goud, ja, as goed gelouterde goud; En soeter as heuning en die vloeiende heuning van die koeke. 11 Ook is u kneg daardeur gewaarsku; In die onderhouding daarvan is ’n groot beloning. 12 Foute—wie kan hulle onderskei? Verklaar my onskuldig aan verborge sondes. 13 Hou u kneg ook terug van vermetele dade; Laat hulle nie oor my heers nie. Dan sal ek volkome wees, En ek sal onskuldig gebly het aan baie oortredings. 14 Laat die woorde van my mond en die bepeinsing van my hart Aangenaam word voor u, o Jehovah, my Rots en my Verlosser. 
Vir die musiekleier. ’n Melodie van Dawid. 20 Mag Jehovah u antwoord in die dag van benoudheid. Mag die naam van die God van Jakob u beskerm.  2 Mag hy u hulp stuur uit die heiligdom, En u onderskraag uit Sion.  3 Mag hy al u offergawes onthou, En mag hy u brandoffer as ’n vette aanvaar. Sela.  4 Mag hy u gee na u hart, En mag hy al u planne verwesenlik.  5 Ons sal met vreugde uitroep weens u redding, En in die naam van ons God sal ons ons vaandels opsteek. Mag Jehovah al u versoeke vervul.  6 Nou weet ek dat Jehovah beslis sy gesalfde red. Hy antwoord hom vanuit sy heilige hemel Met die magtige reddingsdade van sy regterhand.  7 Party maak melding van strydwaens en ander van perde, Maar wat ons betref, ons sal melding maak van die naam van Jehovah ons God.  8 Húlle het inmekaargestort en geval; Maar wat ons betref, ons het opgestaan, om herstel te word.  9 O Jehovah, red tog die koning! Hy sal ons antwoord op die dag dat ons roep. 
Vir die musiekleier. ’n Melodie van Dawid. 21 O Jehovah, die koning verbly hom in u sterkte; En hoe baie wil hy hom tog verbly in u redding!  2 Die begeerte van sy hart het u hom gegee, En die wens van sy lippe het u nie geweier nie. Sela.  3 Want u het hom met seëninge van die goeie tegemoetgekom En op sy kop ’n kroon van gelouterde goud gesit.  4 Lewe het hy van u gevra. U het hom dit gegee, Lengte van dae tot onbepaalde tyd, ja, vir ewig.  5 Sy heerlikheid is groot in u redding. Waardigheid en prag lê u op hom.  6 Want u maak hom baie geseënd vir ewig; U maak hom bly met blydskap voor u aangesig;  7 Want die koning vertrou op Jehovah, Ja, op die liefderyke goedhartigheid van die Allerhoogste. Hy sal nie wankel nie.  8 U hand sal al u vyande vind; U regterhand sal u haters vind.  9 U sal hulle soos ’n vuuroond maak op die vasgestelde tyd vir u aandag. Jehovah sal hulle in sy toorn verswelg, en die vuur sal hulle verteer. 10 U sal hulle vrug van die aarde af vernietig, En hulle nageslag onder die mensekinders uit. 11 Want hulle het wat sleg is, teen u gerig; Hulle het idees uitgedink wat hulle nie kan uitvoer nie. 12 Want u sal hulle die rug laat draai om te vlug Deur u boogsnare wat u gereedmaak teen hulle aangesig. 13 O wees verhewe in u sterkte, o Jehovah. Ons wil sing en melodieë speel ter ere van u mag. 
Vir die musiekleier, op die “Takbokooi van die dagbreek”. ’n Melodie van Dawid. 22 My God, my God, waarom het u my verlaat? Waarom is u ver daarvan om my te red, Ver van die woorde van my gebrul?  2 O my God, bedags bly ek roep, en u antwoord nie; En snags, en daar is geen stilswye van my kant nie.  3 Maar u is heilig En woon onder die lofliedere van Israel.  4 Op u het ons vaders vertrou; Hulle het vertrou, en u het voortdurend aan hulle ontkoming verskaf.  5 Tot u het hulle geroep, en hulle het veilig weggekom; Op u het hulle vertrou, en hulle het nie beskaamd gestaan nie.  6 Maar ek is ’n wurm en geen man nie, ’n Smaad vir die mense en veragtelik vir die volk.  7 Wat almal betref wat my sien, hulle bespot my; Hulle bly hulle mond wyd oopmaak, hulle bly hulle kop skud:  8 “Hy het hom aan Jehovah toevertrou. Laat Hy aan hom ontkoming verskaf! Laat hy hom verlos, aangesien hy behae in hom het!”  9 Want u was die Een wat my uit die moederskoot uitgetrek het, Die Een wat my laat vertrou het terwyl ek aan die borste van my moeder gelê het. 10 Ek is van die moederskoot af op u gewerp; Van die skoot van my moeder af is u my God. 11 Moenie ver van my af bly nie, want benoudheid is naby, Want daar is geen ander helper nie. 12 Talle jong bulle het my omsingel; Die sterkes van Basan het my omring. 13 Hulle het hulle mond teen my oopgemaak, Soos ’n leeu wat verskeur en brul. 14 Soos water is ek uitgestort, En al my beendere is van mekaar geskei. My hart het soos was geword; Dit het gesmelt diep in my ingewande. 15 My krag het verdroog net soos ’n erdeskerf, En my tong kleef aan my tandvleis; En in die stof van die dood lê u my neer. 16 Want honde het my omsingel; Die vergadering van kwaaddoeners het my omsluit. Soos ’n leeu is hulle aan my hande en my voete. 17 Ek kan al my beendere tel. Hulle kyk, hulle staar my aan. 18 Hulle verdeel my kledingstukke onder mekaar, En oor my klere werp hulle die lot. 19 Maar u, o Jehovah, moet tog nie ver weg bly nie. O my sterkte, snel my tog te hulp. 20 Verlos tog my siel van die swaard, My enigste uit die poot van die hond; 21 Red my uit die bek van die leeu, En van die horings van wilde bulle moet u my antwoord en red. 22 Ek sal u naam aan my broers bekend maak; In die midde van die gemeente sal ek u loof. 23 Julle wat Jehovah vrees, loof hom! Almal wat die saad van Jakob is, verheerlik hom! En vrees hom, julle almal wat die saad van Israel is. 24 Want hy het die ellende van die geteisterde Nie verag of verafsku nie; En hy het sy aangesig nie vir hom verberg nie, En wanneer hy tot hom om hulp geroep het, het hy gehoor. 25 Van u sal my lof in die groot gemeente kom; My geloftes sal ek betaal voor dié wat hom vrees. 26 Die sagmoediges sal eet en versadig word; Dié wat Jehovah soek, sal hom loof. Mag julle hart vir ewig lewe. 27 Al die eindes van die aarde sal daaraan dink en tot Jehovah terugkeer. En al die families van die nasies sal hulle voor u neerbuig. 28 Want die koningskap behoort aan Jehovah, En hy heers oor die nasies. 29 Al die vettes van die aarde sal eet en hulle neerbuig; Voor hom sal almal buig wat in die stof neerdaal, En niemand sal ooit sy eie siel in die lewe hou nie. 30 ’n Saad sal hom dien; Die geslag sal van Jehovah vertel word. 31 Hulle sal kom en sy regverdigheid verkondig Aan die volk wat gebore sal word, dat hy dit gedoen het. 
’n Melodie van Dawid. 23 Jehovah is my Herder. Niks sal my ontbreek nie.  2 In grasryke weivelde laat hy my neerlê; By waterryke rusplekke bring hy my.  3 My siel verkwik hy. Hy lei my in die spore van regverdigheid ter wille van sy naam.  4 Al wandel ek in die vallei van diep skaduwee, Vrees ek niks slegs nie, Want u is met my; U stok en u staf dié vertroos my.  5 U berei voor my ’n tafel ten aanskoue van dié wat my vyandiggesind is. Met olie het u my kop gesalf; My beker is heeltemal vol.  6 Waarlik, goedheid en liefderyke goedhartigheid sal my volg al die dae van my lewe; En ek sal in die huis van Jehovah woon tot in lengte van dae. 
Van Dawid. ’n Melodie. 24 Aan Jehovah behoort die aarde en alles wat dit vul, Die vrugbare land en dié wat daarop woon.  2 Want op die seë het hy dit gegrondves, En op die riviere hou hy dit stewig gevestig.  3 Wie mag teen die berg van Jehovah opgaan, En wie mag in sy heiligdom opstaan?  4 Enigiemand wat onskuldig van hande en rein van hart is, Wat My siel nie na blote waardeloosheid gevoer het nie, En ook nie ’n valse eed afgelê het nie.  5 Hy sal seën wegdra van Jehovah En regverdigheid van sy God van redding.  6 Dit is die geslag van dié wat hom soek, Van dié wat u aangesig soek, o God van Jakob. Sela.  7 “Hef op julle hoofde, o poorte, En verhef julle, o eeue oue ingange, Sodat die glorieryke Koning kan ingaan!”  8 “Wie is hierdie glorieryke Koning dan?” “Jehovah, sterk en magtig, Jehovah, magtig in die stryd.”  9 “Hef op julle hoofde, o poorte; Ja, hef hulle op, o eeue oue ingange, Sodat die glorieryke Koning kan ingaan!” 10 “Wie is hy dan, hierdie glorieryke Koning?” “Jehovah van die leërs—hy is die glorieryke Koning.” Sela. 
Van Dawid. 25 Tot u, o Jehovah, hef ek my siel op.  2 O my God, in u het ek my vertroue gestel; Laat my tog nie beskaamd staan nie. Laat my vyande hulle nie oor my verheug nie.  3 Ook sal niemand wat op u hoop, beskaamd staan nie. Hulle sal beskaamd staan wat verraderlik handel sonder welslae.  4 Maak u weë aan my bekend, o Jehovah; Leer my u paaie.  5 Laat my in u waarheid wandel en leer my, Want u is my God van redding. Op u het ek die hele dag gehoop.  6 Dink aan u barmhartighede, o Jehovah, en aan u liefderyke goedhartighede, Want dit is van onbepaalde tyd af.  7 Dink tog nie aan die sondes van my jeug en my opstandige dade nie. Dink aan my ooreenkomstig u liefderyke goedhartigheid, Ter wille van u goedheid, o Jehovah.  8 Goed en reg is Jehovah. Daarom onderrig hy sondaars in die weg.  9 Hy sal die sagmoediges in sy regterlike beslissing laat wandel, En hy sal die sagmoediges sy weg leer. 10 Al die paaie van Jehovah is liefderyke goedhartigheid en waaragtigheid Vir dié wat sy verbond en sy herinneringe onderhou. 11 Ter wille van u naam, o Jehovah, Moet u selfs my oortreding vergewe, want dit is groot. 12 Wie is dan nou die man wat Jehovah vrees? Hy sal hom onderrig in die weg wat hy moet kies. 13 Sy siel sal in goedheid vertoef, En sy nageslag sal die aarde in besit neem. 14 Intimiteit met Jehovah behoort aan dié wat hom vrees, Ook sy verbond, om dit aan hulle bekend te maak. 15 My oë is voortdurend op Jehovah, Want hý haal my voete uit die net. 16 Keer u aangesig na my en betoon guns aan my; Want ek is eensaam en geteisterd. 17 Die benoudhede van my hart het vermeerder; Lei my tog uit my angste. 18 Aanskou my ellende en my moeite, En vergewe al my sondes. 19 Kyk hoe talryk het my vyande geword, En met ’n gewelddadige haat het hulle my gehaat. 20 Bewaar tog my siel en verlos my. Laat my nie beskaamd staan nie, want tot u het ek my toevlug geneem. 21 Laat onkreukbaarheid en regskapenheid my bewaar, Want op u het ek gehoop. 22 O God, verlos Israel uit al sy benoudhede.









^ (Ps. 26:0-33:22) Van Dawid. 26 Oordeel my, o Jehovah, want ek het in my onkreukbaarheid gewandel, En op Jehovah het ek vertrou, sodat ek nie wankel nie.  2 Ondersoek my, o Jehovah, en stel my op die proef; Louter my niere en my hart.  3 Want u liefderyke goedhartigheid is voor my oë, En ek het in u waarheid gewandel.  4 Ek het nie by mense van onwaarheid gesit nie; En by dié wat verberg wat hulle is, gaan ek nie in nie.  5 Ek het die gemeente van kwaaddoeners gehaat, En by die goddeloses sit ek nie.  6 Ek sal my hande in onskuld was, En ek sal rondom u altaar gaan, o Jehovah, 7 Om danksegging luid te laat hoor, En om al u wonderlike werke bekend te maak.  8 Jehovah, ek het die woning van u huis liefgehad En die woonplek van u heerlikheid.  9 Moenie my siel saam met sondaars wegneem nie, Ook nie my lewe saam met bloedskuldige mense nie, 10 In wie se hande daar losbandige gedrag is, En wie se regterhand vol omkopery is. 11 Wat my betref, ek sal in my onkreukbaarheid wandel. Verlos my tog en betoon guns aan my. 12 My voet sal beslis op ’n gelykte staan; Onder die versamelde menigtes sal ek Jehovah loof. 
Van Dawid. 27 Jehovah is my lig en my redding. Vir wie sou ek bang wees? Jehovah is die vesting van my lewe. Wie sou ek vrees?  2 Toe die kwaaddoeners teen my nader gekom het om my vlees te verslind— Hulle wat persoonlik my teenstanders en my vyande was— Het hulle gestruikel en geval.  3 Al sou ’n leërkamp teen my tent opslaan, Sal my hart nie vrees nie. Al sou oorlog teen my losbreek, Sal ek selfs dan vertrou.  4 Een ding het ek van Jehovah gevra— Dit sal ek soek: Dat ek al die dae van my lewe in die huis van Jehovah mag woon, Om die lieflikheid van Jehovah te sien En sy tempel met waardering te aanskou.  5 Want hy sal my in sy plek van beskutting wegsteek in die dag van rampspoed; Hy sal my verberg in die skuilplek van sy tent; Hoog op ’n rots sal hy my plaas.  6 En nou sal my hoof hoog bo my vyande rondom my wees; En ek sal in sy tent offerandes van gejuig offer; Ek sal sing en melodieë speel tot Jehovah.  7 Hoor, o Jehovah, wanneer ek met my stem roep, En betoon guns aan my en antwoord my.  8 Van u het my hart gesê: “SOEK my aangesig.” U aangesig, o Jehovah, sal ek soek.  9 Moet u aangesig nie vir my verberg nie. Moet u kneg nie in toorn wegwys nie. U moet my hulp word. Moet my nie verstoot nie en moet my nie verlaat nie, o my God van redding. 10 As my eie vader en my eie moeder my sou verlaat, Sal Jehovah my opneem. 11 Onderrig my, o Jehovah, in u weg, En lei my op die pad van regskapenheid weens my vyande. 12 Moet my nie oorgee aan die siel van my teenstanders nie; Want valse getuies het teen my opgestaan, En hy wat aan geweld uiting gee. 13 As ek nie geloof gehad het dat ek die goedheid van Jehovah sal sien in die land van die lewendes nie—! 14 Hoop op Jehovah; wees moedig en laat jou hart sterk wees. Ja, hoop op Jehovah. 
Van Dawid. 28 Ek bly u aanroep, o Jehovah. O my Rots, moenie doof wees vir my nie, Sodat u nie teenoor my stilbly nie En ek nie hoef te word soos dié wat in die kuil afdaal nie.  2 Hoor die stem van my dringende versoeke wanneer ek tot u om hulp roep, Wanneer ek my hande ophef na die binneste vertrek van u heiligdom.  3 Moet my nie wegsleep saam met die goddeloses en saam met dié wat skadelike dinge beoefen nie, Dié wat woorde van vrede met hulle metgeselle spreek, terwyl daar kwaad in hulle hart is.  4 Gee aan hulle volgens hulle optrede En volgens die slegtheid van hulle handelinge. Ja, gee aan hulle volgens die werk van hulle hande. Vergeld hulle volgens hulle dade.  5 Want hulle slaan geen ag op die bedrywighede van Jehovah nie, Ook nie op die werk van sy hande nie. Hy sal hulle afbreek en hulle nie opbou nie.  6 Mag Jehovah geloof word, want hy het die stem van my dringende versoeke gehoor.  7 Jehovah is my sterkte en my skild. Op hom het my hart vertrou, En ek is gehelp, sodat my hart jubel, En met my lied sal ek hom prys.  8 Jehovah is ’n sterkte vir sy volk, En hy is ’n vesting van die grootse redding van sy gesalfde.  9 Red tog u volk, en seën u erfdeel; En lei hulle as herder en dra hulle tot onbepaalde tyd. 
’n Melodie van Dawid. 29 Skryf aan Jehovah toe, o seuns van die sterkes, Skryf aan Jehovah heerlikheid en sterkte toe.  2 Skryf aan Jehovah die heerlikheid van sy naam toe. Buig julle voor Jehovah neer in heilige feesgewaad.  3 Die stem van Jehovah is oor die waters; Die glorieryke God het gedonder. Jehovah is oor baie waters.  4 Die stem van Jehovah is kragtig; Die stem van Jehovah is luisterryk.  5 Die stem van Jehovah breek die seders; Ja, Jehovah breek die seders van die Liʹbanon in stukke,  6 En hy laat hulle rondhuppel soos ’n kalf, Die Liʹbanon en Sirjon soos die seuns van wilde bulle.  7 Die stem van Jehovah kerf met vuurvlamme uit;  8 Die stem van Jehovah laat die wildernis ineenkrimp, Jehovah laat die wildernis van Kades ineenkrimp.  9 Die stem van Jehovah laat die takbokooie ineenkrimp van geboortepyne En stroop die woude kaal. En in sy tempel sê elkeen: “Heerlikheid!” 10 Op die watervloed het Jehovah gaan sit; En Jehovah sit as koning tot onbepaalde tyd. 11 Jehovah sal inderdaad sterkte aan sy volk gee. Jehovah sal sy volk seën met vrede. 
’n Melodie. ’n Lied vir die inwyding van die huis. Van Dawid. 30 Ek sal u verhef, o Jehovah, want u het my opgetrek En u het my vyande nie toegelaat om oor my bly te wees nie.  2 O Jehovah, my God, ek het tot u om hulp geroep, en u het my gesond gemaak.  3 O Jehovah, u het my siel uit Sjeool laat opkom; U het my aan die lewe gehou, sodat ek nie in die kuil sou afdaal nie.  4 Besing Jehovah met melodieë, o sy lojales, Bring dank aan sy heilige gedagtenis;  5 Want om onder sy toorn te wees, is vir ’n oomblik, Om onder sy welwillendheid te wees, is lewenslank. In die aand kan gehuil sy intrek neem, maar in die oggend is daar vreugdegeroep.  6 Wat my betref, ek het in my gerustheid gesê: “Ek sal nooit wankel nie.”  7 O Jehovah, in u welwillendheid het u my berg in sterkte laat staan. U het u aangesig verberg; ek het ontsteld geraak.  8 Ek het u bly aanroep, o Jehovah; En Jehovah het ek om guns bly smeek.  9 Watter voordeel is daar in my bloed wanneer ek in die kuil afdaal? Sal die stof u prys? Sal dit u waaragtigheid verkondig? 10 Hoor, o Jehovah, en betoon guns aan my. O Jehovah, wees my helper. 11 U het my getreur vir my in gedans verander; U het my saklinne losgemaak, en u hou my met blydskap omgord, 12 Sodat my heerlikheid u met melodieë kan besing en nie stilbly nie. O Jehovah, my God, tot onbepaalde tyd sal ek u prys. 
Vir die musiekleier. ’n Melodie van Dawid. 31 Tot u, o Jehovah, het ek my toevlug geneem. Laat my tog nooit beskaamd staan nie. Verskaf aan my ontkoming in u regverdigheid.  2 Neig u oor tot my. Verlos my gou. Word vir my ’n rotsagtige vesting, ’n Huis van vestings om my te red.  3 Want u is my groot rots en my vesting; En ter wille van u naam sal u my lei en my voorgaan.  4 U sal my uit die net haal wat hulle vir my verberg het, Want u is my vesting.  5 In u hand vertrou ek my gees toe. U het my verlos, o Jehovah, die God van waarheid.  6 Ek haat dié wat waardelose, nietige afgode vereer; Maar wat my betref, ek vertrou op Jehovah.  7 Ek sal bly wees en my in u liefderyke goedhartigheid verbly, Omdat u my ellende gesien het; U het geweet van die benoudhede van my siel, 8 En u het my nie in die hand van die vyand oorgelewer nie. U het my voete op ’n ruim plek laat staan.  9 Betoon guns aan my, o Jehovah, want ek verkeer in groot nood. Van kwelling het my oog swak geword, my siel en my buik. 10 Want met droefheid het my lewe tot ’n einde gekom, En my jare in gesug. Weens my oortreding het my krag gestruikel, En selfs my gebeente het swak geword. 11 Vanuit die standpunt van almal wat my vyandiggesind is, het ek ’n voorwerp van smaad geword, En vir my bure in groot mate, En ’n skrik vir my kennisse. Wanneer hulle my buite gesien het, het hulle van my af weggevlug. 12 Soos iemand wat dood en nie in die hart is nie, is ek vergeet; Ek het soos ’n beskadigde houer geword; 13 Want ek het die slegte berig deur baie gehoor, Skrik aan alle kante. Wanneer hulle soos een man teen my saamspan, Beraam hulle planne om my siel weg te neem. 14 Maar ek—in u het ek my vertroue gestel, o Jehovah. Ek het gesê: “U is my God.” 15 My tye is in u hand. Verlos my uit die hand van my vyande en van dié wat my agtervolg. 16 Laat tog u aangesig oor u kneg skyn. Red my in u liefderyke goedhartigheid. 17 O Jehovah, laat my nie beskaamd staan nie, want ek het u aangeroep. Laat die goddeloses beskaamd staan; Laat hulle stilbly in Sjeool. 18 Laat valse lippe stom word, Wat onbeteueld in hoogmoed en veragting teen die regverdige praat. 19 Hoe oorvloedig is u goedheid tog, wat u as ’n skat bewaar het vir dié wat u vrees! Wat u bewys het aan dié wat hulle toevlug tot u neem, Voor die oë van die mensekinders. 20 U sal hulle in die skuilplek van u aangesig verberg Vir die samespanning van manne. U sal hulle in u hut wegsteek vir die twis van tonge. 21 Mag Jehovah geloof word, Want hy het wonderbare liefderyke goedhartigheid aan my bewys in ’n stad wat in benoudheid verkeer het. 22 Wat my betref, toe ek paniekerig geraak het, het ek gesê: “Ek sal beslis uitgeroei word, weg van u oë af.” Waarlik, u het die stem van my dringende versoeke gehoor toe ek tot u om hulp geroep het. 23 Julle moet Jehovah liefhê, al sy lojales. Jehovah bewaar die getroues, Maar enigeen wat hoogmoed openbaar, vergeld hy oorvloedig. 24 Wees moedig, en laat julle hart sterk wees, Almal wat op Jehovah wag. 
Van Dawid. Maskil. 32 Gelukkig is hy wie se opstandigheid vergewe word, wie se sonde bedek word.  2 Gelukkig is die mens aan wie Jehovah die oortreding nie toereken nie, En in wie se gees daar geen bedrog is nie.  3 Toe ek stilgebly het, het my gebeente weggeteer deur my gekreun die hele dag.  4 Want u hand was dag en nag swaar op my. My lewensap is verander soos in die droë somerhitte. Sela.  5 My sonde het ek uiteindelik aan u bely, en my ongeregtigheid het ek nie bedek nie. Ek het gesê: “Ek sal aan Jehovah belydenis doen van my oortredings.” En u het die ongeregtigheid van my sondes vergewe. Sela.  6 Daarom sal elke lojale tot u bid Net op ’n tyd dat u te vinde is. Wat die vloed van baie waters betref, dit sal nie aan hom raak nie.  7 U is ’n skuilplek vir my; u sal my bewaar van benoudheid. Met vreugdevolle uitroepe omdat ontkoming verskaf is, sal u my omring. Sela.  8 “Ek sal jou insig gee en jou onderrig in die weg wat jy moet gaan. Ek sal raad gee met my oog op jou.  9 Julle moenie soos ’n perd of ’n muil sonder verstand word nie, Wie se vurigheid selfs met ’n toom of ’n halter bedwing moet word Voordat hulle naby jou sal kom.” 10 Die goddelose het baie pyne; Maar wat die een betref wat op Jehovah vertrou, liefderyke goedhartigheid omring hom. 11 Verbly julle in Jehovah en wees bly, o regverdiges; En roep met vreugde uit, almal wat opreg van hart is. 
33 Roep met vreugde uit, o regverdiges, weens Jehovah. Lof is gepas van die kant van die regskapenes.  2 Betuig dank aan Jehovah op die harp; Speel melodieë vir hom op ’n tiensnarige instrument.  3 Sing ’n nuwe lied tot hom; Speel so goed as julle kan op die snaarinstrumente tesame met gejuig.  4 Want die woord van Jehovah is reg, En al sy werk geskied in getrouheid.  5 Hy het regverdigheid en geregtigheid lief. Die aarde is vol van die liefderyke goedhartigheid van Jehovah.  6 Deur die woord van Jehovah is die hemele gemaak, En deur die gees van sy mond hulle hele leër.  7 Hy versamel die waters van die see soos deur ’n dam En plaas die bruisende waters in skatkamers.  8 Laat almal op die aarde Jehovah vrees. Laat al die bewoners van die vrugbare land vir hom bang wees.  9 Want hy het gespreek, en dit was so; Hy het bevel gegee, en dit het so gestaan. 10 Jehovah het die raad van die nasies verbreek; Hy het die gedagtes van die volke verydel. 11 Die raad van Jehovah sal tot onbepaalde tyd standhou; Die gedagtes van sy hart is van geslag tot geslag. 12 Gelukkig is die nasie wie se God Jehovah is, Die volk wat hy as sy erfdeel uitgekies het. 13 Vanuit die hemel het Jehovah gekyk, Hy het al die mensekinders gesien. 14 Vanuit die vaste plek waar hy woon, Het hy sy blik gerig op almal wat op die aarde woon. 15 Hy vorm die hart van hulle almal; Hy let op al hulle werke. 16 Geen koning word deur die oorvloed van krygsmagte gered nie; ’n Sterk man word nie deur die oorvloed van krag verlos nie. 17 Vir redding is die perd net bedrog, En deur die oorvloed van sy lewenskragtigheid verskaf hy geen ontkoming nie. 18 Kyk! Die oog van Jehovah is op dié wat hom vrees, Op dié wat op sy liefderyke goedhartigheid wag, 19 Om hulle siel van die dood te verlos, En om hulle tydens hongersnood in die lewe te hou. 20 Ja, ons siel het op Jehovah gewag. Ons helper en ons skild is hy. 21 Want in hom is ons hart bly; Want in sy heilige naam het ons ons vertroue gestel. 22 Laat u liefderyke goedhartigheid, o Jehovah, oor ons wees, Net soos ons op u bly wag het.



^ (Ps. 32:1-33:8) Gelukkig is hy wie se opstandigheid vergewe word, wie se sonde bedek word.  2 Gelukkig is die mens aan wie Jehovah die oortreding nie toereken nie, En in wie se gees daar geen bedrog is nie.  3 Toe ek stilgebly het, het my gebeente weggeteer deur my gekreun die hele dag.  4 Want u hand was dag en nag swaar op my. My lewensap is verander soos in die droë somerhitte. Sela.  5 My sonde het ek uiteindelik aan u bely, en my ongeregtigheid het ek nie bedek nie. Ek het gesê: “Ek sal aan Jehovah belydenis doen van my oortredings.” En u het die ongeregtigheid van my sondes vergewe. Sela.  6 Daarom sal elke lojale tot u bid Net op ’n tyd dat u te vinde is. Wat die vloed van baie waters betref, dit sal nie aan hom raak nie.  7 U is ’n skuilplek vir my; u sal my bewaar van benoudheid. Met vreugdevolle uitroepe omdat ontkoming verskaf is, sal u my omring. Sela.  8 “Ek sal jou insig gee en jou onderrig in die weg wat jy moet gaan. Ek sal raad gee met my oog op jou.  9 Julle moenie soos ’n perd of ’n muil sonder verstand word nie, Wie se vurigheid selfs met ’n toom of ’n halter bedwing moet word Voordat hulle naby jou sal kom.” 10 Die goddelose het baie pyne; Maar wat die een betref wat op Jehovah vertrou, liefderyke goedhartigheid omring hom. 11 Verbly julle in Jehovah en wees bly, o regverdiges; En roep met vreugde uit, almal wat opreg van hart is. 
33 Roep met vreugde uit, o regverdiges, weens Jehovah. Lof is gepas van die kant van die regskapenes.  2 Betuig dank aan Jehovah op die harp; Speel melodieë vir hom op ’n tiensnarige instrument.  3 Sing ’n nuwe lied tot hom; Speel so goed as julle kan op die snaarinstrumente tesame met gejuig.  4 Want die woord van Jehovah is reg, En al sy werk geskied in getrouheid.  5 Hy het regverdigheid en geregtigheid lief. Die aarde is vol van die liefderyke goedhartigheid van Jehovah.  6 Deur die woord van Jehovah is die hemele gemaak, En deur die gees van sy mond hulle hele leër.  7 Hy versamel die waters van die see soos deur ’n dam En plaas die bruisende waters in skatkamers.  8 Laat almal op die aarde Jehovah vrees. Laat al die bewoners van die vrugbare land vir hom bang wees.






^ ***sn lied 23 Jehovah, ons sterkte***
Lied 23
Jehovah, ons sterkte
(Jesaja 12:2)
1. Vader Jehovah, ons sterkte en mag,
U is ons Redder, op u sal ons wag.
Ons dra u boodskap aan iedereen oor,
Of hulle ag gee of glad nie wil hoor.
(REFREIN)
Jehovah, ons Rots, ons sterkte en mag,
U naam verhef ons elk’ dag en nag.
Grote Jehovah, o God van ons heil,
U is ons toevlug, by u sal ons skuil.
2. Ons wat u dien, skep behae in u lig,
Daagliks word ons deur die waarheid gerig.
Lees ons die Bybel, hoor ons u gebod;
Ons kies u kant, want u is onse God.
(REFREIN)
Jehovah, ons Rots, ons sterkte en mag,
U naam verhef ons elk’ dag en nag.
Grote Jehovah, o God van ons heil,
U is ons toevlug, by u sal ons skuil.
3. Ons skep behae in u wil, o ons God.
Op u vertrou ons, al sou Satan spot.
Sou hy ons doodmaak of bitter laat ly,
Help ons om enduit standvastig te bly.
(REFREIN)
Jehovah, ons Rots, ons sterkte en mag,
U naam verhef ons elk’ dag en nag.
Grote Jehovah, o God van ons heil,
U is ons toevlug, by u sal ons skuil.
(Sien ook 2 Sam. 22:3; Ps. 18:2; Jes. 43:12.)



^ ***w12 7/15 bl. 22-23 “Wie sou ek vrees?”***
3 Die metafoor “Jehovah is my lig” vestig die aandag op die feit dat Jehovah ons uit onkunde en geestelike duisternis verlos (Ps. 27:1). ’n Letterlike lig kan ’n gevaar of struikelblok op ons weg openbaar, maar dit verwyder dit nie. Ons moet verstandig optree na aanleiding van wat ons sien. Net so openbaar Jehovah die basiese betekenis van wêreldgebeure aan ons. Hy wys ons op die gevare van hierdie stelsel van dinge. Hy voorsien ons van Bybelbeginsels wat altyd werk, maar ons moet toepas wat ons leer. Wanneer ons dit doen, kan ons met meer wysheid optree as ons vyande sowel as ons onderrigters.—Ps. 119:98, 99, 130.
4 Dawid se woorde in Psalm 27:1 toon dat hy ongetwyfeld gedink het aan hoe Jehovah hom by vorige geleenthede verlos, of gered, het. Byvoorbeeld, Jehovah het hom “uit die klou van die leeu en uit die klou van die beer” verlos. Jehovah het hom ook die oorhand oor die reus Goliat gegee. Later het koning Saul Dawid met ’n spies probeer deurboor, maar Jehovah het hom elke keer verlos (1 Sam. 17:37, 49, 50; 18:11, 12; 19:10). Geen wonder nie dat Dawid met oortuiging kon sê: “Jehovah is . . . my redding”! Jehovah sal weer vir sy knegte word wat hy vir Dawid was—’n redding. Hoe? Deur sy aanbidders deur die komende “groot verdrukking” heen te verlos.—Op. 7:14; 2 Pet. 2:9.
ONTHOU ELKE SUKSES
5 ’n Belangrike faktor as ons wil moed opbou, word onder ons aandag gebring in Psalm 27:2, 3. (Lees.) Dawid het teruggedink aan gebeure waartydens hy danksy Jehovah se hulp verlos is (1 Sam. 17:34-37). Hierdie herinneringe het hom met vertroue vervul om selfs die ergste teëspoed die hoof te bied. Het jou ondervindinge dieselfde uitwerking op jou? Byvoorbeeld, het jy al vurig gebid oor ’n ontstellende probleem en toe gesien hoe Jehovah jou die wysheid of krag gee om hierdie beproewing die hoof te bied? Of kan jy onthou hoe struikelblokke in die weg van jou vreugdevolle diens verwyder is of hoe ’n groot deur wat tot bedrywigheid lei, vir jou oopgemaak is? (1 Kor. 16:9). Watter uitwerking het dit nou op jou wanneer jy aan hierdie gebeure dink? Oortuig hierdie herinneringe jou nie steeds dat Jehovah jou kan help om selfs ernstiger struikelblokke of teëspoed te bowe te kom of te verduur nie?—Rom. 5:3-5.
6 Sê nou ’n magtige regering smee ’n komplot om Jehovah se Getuies as ’n organisasie uit te wis? Baie mense in hedendaagse tye het al juis dit probeer doen, maar het misluk. As ons dink aan hoe Jehovah sy volk in die verlede gehelp het, sal dit ons in staat stel om die toekoms met vertroue tegemoet te gaan.—Dan. 3:28.



^ ***w12 7/15 bl. 24 “Wie sou ek vrees?”***
WAARDEER REIN AANBIDDING
7 Nog ’n noodsaaklike element vir moedige optrede is ons liefde vir ware aanbidding. (Lees Psalm 27:4.) In Dawid se dag was die tabernakel “die huis van Jehovah”. Dawid self het reëlings getref vir die luisterryke tempel wat deur sy seun Salomo gebou sou word. Eeue later het Jesus geopenbaar dat die verrigting van aanneemlike aanbidding aan Jehovah nie meer sou afhang van een indrukwekkende gebou wat deur God geseën is nie (Joh. 4:21-23). Die apostel Paulus het in Hebreërs hoofstukke 8 tot 10 aangedui dat ’n groot geestelike tempel in aansyn gekom het met Jesus se doop in 29 HJ, toe hy hom aangebied het om Jehovah se wil te doen (Heb. 10:10). Hierdie groot geestelike tempel is die reëling wat Jehovah ingestel het sodat ons, deur ons geloof in Jesus se losprysoffer, God op aanneemlike wyse kan nader. Hoe aanbid ons in hierdie tempel? Deur te bid “met ’n waaragtige hart . . . in die volle versekerdheid van die geloof”; deur ons geloof in die openbaar bekend te maak sonder om te wankel; en deur op ons medeaanbidders ag te gee, hulle aan te spoor en hulle aan te moedig wanneer ons by ons gemeentelike vergaderinge en gedurende gesinsaanbidding bymekaarkom (Heb. 10:22-25). Waardering vir die reëling van ware aanbidding versterk ons in hierdie kritieke laaste dae.



^ ***w12 7/15 bl. 24 “Wie sou ek vrees?”***
VERTROU OP GOD SE HULP
9 Dawid benadruk sy vertroue in Jehovah se hulp deur te sê: “As my eie vader en my eie moeder my sou verlaat, sal Jehovah my opneem” (Ps. 27:10). Ons kan aflei uit die gebeure wat in 1 Samuel hoofstuk 22 opgeteken is, dat Dawid se ouers hom nie verlaat het nie. Maar baie mense is vandag al heeltemal deur hulle familie verwerp. Tog het baie wat op hierdie manier versaak is, hulp en beskerming in die hartlikheid van die Christengemeente gevind.
10 As Jehovah bereid is om sy knegte te ondersteun wanneer ander hulle in die steek laat, sal hy hulle dan nie ook gedurende enige ander soort verdrukking onderskraag nie? Byvoorbeeld, gestel ons is bekommerd oor hoe om materieel vir ons gesin te sorg; kan ons dan nie die vertroue hê dat Jehovah ons sal help nie? (Heb. 13:5, 6). Hy verstaan die omstandighede en behoeftes van al sy lojale knegte.



^ ***w06 5/15 bl. 19 par. 11 Glanspunte uit die Eerste Boek van Psalms***
Skriftuurlike vrae beantwoord:
26:6—Hoe gaan ons, soos Dawid, rondom Jehovah se altaar in figuurlike sin? Die altaar stel Jehovah se wil voor, in die sin dat hy die losprysoffer van Jesus Christus vir die verlossing van die mensdom aanvaar het (Hebreërs 8:5; 10:5-10). Ons gaan rondom Jehovah se altaar deur geloof in daardie offerande te stel.



^ ***w09 6/1 bl. 5 Waarom die Bybel prakties is vir ons dag***
God het hierdie belofte in die Bybel gemaak: “Ek sal jou insig gee en jou onderrig in die weg wat jy moet gaan. Ek sal raad gee met my oog op jou” (Psalm 32:8). Let daarop dat God nie net raad gee nie, maar ook insig, wat die vermoë is om in ’n situasie in te sien of om dieper as die oppervlak te sien. As ons die insig het om te onderskei watter doelwitte waarlik voordelig is, kan dit ons beskerm sodat ons nie ons lewe op nuttelose strewes verkwis nie.



^ ***jl bl. 12 Wat is die beste manier om vir die vergaderinge voor te berei?***
LES 9
Wat is die beste manier om vir die vergaderinge voor te berei?
As jy die Bybel saam met een van Jehovah se Getuies studeer, probeer jy waarskynlik om die materiaal voor elke studie deur te gaan. Om die grootste nut uit ’n gemeentelike vergadering te put, is dit goed om dieselfde te doen voordat jy dit bywoon. Die beste resultate word behaal wanneer ons ’n goeie roetine aanleer.
Besluit wanneer en waar om te studeer. Wanneer konsentreer jy die beste? Vroeg in die oggend voordat jy met jou dag se werk begin of later in die aand nadat die kinders bed toe gegaan het? Selfs al kan jy nie vir lang tydperke studeer nie, besluit hoeveel tyd jy opsy kan sit en probeer verhoed dat enigiets daarop inbreuk maak. Soek ’n stil plek, en raak ontslae van alle afleidings deur die radio, televisie en selfoon af te skakel. As jy bid voordat jy studeer, sal dit verligting van die dag se sorge bied sodat jy op God se Woord kan konsentreer.—Filippense 4:6, 7.
Merk die materiaal, en berei voor om deel te neem. Begin deur ’n geheelbeeld van die onderwerp te kry. Dink na oor die titel van die artikel of hoofstuk, kyk hoe elke onderhofie met dié titel verband hou, bestudeer die prente en let op die hersieningsvrae wat die hoofgedagtes beklemtoon. Lees dan elke paragraaf, en soek die antwoord op die gedrukte vraag. Slaan die teksverwysings na en lees dit, en dink aan hoe dit die materiaal ondersteun (Handelinge 17:11). Wanneer jy die vraag kan beantwoord, moet jy ’n paar sleutelwoorde of frases in die paragraaf wat jou aan die antwoord sal herinner, onderstreep of met ’n neonpen merk. Dan kan jy by die vergadering jou hand opsteek as jy wil en in jou eie woorde ’n kort antwoord gee.
Deur die verskillende onderwerpe wat elke week by die vergadering bespreek word, te ondersoek, sal jy nuwe gedagtes by jou “skatkamer” van Bybelkennis voeg.—Matteus 13:51, 52.
▪ Watter roetine kan jy aanleer om vir die vergaderinge voor te berei?
▪ Hoe kan jy voorberei om by die vergadering ’n antwoord te gee?
[Venster/Prent op bladsy 12]
VIND MEER UIT
Berei vir die Wagtoring-studie of die Gemeentelike Bybelstudie voor deur die metode te gebruik wat hierbo uiteengesit word. Berei, met die hulp van jou Bybelonderrigter, ’n antwoord voor wat jy by die volgende vergadering kan gee.
[Prent op bladsy 12]
Kambodja
[Prent op bladsy 12][Prent op bladsy 12]
Die Oekraïne




^ ***sn lied 130 Die lewenswonderwerk***
Lied 130
Die lewenswonderwerk
(Psalm 36:9)
1. Elke druppel reën, Elke baba klein,
Elke goue sonnestraal, Elk’ ster wat skyn—
Alles kom van God, leer ons van sy weë,
Gawes uit sy Vaderhand wat hy ons bly gee.
(REFREIN)
O, hoe kan ons dan toon dat ons dit waardeer?
Ons moet steeds die Gewer liefhê en Hom altyd eer.
Ja, nooit kan ons verdien Wat God vir ons gee nie.
Die gawe kom van God—Die lewenswonderwerk.
2. Wanneer sorge druk en geluk bederf,
Sê party soos Job se vrou: ‘Vloek God en sterf.’
Dis nie ons manier. Dankbaar sal ons bly,
Dankbaar vir die lewe wat ons uit Gods hand kry.
(REFREIN)
O, hoe kan ons dan toon dat ons dit waardeer?
Ons moet almal om ons liefhê en hul altyd eer.
Ja, nooit kan ons verdien Wat God vir ons gee nie.
Die gawe kom van God—Die lewenswonderwerk.
(Sien ook Job 2:9; Ps. 34:12; Pred. 8:15; Matt. 22:37-40; Rom. 6:23.)



^ ***yb16 bl. 112-bl. 113 ’n Vreeslose pionier***
INDONESIË
’n Vreeslose pionier
André Elias
GEBORE 1915
GEDOOP 1940
PROFIEL ’n Moedige pionier wat standvastig gebly het ondanks herhaaldelike ondervragings en dreigemente.
GEDURENDE die Tweede Wêreldoorlog het broer Elias en sy vrou, Josephine, verskyn voor beamptes van die gevreesde Kempeitai, die Japannese militêre polisie, by hulle hoofkwartier in Sukabumi, Wes-Java. André was eerste aan die beurt, en hy is met vrae gebombardeer. “Wie is Jehovah se Getuies? Staan julle die Japannese regering teë? Is jy ’n spioen?”
“Ons is knegte van God die Almagtige en ons het niks verkeerds gedoen nie”, het André geantwoord. Die bevelvoerende offisier het ’n samoerai-swaard van die muur afgeruk en dit in die lug gehou.
“En as ek jou nou doodmaak?” het hy woedend gevra. André het sy kop op die lessenaar gesit en ’n stille gebed gedoen. Ná ’n lang stilte het die offisier uitgebars van die lag. “Jy is dapper!” het hy gesê. Daarna het hy vir Josephine ingeroep. Toe haar verklaring met André s’n ooreengestem het, het die offisier gesê: “Julle is nie spioene nie. Maak dat julle wegkom!”
’n Hele paar maande later is André deur “valse broers” verraai en in die tronk gegooi (2 Kor. 11:26). Hy het maande lank aan die lewe gebly deur afvalkos te eet wat hy in die tronksel se drein gevind het. Maar die tronkbewaarders kon hom nie kry om sy onkreukbaarheid prys te gee nie. Toe Josephine hom kon besoek, het hy deur die tronktralies vir haar gefluister: “Moenie bekommerd wees nie. Of hulle my doodmaak of vrylaat, ek sal aan Jehovah getrou bly. Hulle kan my hier uitdra as ’n lyk, maar nie as ’n verraaier nie.”
Ná ses maande in die tronk het André hom voor Djakarta se Hooggeregshof verdedig en is hy vrygelaat.
Sowat 30 jaar later, toe die Indonesiese regering weer ’n verbod op Jehovah se Getuies geplaas het, het die distriksprokureur in Manado, Noord-Sulawesi, André na sy kantoor ontbied. “Weet jy dat daar ’n verbod op Jehovah se Getuies is?” het hy gevra.
“Ja”, het André geantwoord.
“Is jy nou bereid om van godsdiens te verander?” het die offisier gevra.
André het vorentoe geleun en dramaties op sy bors geslaan. “Jy kan my hart uit my liggaam skeur, maar jy kan my nooit dwing om van godsdiens te verander nie”, het hy met ’n harde stem gesê.
Die distriksprokureur het André laat gaan en het hom van toe af in vrede gelaat.
André is in die jaar 2000 op die ouderdom van 85 oorlede, ná sowat 60 jaar van ywerige pionierdiens.




^ ***yb16 bl. 135-bl. 136 par. 3 Vasbeslote om voort te gaan***
uitgeroep: ‘Dankie. Dankie dat julle hier was.’ Ons het op die vliegtuig geklim en gehuil.”
Gruweldaad op Sumba
Namate nuus oor die verbod regoor die eilandgroep versprei het, het die Indonesiese Gemeenskap van Kerke sy lede aangespoor om enige bedrywighede van die Getuies by die owerheid aan te meld. Dit het talle inhegtenisnemings en ondervragings op baie eilande tot gevolg gehad.
In Waingapu, op die eiland Sumba, het die militêre distriksbevelvoerder 23 broers na die plaaslike militêre kamp ontbied en daarop aangedring dat hulle ’n verklaring teken waarin hulle hulle geloof verloën. Toe die broers geweier het, het die bevelvoerder beveel dat hulle die volgende dag na die kamp moet terugkom, wat beteken het dat hulle 14 kilometer sou moes stap huis toe en terug.
Toe die broers vroeg die volgende oggend voor die bevelvoerder verskyn het, is hulle een vir een vorentoe geroep en beveel om die verklaring te teken. Wanneer ’n broer geweier het om te teken, het soldate hom met doringtakke geslaan. Die soldate het so opgewerk geraak dat hulle die broers geslaan het totdat party bewusteloos was. Intussen het die ander broers gewag totdat dit hulle beurt was. Uiteindelik het ’n jong broer met die naam Mone Kele vorentoe getree en op die verklaring geskryf. Die broers was aanvanklik diep teleurgesteld, maar die bevelvoerder was briesend. Mone het geskryf: “Ek is vasbeslote om vir ewig een van Jehovah se Getuies te bly!” Mone is wreed geslaan en moes na die hospitaal geneem word, maar hy het geestelik standvastig gebly.
Die bevelvoerder het die broers 11 dae lank probeer kry om hulle onkreukbaarheid prys te gee. Hy het hulle beveel om die hele dag in die warm tropiese son te staan. Hy het hulle gedwing om kilometers ver te kruip en lang afstande met swaar laste te hardloop. Terwyl hy ’n bajonet teen hulle keel gehou het, het hy hulle beveel om die vlag te salueer, maar hulle het geweier. Daarom het hy beveel dat hulle weer geslaan moet word.
Elke oggend het die broers na die kamp gesukkel en gewonder watter marteling vir hulle voorlê. Op pad het hulle saam gebid en mekaar aangespoor om lojaal te bly. En elke aand het hulle weer huis toe gesukkel, vol bloed en beserings, maar verheug dat hulle aan Jehovah getrou gebly het.
Toe die broers by die takkantoor van hierdie mishandeling hoor, het hulle onmiddellik besware per telegraaf gestuur aan die militêre bevelvoerder in Waingapu, die militêre streekbevelvoerder in Timor, die militêre divisiebevelvoerder in Bali, die militêre opperbevelvoerder in Djakarta en ander belangrike regeringsowerhede. Die militêre bevelvoerder in Waingapu was beskaamd omdat sy skandelike dade regoor Indonesië bekend gemaak is en het dus opgehou om die broers te vervolg.
“Jehovah se Getuies is soos spykers”
In die daaropvolgende jare is tallose Getuies regoor Indonesië in hegtenis geneem, ondervra en fisies mishandel. “In een gebied is baie broers se voortande uitgeslaan”, vertel die sendeling Bill Perrie. “Wanneer hulle ’n broer ontmoet het wat nog sy voortande gehad het, het hulle hom tergend gevra: ‘Is jy nuut? Of was jy ontrou?’



^ ***ia bl. 140-144 Sy het verstandig, moedig en onselfsugtig opgetree***
Sy het haar moedig uitgespreek
16 Ester kon dit nie waag om die koning se geduld verder op die proef te stel nie; by haar tweede feesmaal moes sy met alles uitkom. Maar hoe? Wel, die koning het haar die geleentheid gegee toe hy haar weer vra wat haar versoek is (Est. 7:2). Ester se “tyd om te praat”, het aangebreek.
17 Ons kan dink dat Ester moontlik ’n stille gebed tot haar God gedoen het voordat sy gesê het: “As ek guns in u oë gevind het, o koning, en as die koning dit goedvind, laat my siel aan my gegee word op my bede en my volk op my versoek” (Est. 7:3). Let op dat sy die koning verseker het dat sy sy oordeelsvermoë respekteer. Hoe het Ester tog verskil van Vasti, die koning se vorige vrou, wat haar man opsetlik verneder het! (Est. 1:10-12). Ester het die koning ook nie gekritiseer omdat hy so dwaas was om Haman te vertrou nie. Sy het die koning eerder gesmeek om haar lewe te beskerm.
18 Hierdie versoek moes sekerlik die koning se hart geraak het, en dit moes hom ook verbaas het. Wie sou dit waag om sy koningin se lewe te bedreig? Ester het verder gesê: “Ons is verkoop, ek en my volk, om verdelg, doodgemaak en uitgeroei te word. En as ons as blote slawe en as blote diensmeisies verkoop is, sou ek stilgebly het. Maar die benoudheid is nie gepas wanneer dit met skade vir die koning gepaardgaan nie” (Est. 7:4). Let op dat Ester reguit gesê het wat die probleem is, maar bygevoeg het dat sy sou stilgebly het as die gevaar bloot slawerny was. Maar omdat hierdie volksmoord die koning self te veel sou kos, kon sy nie stilbly nie.
19 Ester se voorbeeld leer ons baie oor die oorredingskuns. As jy ooit ’n ernstige probleem onder die aandag van ’n geliefde of selfs iemand in ’n gesagsposisie moet bring, kan ’n kombinasie van geduld, respek en openhartigheid grootliks help.—Spr. 16:21, 23.
20 Ahasveros wou weet: “Wie is dit, en presies waar is die een wat so vermetel was om dit te doen?” Stel jou voor hoe Ester met ’n vinger na Haman wys terwyl sy sê: “Die man, die teenstander en vyand, is hierdie slegte Haman.” Die aantyging het in die lug gehang. Groot vrees het Haman beetgepak. Stel jou voor hoe die opvlieënde monarg rooi in die gesig word wanneer hy besef dat sy vertroude raadgewer hom mislei het om ’n bevel te onderteken wat sy eie geliefde vrou se lewe sal kos! Die koning het uitgestorm na die tuin om af te koel.—Est. 7:5-7.
21 Haman, wat as ’n slinkse lafaard ontmasker is, het hom by die koningin se voete neergewerp. Toe die koning in die vertrek terugkom en Haman op Ester se slaapbank sien terwyl hy by haar pleit, het hy Haman woedend daarvan beskuldig dat hy die koningin in die koning se eie huis probeer verkrag. Dit het die doodsklok vir Haman gelui. Sy gesig is bedek, en hy is weggeneem. Een van die koning se amptenare het die koning toe vertel van die groot paal wat Haman vir Mordegai laat maak het. Ahasveros het dadelik beveel dat Haman daaraan gehang word.—Est. 7:8-10.
22 In vandag se onregverdige wêreld is dit maklik om te dink dat reg nooit sal geskied nie. Het jy al ooit so gevoel? Ester het nooit moed opgegee nie, nooit sinies geword nie, nooit haar geloof verloor nie. Toe die tyd daarvoor aangebreek het, het sy moedig opgekom vir wat reg is, en sy het op Jehovah vertrou om die res te doen. Laat ons dit ook doen! Jehovah het nie sedert Ester se dag verander nie. Hy is nog steeds heeltemal in staat om die goddelose en slinkse mense in hulle eie strikke te laat trap, net soos hy in die geval van Haman gedoen het.—Lees Psalm 7:11-16.
Sy het onselfsugtig vir Jehovah en sy volk opgetree
23 Uiteindelik het die koning uitgevind wie Mordegai is—nie net die een wat hom lojaal teen ’n sluipmoordpoging beskerm het nie, maar ook Ester se pleegvader. Ahasveros het Haman se posisie as eerste minister aan Mordegai gegee. Haman se huis—met inbegrip van sy ontsaglike fortuin—het die koning aan Ester gegee, en sy het Mordegai daaroor aangestel.—Est. 8:1, 2.
24 Kon koningin Ester ontspan, noudat sy en Mordegai veilig was? Net as sy selfsugtig was. Op daardie oomblik was Haman se opdrag om al die Jode dood te maak, op pad na elke uithoek van die ryk. Haman het die lot, of die Pur, gewerp—klaarblyklik ’n vorm van spiritisme—om die beste tyd vir hierdie wrede aanval vas te stel (Est. 9:24-26). Dit was nog maande voor daardie dag, maar dit het vinnig nader gekom. Kon die ramp nog afgeweer word?
25 Ester het weer haar lewe op onselfsugtige wyse gewaag en nog ’n keer sonder ’n amptelike uitnodiging voor die koning verskyn. Hierdie keer het sy oor haar volk gehuil en haar man gesmeek om die verskriklike verordening te herroep. Maar wette wat in die naam van die Persiese koning uitgevaardig is, kon nie herroep word nie (Dan. 6:12, 15). Gevolglik het die koning Ester en Mordegai die gesag gegee om ’n nuwe wet uit te vaardig. ’n Tweede proklamasie is uitgestuur waarin die Jode die reg gegee is om hulle te verdedig. Ruiters het hulle na elke deel van die ryk gehaas om hierdie goeie nuus na die Jode te neem. Hoop het weer in baie harte opgeflikker (Est. 8:3-16). Ons kan ons voorstel hoe die Jode oral in daardie uitgestrekte ryk hulle bewapen het en gereedgemaak het om te veg, iets wat hulle nooit sonder daardie nuwe verordening sou kon doen nie. Maar nog belangriker, sou “Jehovah van die leërs” met sy volk wees?—1 Sam. 17:45.
26 Toe die aangewese dag uiteindelik aanbreek, was God se volk gereed. Selfs baie Persiese amptenare was nou aan hulle kant, aangesien die nuus in verband met die nuwe eerste minister, die Jood Mordegai, wyd en syd versprei het. Jehovah het sy volk ’n groot oorwinning gegee. Hy het ongetwyfeld sy volk teen vreeslike weerwraak beskerm deur hulle vyande ’n algehele nederlaag te laat ly.—Est. 9:1-6.
27 Verder sou dit nooit vir Mordegai veilig gewees het om Haman se huis te bestuur terwyl die tien seuns van daardie bose man nog gelewe het nie. Hulle is ook doodgemaak (Est. 9:7-10). ’n Bybelprofesie is sodoende vervul, want God het vroeër die algehele uitwissing van die Amalekiete voorspel, wat bose vyande van sy volk was (Deut. 25:17-19). Die seuns van Haman was heel moontlik van die allerlaaste lede van daardie veroordeelde nasie.
28 Ester moes swaar laste op haar jong skouers neem—soos koninklike verordeninge in verband met oorlog en teregstelling. Dit kon nie maklik gewees het nie. Maar Jehovah se wil het vereis dat sy volk teen uitwissing beskerm word; die nasie Israel moes die beloofde Messias voortbring, die een bron van hoop vir die hele mensdom! (Gen. 22:18). Hedendaagse knegte van God is verheug om te weet dat toe die Messias, Jesus, aarde toe gekom het, hy sy volgelinge verbied het om van daardie tyd af aan fisiese oorlogvoering deel te neem.—Matt. 26:52.
29 Christene neem egter wel aan geestelike oorlogvoering deel; Satan is baie gretig om ons geloof in Jehovah God te vernietig. (Lees 2 Korintiërs 10:3, 4.) Wat ’n seën is dit tog om Ester as ’n voorbeeld te hê! Mag ons, soos sy, geloof toon deur ons verstandige en geduldige gebruik van oorredingsvermoë, deur ons moed en deur ons onselfsugtige bereidwilligheid om vir God se volk op te kom.



^ ***ia bl. 142 Sy het verstandig, moedig en onselfsugtig opgetree***
’n Vervulde profesie
Deur hulle stryd vir God se volk het Ester en Mordegai ’n eeue oue Bybelprofesie vervul. Meer as 1 200 jaar vroeër het Jehovah die aartsvader Jakob geïnspireer om oor een van sy seuns te voorspel: “Benjamin sal bly verskeur soos ’n wolf. In die oggend sal hy die verowerde dier eet en in die aand sal hy buit verdeel” (Gen. 49:27). In “die oggend” van Israel se koninklike geskiedenis het Benjamin se nakomelinge koning Saul en ander magtige stryders vir Jehovah se volk ingesluit. In “die aand” van daardie koninklike geskiedenis, nadat die son oor Israel se koningslyn gesak het, het Ester en Mordegai, wat albei van die stam Benjamin was, met welslae teen Jehovah se vyande gestry. In sekere sin het hulle ook buit verdeel deurdat alles wat aan Haman behoort het, aan hulle gegee is.



^ ***ia hfst. 16 Sy het verstandig, moedig en onselfsugtig opgetree***
OM OOR NA TE DINK . . .
• Hoe het Ester wysheid aan die dag gelê deur “’n tyd om te praat”, te kies?
• Tot watter seëninge het Ester se geduld gelei?
• Hoe het Ester haar volk op ’n moedige en onselfsugtige wyse verdedig?
• In watter opsigte is jy vasbeslote om Ester se geloof na te volg?



^ ***sn lied 16 Vlug na God se Koninkryk!***
Lied 16
Vlug na God se Koninkryk!
(Sefanja 2:3)
1. O, soek Jehovah, sagmoedige mense,
Soek sy geregtigheid, doen dit vandag.
Dan, sê sy Woord, op die dag van sy toorn
Kan jul sy beskerming verwag.
(REFREIN)
Vlug na Gods Koninkryk; dit is ons hoop;
Staan vas vir sy heerskappy.
Daar vind ons God se beskerming en seën
As ons gehoorsaam sal bly.
2. Julle wat honger na reg en na waarheid,
Kom, word verlos van jul sorge en vrees.
Volg God se weg en ontvlug die verdrukker,
Laat Christus ook jul Koning wees.
(REFREIN)
Vlug na Gods Koninkryk; dit is ons hoop;
Staan vas vir sy heerskappy.
Daar vind ons God se beskerming en seën
As ons gehoorsaam sal bly.
3. Jubel en hef op jul hoofde met blydskap;
Sien nou die teken dat Christus regeer!
Juig oor die lig wat Jehovah laat uitstraal,
En gee hom die lof en die eer!
(REFREIN)
Vlug na Gods Koninkryk; dit is ons hoop;
Staan vas vir sy heerskappy.
Daar vind ons God se beskerming en seën
As ons gehoorsaam sal bly.
(Sien ook Ps. 59:16; Spr. 18:10; 1 Kor. 16:13.)









^ (Ps. 26:0-33:22) Van Dawid. 26 Oordeel my, o Jehovah, want ek het in my onkreukbaarheid gewandel, En op Jehovah het ek vertrou, sodat ek nie wankel nie.  2 Ondersoek my, o Jehovah, en stel my op die proef; Louter my niere en my hart.  3 Want u liefderyke goedhartigheid is voor my oë, En ek het in u waarheid gewandel.  4 Ek het nie by mense van onwaarheid gesit nie; En by dié wat verberg wat hulle is, gaan ek nie in nie.  5 Ek het die gemeente van kwaaddoeners gehaat, En by die goddeloses sit ek nie.  6 Ek sal my hande in onskuld was, En ek sal rondom u altaar gaan, o Jehovah, 7 Om danksegging luid te laat hoor, En om al u wonderlike werke bekend te maak.  8 Jehovah, ek het die woning van u huis liefgehad En die woonplek van u heerlikheid.  9 Moenie my siel saam met sondaars wegneem nie, Ook nie my lewe saam met bloedskuldige mense nie, 10 In wie se hande daar losbandige gedrag is, En wie se regterhand vol omkopery is. 11 Wat my betref, ek sal in my onkreukbaarheid wandel. Verlos my tog en betoon guns aan my. 12 My voet sal beslis op ’n gelykte staan; Onder die versamelde menigtes sal ek Jehovah loof. 
Van Dawid. 27 Jehovah is my lig en my redding. Vir wie sou ek bang wees? Jehovah is die vesting van my lewe. Wie sou ek vrees?  2 Toe die kwaaddoeners teen my nader gekom het om my vlees te verslind— Hulle wat persoonlik my teenstanders en my vyande was— Het hulle gestruikel en geval.  3 Al sou ’n leërkamp teen my tent opslaan, Sal my hart nie vrees nie. Al sou oorlog teen my losbreek, Sal ek selfs dan vertrou.  4 Een ding het ek van Jehovah gevra— Dit sal ek soek: Dat ek al die dae van my lewe in die huis van Jehovah mag woon, Om die lieflikheid van Jehovah te sien En sy tempel met waardering te aanskou.  5 Want hy sal my in sy plek van beskutting wegsteek in die dag van rampspoed; Hy sal my verberg in die skuilplek van sy tent; Hoog op ’n rots sal hy my plaas.  6 En nou sal my hoof hoog bo my vyande rondom my wees; En ek sal in sy tent offerandes van gejuig offer; Ek sal sing en melodieë speel tot Jehovah.  7 Hoor, o Jehovah, wanneer ek met my stem roep, En betoon guns aan my en antwoord my.  8 Van u het my hart gesê: “SOEK my aangesig.” U aangesig, o Jehovah, sal ek soek.  9 Moet u aangesig nie vir my verberg nie. Moet u kneg nie in toorn wegwys nie. U moet my hulp word. Moet my nie verstoot nie en moet my nie verlaat nie, o my God van redding. 10 As my eie vader en my eie moeder my sou verlaat, Sal Jehovah my opneem. 11 Onderrig my, o Jehovah, in u weg, En lei my op die pad van regskapenheid weens my vyande. 12 Moet my nie oorgee aan die siel van my teenstanders nie; Want valse getuies het teen my opgestaan, En hy wat aan geweld uiting gee. 13 As ek nie geloof gehad het dat ek die goedheid van Jehovah sal sien in die land van die lewendes nie—! 14 Hoop op Jehovah; wees moedig en laat jou hart sterk wees. Ja, hoop op Jehovah. 
Van Dawid. 28 Ek bly u aanroep, o Jehovah. O my Rots, moenie doof wees vir my nie, Sodat u nie teenoor my stilbly nie En ek nie hoef te word soos dié wat in die kuil afdaal nie.  2 Hoor die stem van my dringende versoeke wanneer ek tot u om hulp roep, Wanneer ek my hande ophef na die binneste vertrek van u heiligdom.  3 Moet my nie wegsleep saam met die goddeloses en saam met dié wat skadelike dinge beoefen nie, Dié wat woorde van vrede met hulle metgeselle spreek, terwyl daar kwaad in hulle hart is.  4 Gee aan hulle volgens hulle optrede En volgens die slegtheid van hulle handelinge. Ja, gee aan hulle volgens die werk van hulle hande. Vergeld hulle volgens hulle dade.  5 Want hulle slaan geen ag op die bedrywighede van Jehovah nie, Ook nie op die werk van sy hande nie. Hy sal hulle afbreek en hulle nie opbou nie.  6 Mag Jehovah geloof word, want hy het die stem van my dringende versoeke gehoor.  7 Jehovah is my sterkte en my skild. Op hom het my hart vertrou, En ek is gehelp, sodat my hart jubel, En met my lied sal ek hom prys.  8 Jehovah is ’n sterkte vir sy volk, En hy is ’n vesting van die grootse redding van sy gesalfde.  9 Red tog u volk, en seën u erfdeel; En lei hulle as herder en dra hulle tot onbepaalde tyd. 
’n Melodie van Dawid. 29 Skryf aan Jehovah toe, o seuns van die sterkes, Skryf aan Jehovah heerlikheid en sterkte toe.  2 Skryf aan Jehovah die heerlikheid van sy naam toe. Buig julle voor Jehovah neer in heilige feesgewaad.  3 Die stem van Jehovah is oor die waters; Die glorieryke God het gedonder. Jehovah is oor baie waters.  4 Die stem van Jehovah is kragtig; Die stem van Jehovah is luisterryk.  5 Die stem van Jehovah breek die seders; Ja, Jehovah breek die seders van die Liʹbanon in stukke,  6 En hy laat hulle rondhuppel soos ’n kalf, Die Liʹbanon en Sirjon soos die seuns van wilde bulle.  7 Die stem van Jehovah kerf met vuurvlamme uit;  8 Die stem van Jehovah laat die wildernis ineenkrimp, Jehovah laat die wildernis van Kades ineenkrimp.  9 Die stem van Jehovah laat die takbokooie ineenkrimp van geboortepyne En stroop die woude kaal. En in sy tempel sê elkeen: “Heerlikheid!” 10 Op die watervloed het Jehovah gaan sit; En Jehovah sit as koning tot onbepaalde tyd. 11 Jehovah sal inderdaad sterkte aan sy volk gee. Jehovah sal sy volk seën met vrede. 
’n Melodie. ’n Lied vir die inwyding van die huis. Van Dawid. 30 Ek sal u verhef, o Jehovah, want u het my opgetrek En u het my vyande nie toegelaat om oor my bly te wees nie.  2 O Jehovah, my God, ek het tot u om hulp geroep, en u het my gesond gemaak.  3 O Jehovah, u het my siel uit Sjeool laat opkom; U het my aan die lewe gehou, sodat ek nie in die kuil sou afdaal nie.  4 Besing Jehovah met melodieë, o sy lojales, Bring dank aan sy heilige gedagtenis;  5 Want om onder sy toorn te wees, is vir ’n oomblik, Om onder sy welwillendheid te wees, is lewenslank. In die aand kan gehuil sy intrek neem, maar in die oggend is daar vreugdegeroep.  6 Wat my betref, ek het in my gerustheid gesê: “Ek sal nooit wankel nie.”  7 O Jehovah, in u welwillendheid het u my berg in sterkte laat staan. U het u aangesig verberg; ek het ontsteld geraak.  8 Ek het u bly aanroep, o Jehovah; En Jehovah het ek om guns bly smeek.  9 Watter voordeel is daar in my bloed wanneer ek in die kuil afdaal? Sal die stof u prys? Sal dit u waaragtigheid verkondig? 10 Hoor, o Jehovah, en betoon guns aan my. O Jehovah, wees my helper. 11 U het my getreur vir my in gedans verander; U het my saklinne losgemaak, en u hou my met blydskap omgord, 12 Sodat my heerlikheid u met melodieë kan besing en nie stilbly nie. O Jehovah, my God, tot onbepaalde tyd sal ek u prys. 
Vir die musiekleier. ’n Melodie van Dawid. 31 Tot u, o Jehovah, het ek my toevlug geneem. Laat my tog nooit beskaamd staan nie. Verskaf aan my ontkoming in u regverdigheid.  2 Neig u oor tot my. Verlos my gou. Word vir my ’n rotsagtige vesting, ’n Huis van vestings om my te red.  3 Want u is my groot rots en my vesting; En ter wille van u naam sal u my lei en my voorgaan.  4 U sal my uit die net haal wat hulle vir my verberg het, Want u is my vesting.  5 In u hand vertrou ek my gees toe. U het my verlos, o Jehovah, die God van waarheid.  6 Ek haat dié wat waardelose, nietige afgode vereer; Maar wat my betref, ek vertrou op Jehovah.  7 Ek sal bly wees en my in u liefderyke goedhartigheid verbly, Omdat u my ellende gesien het; U het geweet van die benoudhede van my siel, 8 En u het my nie in die hand van die vyand oorgelewer nie. U het my voete op ’n ruim plek laat staan.  9 Betoon guns aan my, o Jehovah, want ek verkeer in groot nood. Van kwelling het my oog swak geword, my siel en my buik. 10 Want met droefheid het my lewe tot ’n einde gekom, En my jare in gesug. Weens my oortreding het my krag gestruikel, En selfs my gebeente het swak geword. 11 Vanuit die standpunt van almal wat my vyandiggesind is, het ek ’n voorwerp van smaad geword, En vir my bure in groot mate, En ’n skrik vir my kennisse. Wanneer hulle my buite gesien het, het hulle van my af weggevlug. 12 Soos iemand wat dood en nie in die hart is nie, is ek vergeet; Ek het soos ’n beskadigde houer geword; 13 Want ek het die slegte berig deur baie gehoor, Skrik aan alle kante. Wanneer hulle soos een man teen my saamspan, Beraam hulle planne om my siel weg te neem. 14 Maar ek—in u het ek my vertroue gestel, o Jehovah. Ek het gesê: “U is my God.” 15 My tye is in u hand. Verlos my uit die hand van my vyande en van dié wat my agtervolg. 16 Laat tog u aangesig oor u kneg skyn. Red my in u liefderyke goedhartigheid. 17 O Jehovah, laat my nie beskaamd staan nie, want ek het u aangeroep. Laat die goddeloses beskaamd staan; Laat hulle stilbly in Sjeool. 18 Laat valse lippe stom word, Wat onbeteueld in hoogmoed en veragting teen die regverdige praat. 19 Hoe oorvloedig is u goedheid tog, wat u as ’n skat bewaar het vir dié wat u vrees! Wat u bewys het aan dié wat hulle toevlug tot u neem, Voor die oë van die mensekinders. 20 U sal hulle in die skuilplek van u aangesig verberg Vir die samespanning van manne. U sal hulle in u hut wegsteek vir die twis van tonge. 21 Mag Jehovah geloof word, Want hy het wonderbare liefderyke goedhartigheid aan my bewys in ’n stad wat in benoudheid verkeer het. 22 Wat my betref, toe ek paniekerig geraak het, het ek gesê: “Ek sal beslis uitgeroei word, weg van u oë af.” Waarlik, u het die stem van my dringende versoeke gehoor toe ek tot u om hulp geroep het. 23 Julle moet Jehovah liefhê, al sy lojales. Jehovah bewaar die getroues, Maar enigeen wat hoogmoed openbaar, vergeld hy oorvloedig. 24 Wees moedig, en laat julle hart sterk wees, Almal wat op Jehovah wag. 
Van Dawid. Maskil. 32 Gelukkig is hy wie se opstandigheid vergewe word, wie se sonde bedek word.  2 Gelukkig is die mens aan wie Jehovah die oortreding nie toereken nie, En in wie se gees daar geen bedrog is nie.  3 Toe ek stilgebly het, het my gebeente weggeteer deur my gekreun die hele dag.  4 Want u hand was dag en nag swaar op my. My lewensap is verander soos in die droë somerhitte. Sela.  5 My sonde het ek uiteindelik aan u bely, en my ongeregtigheid het ek nie bedek nie. Ek het gesê: “Ek sal aan Jehovah belydenis doen van my oortredings.” En u het die ongeregtigheid van my sondes vergewe. Sela.  6 Daarom sal elke lojale tot u bid Net op ’n tyd dat u te vinde is. Wat die vloed van baie waters betref, dit sal nie aan hom raak nie.  7 U is ’n skuilplek vir my; u sal my bewaar van benoudheid. Met vreugdevolle uitroepe omdat ontkoming verskaf is, sal u my omring. Sela.  8 “Ek sal jou insig gee en jou onderrig in die weg wat jy moet gaan. Ek sal raad gee met my oog op jou.  9 Julle moenie soos ’n perd of ’n muil sonder verstand word nie, Wie se vurigheid selfs met ’n toom of ’n halter bedwing moet word Voordat hulle naby jou sal kom.” 10 Die goddelose het baie pyne; Maar wat die een betref wat op Jehovah vertrou, liefderyke goedhartigheid omring hom. 11 Verbly julle in Jehovah en wees bly, o regverdiges; En roep met vreugde uit, almal wat opreg van hart is. 
33 Roep met vreugde uit, o regverdiges, weens Jehovah. Lof is gepas van die kant van die regskapenes.  2 Betuig dank aan Jehovah op die harp; Speel melodieë vir hom op ’n tiensnarige instrument.  3 Sing ’n nuwe lied tot hom; Speel so goed as julle kan op die snaarinstrumente tesame met gejuig.  4 Want die woord van Jehovah is reg, En al sy werk geskied in getrouheid.  5 Hy het regverdigheid en geregtigheid lief. Die aarde is vol van die liefderyke goedhartigheid van Jehovah.  6 Deur die woord van Jehovah is die hemele gemaak, En deur die gees van sy mond hulle hele leër.  7 Hy versamel die waters van die see soos deur ’n dam En plaas die bruisende waters in skatkamers.  8 Laat almal op die aarde Jehovah vrees. Laat al die bewoners van die vrugbare land vir hom bang wees.  9 Want hy het gespreek, en dit was so; Hy het bevel gegee, en dit het so gestaan. 10 Jehovah het die raad van die nasies verbreek; Hy het die gedagtes van die volke verydel. 11 Die raad van Jehovah sal tot onbepaalde tyd standhou; Die gedagtes van sy hart is van geslag tot geslag. 12 Gelukkig is die nasie wie se God Jehovah is, Die volk wat hy as sy erfdeel uitgekies het. 13 Vanuit die hemel het Jehovah gekyk, Hy het al die mensekinders gesien. 14 Vanuit die vaste plek waar hy woon, Het hy sy blik gerig op almal wat op die aarde woon. 15 Hy vorm die hart van hulle almal; Hy let op al hulle werke. 16 Geen koning word deur die oorvloed van krygsmagte gered nie; ’n Sterk man word nie deur die oorvloed van krag verlos nie. 17 Vir redding is die perd net bedrog, En deur die oorvloed van sy lewenskragtigheid verskaf hy geen ontkoming nie. 18 Kyk! Die oog van Jehovah is op dié wat hom vrees, Op dié wat op sy liefderyke goedhartigheid wag, 19 Om hulle siel van die dood te verlos, En om hulle tydens hongersnood in die lewe te hou. 20 Ja, ons siel het op Jehovah gewag. Ons helper en ons skild is hy. 21 Want in hom is ons hart bly; Want in sy heilige naam het ons ons vertroue gestel. 22 Laat u liefderyke goedhartigheid, o Jehovah, oor ons wees, Net soos ons op u bly wag het.

